
ԶԵԿՈՒՅՑ 

«2010-2012 թթ. ՀՀ-ում թմրամոլության և թմրամիջոցների 

ապօրինի շրջանառության դեմ պայքարի ազգային ծրագրի» 

վերլուծությունը թմրամիջոցներից կախվածություն ունեցող 

անձանց իրավունքների պաշտպանության տեսանկյունից 

 

 

Հելսինկյան Քաղաքացիական Ասամբլեայի Վանաձորի գրասենյակ  

 

                    Բաց Հասարակության Հիմնադրամներ-Հայաստան   

 

Մոնիթորինգը և զեկույցի հրատարակումն իրականացվել է Բաց Հասարակության Հիմնադրամների 

ֆինանսական աջակցությամբ՝ «Կազմակերպության կարողությունների զարգացմանն աջակցություն» 

ծրագրի շրջանակներում: 

Զեկույցում արտահայտված տեսակետները, մեկնաբանություններն ու եզրահանգումները 

պատկանում են հեղինակներին և հնարավոր է, որ չհամապատասխանեն ֆինանսավորող 

կազմակերպության տեսակետներին: 

 

 

 

Զեկույցը կազմեց՝   Սուզաննա Ղարաղաշյան 

 Խմբագրեց՝              Արթուր Սաքունց,                                   

 

   

 

 

Վանաձոր 2014

Ներածություն 

Մարդու իրավունքների պաշտպանության բնագավառում Հելսինկյան 

Քաղաքացիական Ասամբլեայի Վանաձորի գրասենյակի գործունեության կարևոր 

ուղղություններից է թմրամիջոցներից կախվածություն ունեցող անձանց իրավունքների 

պաշտպանությունը:  

ՀՀ իշխանությունների կողմից թմրամիջոցներից կախվածություն ունեցող անձանց 

իրավունքների պաշտպանության վրա ուղղակի ազդեցություն ունեցող քաղաքական 

փաստաթուղթը հանդիսացավ «2010-2012 թթ. ՀՀ-ում թմրամոլության և թմրամիջոցների 

ապօրինի շրջանառության դեմ պայքարի ազգային ծրագիրը» (այսուհետ`Ազգային ծրագիր) 

 ՀՔԱ Վանաձորի գրասենյակը,  դիտարկելով  «2010-2012 թթ. ՀՀ-ում թմրամոլության և 

թմրամիջոցների ապօրինի շրջանառության դեմ պայքարի ազգային ծրագիրը» 

(այսուհետ`Ազգային ծրագիր), նպատակ ունի գնահատել Հայաստանի Հանրապետության  

իշխանությունների քաղաքականությունը թմրամիջոցների բնագավառում, մասնավորապես՝ 

1. թմրամիջոցներից կախում ունեցող քաղաքացիների իրավունքների 

պաշտպանության վիճակը, հատկապես քրեական, վարչական, 

առողջապահական ծառայությունների բնագավառներում 

2. թմրամիջոցների ապօրինի շրջանառության դեմ պայքարի բնագավառում  

3. թմրամիջոցների տարածման կանխարգելման, դրանց վնասակար հետևանքների  

վերաբերյալ հանրային իրազեկման բնագավառում 

4. թմրամիջոցների բնագավառում օրենսդրական համակարգային բարեփոխումների 

բովանդակությունը և դրա կիրառումը: 

Մոնիթորինգի մեթոդաբանություն 

Ազգային ծրագրի իրականացման ընթացքի վերաբերյալ տեղեկությունները ձեռք են 

բերվել ՀՀ կառավարությանը, թմրամոլության և թմրամիջոցների դեմ պայքարի հարցերով 

միջգերատեսչական հանձնաժողովին և ծրագրի միջոցառումները կատարող մարմիններին՝ 

(ՀՀ առողջապահության նախարարություն, ՀՀ աշխատանքի և սոցիալական հարցերի 

նախարարություն, ՀՀ ոստիկանություն, ՀՀ դատախազություն և այլն) ուղղված հարցումների 

միջոցով (տե’ս հավելված 1): 

Դիտարկվել է նաև Ազգային ծրագրով և ծրագրի իրականացման ժամանակացույցով 

նախատեսված միջոցառումների կատարման վերաբերյալ հրապարակված պաշտոնական 

տեղեկանքները:  

Ազգային ծրագրի իրականացման արդյունավետությունը գնահատելու համար 

համադրվել է ժամանակացույցով նախատեսված միջոցառումների կատարումն ըստ 

Ազգային ծրագրի իրականացման վերաբերյալ հրապարակումների և կազմակերպության 

կողմից ձեռք բերված տեղեկատվության: 

Ընդ որում միջոցառումների իրականացումը գնահատվել է ոչ միայն ըստ քանակի, այլև 

գնահատվել է նրանց կատարման բովանդակությունը` ելնելով մարդու իրավունքների 

համընդհանուր սկզբունքներից, միջազգային պայմանագրերով Հայաստանի 

Հանրապետության կողմից ստանձնած պարտավորություններից:  

 Ազգային ծրագրով սահմանված միջոցառումների կատարման քանակական 

տվյալները  գնահատելու համար միջոցառումները բաժանվել են 3 խմբի՝ ըստ կատարման 

ժամանակամիջոցների `  

 միջոցառումներ, որոնք նախատեսված է իրականացնել 2010 թ. ընթացքում, 

 միջոցառումներ, որոնք նախատեսված է իրականացնել 2010-2011 թթ. ընթացքում, 

 միջոցառումներ, որոնք նախատեսված է իրականացնել 2010-2012 թթ. ընթացքում: 

Միջոցառումների կատարումը գնահատվել է ըստ հետևյալ սանդղակի` 

1. իրականացված 

2. ժամկետից ուշ իրականացված 

3. մասնակի իրականացված 

4. չիրականացված 

Ըստ Կազմակերպության գնահատման՝  

 ամբողջությամբ իրականացված են համարվում այն միջոցառումները, որոնց 

կատարողականի վերաբերյալ պատասխանատու գերատեսչույունների կողմից տրվել 

են ամբողջական տեղեկատվություն, այդ թվում՝ քանակական, տեղի, ժամանակի, 

մասնակիցների վերաբերյալ 

 

 ժամկետից ուշ իրականացված են համարվում այն միջոցառումները, որոնք 

իրականացվել են Ազգային ծրագրի ժամանակացույցով սահմանված ժամկետից ուշ 

 

 մասնակի իրականացված են համարվում այն միջոցառումները, որոնց կատարման 

վերաբերյալ տրվել է ընդհանրական պատասխաններ՝ չնշելով քանակական, տեղի, 

ժամանակի վերաբերյալ տվյալներ 

 

  ամբողջությամբ չիրականացված են համարվում այն միջոցառումները, որոնց 

կատարման վերաբերյալ կամ չեն տրվել որևէ տեղեկություններ կամ 

գերատեսչությունների կողմից տեղեկացվել է, որ միջոցառումը չի կատարվել: 

 

Ընդհանուր դիտարկումներ 

Ազգային ծրագրով սահմանված միջոցառումների գերակշիռ մասը չափելի չի 

ձևակերպված, որի հետևանքով չափելի չեն նաև նրանց արդյունքները /օրինակ` 2.2.2 

միջոցառումը` քննարկվող ոլորտի /թմրամոլության և թմրամիջոցների/  համաշխարհային 

առաջատար գիտական փորձի ուսումնասիրում և Հայաստանի Հանրապետությունում դրա 

ներդրման ուղղությամբ միջոցառումների ձեռնարկում/:  

Կան միջոցառումներ, որոնց կատարումը կարելի է գնահատել միայն վերլուծությունների, 

ուսումնասիրությունների արդյունքում, սակայն այդ միջոցառումների կատարման 

արդյունքների և վերլուծությունների վերաբերյալ տեղեկատվությունը ևս բավարար չէ 

միջոցառման պատշաճ կատարումը գնահատելու համար /օրինակ` 1.1.2 միջոցառումը` 

թմրամոլության և թմրամիջոցների ապօրինի շրջանառության դեմ պայքարի ոլորտը 

կանոնակարգող` Հայաստանի Հանրապետության ներպետական իրավական ակտերի 

համակարգային վերլուծության իրականացում և անհրաժեշտության դեպքում դրանցում 

փոփոխություններ և լրացումներ կատարելու վերաբերյալ առաջարկություններ 

ներկայացնելը/: 

Որոշ միջոցառումներ ձևակերպված են չափազանց ընդհանրական և պարզ չէ, թե կոնկրետ 

ինչ գործողություններ են կատարվելու տվյալ միջոցառման շրջանակներում /օրինակ` 2.1.4 

միջոցառումը` բնակչության շրջանում հետազոտության իրականացում` թմրամիջոցների 

գործածման բնույթը և տարածվածությունը գնահատելու նպատակով/: 

Միջոցառումների կատարման համար սահմանված 2 տարվա կտրվածքով 

ժամանակահատվածը թույլ չի տալիս հստակ գնահատական տալ միոցառման 

իրականացման ժամանակի վերաբերյալ, նաև նման ձևակերպումից անհասկանալի է, թե 

տվյալ գործողությունը որ տարում է նախատեսված իրականացնել: 

 

1. «2010-2012 թթ. ընթացքում ՀՀ-ում թմրամոլության և թմրամիջոցների 

ապօրինի շրջանառության դեմ պայքարի ազգային ծրագրի» 

վերաբերյալ ընդհանուր տեղեկություններ և դիտարկումներ 

«2010-2012 թթ. ընթացքում ՀՀ-ում թմրամոլության և թմրամիջոցների ապօրինի 

շրջանառության դեմ պայքարի ազգային ծրագիրը»1 հաստատվել է ՀՀ նախագահի 2009 թ. 

սեպտեմբերի 25-ի ՆԿ-162-Ն հրամանագրով՝ հիմք ընդունելով Ազգային անվտանգության 

խորհրդի 2009 թվականի հուլիսի 21-ի առաջարկությունը: 

2010 թ. հունվարի 30-ին ՀՀ նախագահի ՆԿ-12-Ն կարգադրությամբ ստեղծվել է 

Հայաստանի Հանրապետությունում թմրամոլության և թմրամիջոցների ապօրինի 

շրջանառության դեմ պայքարի հարցերով միջգերատեսչական հանձնաժողով (այսուհետ` 

Միջգերատեսչական հանձնաժողով):  

ՀՀ կառավարության 2010 թ. հուլիսի 15-ի N 892-Ն որոշմամբ հաստատվել է  2010-2012 թթ. 

ընթացքում Հայաստանի Հանրապետությունում թմրամոլության և թմրամիջոցների ապօրինի 

շրջանառության դեմ պայքարի ազգային ծրագրով նախատեսված միջոցառումների 

ժամանակացույցը (այսուհետ` ժամանակացույց): 

 

1.1 Ազգային ծրագրի նպատակները և խնդիրները 

«2010-2012 թթ. ընթացքում Հայաստանի Հանրապետությունում թմրամոլության և 

թմրամիջոցների ապօրինի շրջանառության դեմ պայքարի ազգային ծրագրով» սահմանված 

են հետևյալ հիմնական նպատակները` 

1) թմրամիջոցների, հոգեմետ նյութերի և դրանց պրեկուրսորների ապօրինի շրջանառության 

հետ կապված հանցավորության նվազեցման համար անհրաժեշտ պայմանների ստեղծումը, 

                                                           
www.arlis.am 

 www.gov.am 

 

http://www.arlis.am/

2) թմրամիջոցների ապօրինի շրջանառության և դրան ուղեկցող հանցավորության 

նախականխմանն ու բացահայտմանն ուղղված կազմակերպական-իրավական, 

կազմակերպական-կիրառական միջոցառումների իրականացման գործընթացում պետական 

իշխանության մարմինների և այլ պետական կազմակերպությունների համակարգված 

գործունեության ապահովումը, 

3) հասարակության համար վտանգավոր այդ երևույթները ծնող պատճառների վերացումը:  

 

և հիմնական խնդիրները` 

1) թմրամիջոցների ապօրինի շրջանառության և դրա հետ կապված հանցագործությունների 

նախականխման և բացահայտման ուղղությամբ պետական մարմինների գործունեության 

արդյունավետության բարձրացումը, 

2) թմրամոլության և թմրամիջոցների ապօրինի շրջանառության դեմ պայքարը 

կանոնակարգող Հայաստանի Հանրապետության օրենքների և այլ իրավական ակտերի 

կատարելագործումը, դրանց ներդաշնակեցումը Հայաստանի Հանրապետության 

միջազգային պայմանագրերի պահանջներին, 

3) թմրամիջոցների և թմրամոլության վերաբերյալ միասնական տեղեկատվական 

համակարգի ներդրումը և կատարելագործումը, 

4) թմրամոլության առաջնային նախականխումը, 

5) թմրամիջոցներից կախվածություն ունեցող անձանց բուժման արդյունավետ 

կազմակերպումը, նարկոլոգիական ծառայության արդիականացումը և սոցիալական 

վերականգնման համակարգի ներդրումը, 

6) թմրամոլության կանխարգելման և բուժման ոլորտում մասնագիտացած բժշկական 

կազմակերպությունների ներուժի զարգացումը, նրանց անձնակազմերի վերապատրաստման 

ծրագրերի կատարելագործումը և գիտական-տեղեկատվական պատշաճ հագեցվածության 

ապահովումը, 

7) թմրամոլության և թմրամիջոցների ապօրինի շրջանառության դեմ պայքարի ոլորտում 

միջազգային, ինչպես նաև միջգերատեսչական համագործակցության ամրապնդումը: 

 

1.2 Ազգային ծրագրով սահմանված միջոցառումների կատարման 

ժամանակացույցի կառուցվածքը 

Ազգային ծրագրով սահմանված միջոցառումների կատարման ժամանակացույցը (այսուհետ 

ժամանակացույց) բաղկացած է 8 բաժիններից:  

Առաջին 5 բաժինները ներառում են ծրագրային նպատակների և խնդրիների լուծմանն 

ուղղված անմիջական միջոցառումները: Ժամանակացույցի հաջորդ երեք բաժինները 

վերաբերում են համապատասխանաբար միջազգային համագործակցությանը, ծրագրի 

մոնիթորինգին ու գնահատմանը, ծրագրի կառավարմանը, համակարգմանը, 

համագործակցությանը և ֆինանսավորմանը: 

Ժամանակացույցով սահմանված են միջոցառումների իրականացման ժամկետները, 

կատարողները և ֆինանսավորման աղբյուրներըֈ 

 

1.3 Ազգային ծրագրի կառավարումը 

Ազգային անվտանգության խորհրդի աշխատակազմը  յուրաքանչյուր կիսամյակ ծրագրով 

նախատեսված միջոցառումների իրականացման վերաբերյալ տեղեկատվությունը պետք է 

ներկայացներ  Հայաստանի Հանրապետության նախագահին: 

ՀՀ նախագահին տեղեկատվություն ներկայացնելու մասին նշված է նաև ՀՀ 

թմրամոլության և թմրամիջոցների ապօրինի շրջանառության դեմ պայքարի հարցերով 

միջգերատեսչական հանձնաժողով ստեղծելու մասին ՀՀ նախագահի կարգադրության մեջ, 

որի համաձայն` տեղեկատվությունը յուրաքանչյուր կիսամյակ ներկայացնում է 

հանձնաժողովի նախագահը: Կարգադրության մեջ հավելված 1-ով ներկայացված է նաև 

հանձնաժողովի կազմը, իսկ հավելված 2-ով հանձնաժողովի գործունեության կարգը: 

Հանձնաժողովի կազմում են` 

1. ՀՀ Ազգային անվտանգության խորհրդի (ԱԱԽ) քարտուղարը (հանձնաժողովի 
նախագահ) 

2. ՀՀ առողջապահության նախարարի տեղակալը 

3. ՀՀ արդարադատության նախարարի տեղակալը 

4. ՀՀ կրթության և գիտության նախարարի տեղակալը 

5. ՀՀ պաշտպանության նախարարի տեղակալը 

6. ՀՀ ֆինանսների նախարարի տեղակալը 

7. ՀՀ տարածքային կառավարման նախարարի տեղակալը 

8. ՀՀ սպորտի և երիտասարդության հարցերի նախարարի տեղակալը 

9. ՀՀ աշխատանքի և սոցիալական հարցերի նախարարի տեղակալը 

10.  ՀՀ ԿԱ ՀՀ ոստիկանության պետի տեղակալը 

11. ՀՀ կառավարությանն առընթեր ազգային անվտանգության ծառայության տնօրենի 

տեղակալը 

12. ՀՀ կառավարությանն առընթեր պետական եկամուտների կոմիտեի նախահագի 

տեղակալը 

13. ՀՀ գլխավոր դատախազի տեղակալը 

14. Ազգային անվտանգության խորհրդի աշխատակազմի ներքին անվտանգության 

վարչության պետը (հանձնաժողովի քարտուղար) 

Բացառությամբ Ազգային անվտանգության խորհրդի և ֆինանսների նախարարության 

ներկայացուցիչների, հանձնաժողովի կազմում ընդգրկված 11 ներկայացուցիչները 

հանդիսանում են Ազգային ծրագրով նախատեսված միջոցառումների կատարման համար 

պատասխանատու գերատեսչությունների ներկայացուցիչներ:  

Ազգային ծրագրով նախատեսված աշխատանքների իրականացման նպատակով 

հանձնաժողովը լիազորված էր կազմակերպել դիտարկումներ, ամփոփել և մշակել 

արդյունքները,  դրանց վերաբերյալ ստացված դիտողությունները և առաջարկությունները, 

կազմել վերլուծական բնույթի տեղեկանքներ: Հանձնաժողովն իր գործունեությունը պետք է 

իրականացներ աշխատանքային պլանի հիման վրա, ըստ անհրաժեշտության, բայց ոչ 

պակաս, քան յուրաքանչյուր կիսամյակը մեկ անգամ հրավիրված նիստերի միջոցով: 

Հանձնաժողովի նախագահի լիազորությունները. 

 ղեկավարում է հանձնաժողովի գործունեությունը, 

 կազմակերպում է քննարկումներ ՀՀ պետական մարմինների և հասարակական 

միավորումների ներկայացուցիչների մասնակցությամբ, 

 ամփոփում է Ազգային ծրագրով նախատեսված աշխատանքների իրականացման 

վերաբերյալ ՀՀ պետական մարմիններից և հասարակական միավորումներից 

ստացված առաջարկություններն ու դիտողությունները, 

 նշանակում է հանձնաժողովի անցկացման վայրը, օրը և հաստատում օրակարգը, 

 հրավիրում է հանձնաժողովի նիստերը, ներկայացնում հանձնաժողովն այլ 

մարմիններում և կազմակերպություններում:  

Ըստ ժամանակացույցի` ՀՀ ոստիկանությունը պատասխանատու է Ազգային ծրագրի 

իրականացման պարբերական մոնիթորինգի և գնահատման, դրանց տարեկան 

արդյունքների ամփոփման և հրապարակման համար, ինչպես նաև ժամանակացույցով 

իրականացվող միջոցառումների ընդհանուր համակարգման, կառավարման, 

համագործակցության և ֆինանսավորման համար: 

Յուրաքանչյուր միջոցառման իրականացման համար պատասխանատու են մեկից մինչև 

յոթ գերատեսչություններ, սահմանված են նաև առաջին պատասխանատու 

գերատեսչությունները: 

1.4 Ազգային ծրագրով նախատեսված աշխատանքների թափանցիկությունը 

Շատ կարևոր է ազգային ծրագրով նախատեսված և իրականացվող աշխատանքների 

վերաբերյալ իրազեկումը: Այն պետք է ապահովվի ՀՀ-ում թմրամոլության և թմրամիջոցների 

ապօրինի շրջանառության դեմ պայքարի հարցերով միջգերատեսչական հանձնաժողովի 

(այսուհետ՝ Միջգերատեսչական հանձնաժողով) նիստերի վերաբերյալ զանգվածային 

լրատվության միջոցներով տեղեկատվության տարածմամբ և 2011 թ. արդյունքներով 

Հայաստանի Հանրապետությունում 2010-2012 թթ. ընթացքում թմրամոլության և 

թմրամիջոցների ապօրինի շրջանառության դեմ պայքարի կազմակերպման ազգային 

ծրագրով և ծրագրի իրականացման ժամանակացույցով նախատեսված միջոցառումների 

կատարման վերաբերալ տեղեկանքի միջոցով, որը տեղադրված է ՀՀ կառավարությանն 

առընթեր ՀՀ ոստիկանության կայքէջում: 

Այնուամենայնիվ, Ազգային ծրագրով նախատեսված աշխատանքների վերաբերյալ 

ամբողջական տեղեկատվությունը հասանելի չէ: Մատչելի չէ յուրաքանչյուր կիսամյակ 

Հանրապետության նախագահին տրամադրվող տեղեկատվությունը, Միջգերատեսչական 

հանձնաժողովի կայացրած նիստերի օրակարգերը, արձանագրությունները, հանձնաժողովի 

գործունեության աշխատանքային պլանը: 

 Կազմակերպության կողմից 20.04.2011թ. Միջգերատեսչական հանձնաժողովին 

հասցեագրված Ե/2011.20.04/65 գրությանն ի պատասխան՝ Միջգերատեսչական 

հանձնաժողովը տեղեկացրել է, որ հանձնաժողովը նիստեր գումարում է եռամսյա 

պարբերականությամբֈ  

Անդրանիկ նիստում քննարկվել են «2010-2012թթ. ՀՀ-ում թմրամոլության և 

թմրամիջոցների ապօրինի շրջանառության դեմ պայքարի ազգային ծրագրով» նախատեսված 

2010 թ. կատարված աշխատանքների արդյունքներըֈ  

 Միջգերատեսչական հանձնաժողովը նաև հայտնել է, որ Միջգերատեսչական 

հանձնաժողովի նիստերի օրակարգերը, արձանագրությունները, հանձնաժողովի 

գործունեության աշխատանքային պլանը հանդիսանում են ծառայողական գաղտնիք 

պարունակող տեղեկատվություն և հրապարակման ենթակա չեն:  

Կազմակերպությունը կրկին գրությամբ դիմել է Միջգերատեսչական հանձնաժողովին, 

մասնավորապես՝ Կազմակերպությունը  28.10.2013 թ. Միջգերատեսչական հանձնաժողովին 

ուղղված տեղեկատվության հարցմամբ խնդրել է տրամադրել տեղեկություն  «2010-2012թթ. 

ՀՀ-ում թմրամոլության և թմրամիջոցների ապօրինի շրջանառության  դեմ պայքարի ազգային 

ծրագրով» սահմանված Միջգերատեսչական հանձնաժողովի կողմից գումարված նիստերի, 

ինչպես նաև նիստերի օրակարգերի, կազմված արձանագրությունների և 

հաշվետվությունների վերաբերյալֈ 

Կազմակերպության N Ե/2013.03.10/648 գրությանն ի պատասխան՝ 

Միջգերատեսչական հանձնաժողովը տեղեկացրել է, որ ՀՀ-ում թմրամոլության և 

թմրամիջոցների ապօրինի շրջանառության դեմ պայքարի միջգերատեսչական 

հանձնաժողովը «2010-2012թթ. ընթացքում ՀՀ-ում թմրամոլության և թմրամիջոցների 

ապօրինի շրջանառության դեմ պայքարի ազգային ծրագրով» սահմանված կարգով գումարել 

է 4 նիստեր, որոնք վերաբերել են. 

1. 2010-2012թթ. ընթացքում ՀՀ-ում թմրամոլության և թմրամիջոցների ապօրինի 

շրջանառության դեմ պայքարի ազգային ծրագրով 2010 թ. ընթացքում 

նախատեսված աշխատանքների արդյունքների ամփոփմանն ու գնահատմանը 

 

2. Միջգերատեսչական հանձնաժողովի գումարած 2-րդ նիստը վերաբերել է Ազգային 

ծրագրով նախատեսված միջոցառումների 2011 թ. առաջին կիսամյակում 

կատարված աշխատանքների  ամփոփմանն ու գնահատմանըֈ  

Ինչպես նաև միջգերատեսչական հանձնաժողովի նիստում քննարկվել և 

հաստավել է թմրամոլւթյան և թմրամիջոցների ապօրինի շրջանառության դեմ 

պայքարում օգտագործվող նյութատեխնիկական բազայի վիճակի 

ուսումնասիրության աշխատանքային խմբի և թմրամոլության հակում ունեցող 

անձանց վերականգնողական (ռեաբիլիտացիոն) փորձնական ծրագիր մշակող 

աշխատանքային խմբի կազմերը և ներկայացված ծրագրերըֈ 

 

3. Միջգերատեսչական հանձնաժողովի գումարած 3-րդ նիստը վերաբերել է Ազգային 

ծրագրով նախատեսված 2011 թ. իրականացված աշխատանքների ամփոմանն ու 

գնահատմանը, ինչպես նաև քննարկվել են աշխատանքային խմբերի կողմից 

ներկայացված հաշվետվություններըֈ 

 

4. Միջգերատեսչական հանձնաժողովի գումարած վերջին 4-րդ նիստը վերաբերել է 

Ազգային ծրագրով նախատեսված 2012թ. կատարված աշխատանքների 

արդյունքերի ամփոփմանը և գնահատմանըֈ 

Նկատենք, որ 2 նույնաբովանդակ գրություններին Միջգերատեսչական 

հանձնաժողովը տվել է տարբեր պատասխաններ, օրինակ՝ եթե համեմատենք 

Միջգերատեսչական հանձնաժողովի նիստերի վերաբերյալ պատասխանները, ապա 

կարձանագրենք, որ Միջգերատեսչական հանձնաժողովը կամ եռամսյակը մեկ նիստեր է 

գումարել և դրանց վերաբերյալ տեղեկություններ չի տրամադրել կամ սահմանված քանակով 

և ժամկետներում նիստեր չի գումարելֈ  

Այսպիսով, հաշվի առնելով Միջգերատեսչական հանձնաժողովի կողմից տրված 

վերջին տեղեկատվությունը, փաստում ենք, որ ՀՀ-ում թմրամլության և թմրամիջոցների 

ապօրինի շրջանառության դեմ պայքարի հարցերով միջգերատեսչական հանձնաժողովը 

գումարել է 4 նիստ, չնայած Ազգային ծրագրով նախատեսված էր յուրաքանչյուր կիսամյակը 

մեկ անգամ գումարել նիստ` (ընդհանուրը 8 նիստ): 

Արձանագրենք, որ Միջգերատեսչական հանձնաժողովը Ազգային ծրագրով 

սահմանված 2010թ. առաջին կիսամյակում և 2012 թ. 2-րդ կիսամյակում իրականացվելիք 

աշխատանքների արդյունքների ամփոփման և գնահատման վերաբերյալ նիստեր չի 

գումարելֈ  2010 թ. գումարած նիստը վերաբերել է ամբողջ տարվա ընթացքում կատարված 

աշխատանքների ամփոփմանըֈ 

Նաև փաստենք, որ ՀՀ կառավարությանն առընթեր ՀՀ ոստիկանության պաշտոնական 

կայքէջում զետեղված Ազգային ծրագրի վերաբերյալ ներկայացված հաշվետվության մեջ  

բացակայում են Միջգերատեսչական հանձնաժողովի կողմից կատարված աշխատանքների 

վերաբերյալ տվյալներըֈ 

Թեև Միջգերատեսչական հանձնաժողովի կողմից կատարված աշխատանքների 

վերաբերյալ որոշ տեղեկություններ տարածվել են ԶԼՄ-ներով, այնուամենայնիվ, 

Միջգերատեսչական հանձնաժողովի կատարած աշխատանքները թափանցիկ և հասանելի 

չեն եղել հանրության համարֈ  

Գտնում ենք, որ Միջգերատեսչական հանձնաժողովի աշխատանքի թափանցիկությունը և 

Ազգային ծրագրի կատարողականության մասին հանրային իրազեկվածությունը կարևոր 

երաշխիքներից մեկն է Ազգային ծրագրի արդյունավետության ապահովման տեսանկյունից: 

 

1.5 Ազգային ծրագրի ֆինանսավորումը 

Ազգային ծրագրով նախատեսված 87 միջոցառումներից 70-ի (80%) կատարման համար ըստ 

Ազգային ծրագրի ժամանակացույցի՝ պահանջվել է  ֆինանսական միջոցների հատկացում, 

որպես ֆինանսավորման աղբյուրներ նշվել են ՀՀ պետական բյուջեն, միջազգային 

կազմակերպությունները և այլ աղբյուրներֈ  

Նկատենք, որ ծրագրով և միջոցառումների ժամանակացույցով սահմանված չեն 

ֆինանսավորման ծավալները և հատկացման ժամանակացույցը: 

Կազմակերպությունը Ազգային ծրագրով նախատեսված միջոցառումների կատարման 

պատասխանատու մարմիններին խնդրել է տեղեկատվություն տրամադրել 87 

միջոցառումներից 70-ի (80%)  կատարման համար պահանջված և ծախսված ֆինանսական 

միջոցների վերաբերյալֈ  

Հատկանշական է, որ Ազգային ծրագրով սահմանված ֆինանսավորում պահանջող 70 

միջոցառումներից միայն մեկ միջոցառման կատարման համար ծախսված ֆինանսական 

միջոցների վերաբերյալ է տրամադրվել տեղեկատվություն՝ ՀՀ երիտասարդության և սպորտի 

նախարարության  կողմից ըստ տեղեկատվության՝ 2002 թ. նոյեմբերի 19-ի N 204-Ա/1 

հրամանի իրականացվել է «ՄԻԱՎ/ՁԻԱՀ-ի սեռավարակների և թմրամոլության 

իկանխարգելում» ծրագիրը: Ծրագրի իրականացման նպատակով ՀՀ պետական բյուջեից 

ծախսվել է 2 000 000 (2 միլիոն) ՀՀ դրամ:   

ՀՀ կառավարությանն առընթեր ՀՀ ոստիկանությունը տեղեկացրել է, որ Ազգային 

ծրագրով սահմանված նյութատեխնիկական միջոցների բարելավման և համալրման 

վերաբերյալ միջոցառման իրականացման համար ՀՀ պետական բյուջեից ֆինանսական 

միջոցներ չեն տրամադրվելֈ  

Մնացյալ գերատեսչությունները պատասխանել են, որ Ազգային ծրագրով 

սահմանված միջոցառումների համար ֆինանսական միջոցներ չեն պահանջվել, ինչպես նաև  

Ազգային ծրագրով սահմանված միջոցառումներն իրականացվել են գերատեսչությունների 

ընթացիկ աշխատանքների համատեքստում (տե՝ս հավելված 2)ֈ 

 Նկատենք, որ Ազգային ծրագրի ժամանակացույցով սահմանված միջոցառումների 

կատարման համար որպես ֆինանսավորման աղբյուր է հանդիսացել ՀՀ պետական բյուջեն, 

սակայն ֆինանսավորում պահանջող որևէ միջոցառման կատարման համար ՀՀ պետական 

բյուջեից գումարների հատկացման չափը հայտնի չէֈ  

Այսպիսով, արձանագրում ենք, որ Ազգային ծրագրով սահմանված 87 

միջոցառումներից 70-ի կատարումը պետք է ապահովվեր ֆինանսական միջոցների 

տրամադրմամբ, որոնց ֆինանսավորման աղբյուր հանդիսացել նաև ՀՀ պետական բյուջեն, 

սակայն ՀՀ պետական բյուջեից ֆինանսական հատկացումներ կամ չեն եղել կամ չեն 

գնահատվել հատկացված գումարների չափը: 

Ազգային ծրագրի միջոցառումների կատարման համար պատասխանատու 

գերատեսչությունների կողմից հիշյալ միջոցառումներն իրենց ընթացիկ աշխատանքների 

համատեքստում կատարելը  մտահոգության տեղիք է տալիս՝ միջոցառումների պատշաճ և 

արդյունավետ կատարման տեսանկյունիցֈ 

Արձանագրենք նաև, որ միջոցառումների կատարման համար ֆինանսական 

միջոցների վերաբերյալ տեղեկությունները բացակայում են նաև Ազգային ծրագրի 

արդյունքների ամփոփման մեջֈ  

Այսինքն՝ հանրությանը մատչելի և հասանելի չէ Ազգային ծրագրով սահմանված 

միջոցառումների կատարման համար նախատեսված, հատկացված և իրացված 

ֆինանսական միջոցների վերաբերյալ տեղեկատվությունը: 

2. 2010-2012 թթ. ՀՀ-ում թմրամոլության և թմրամիջոցների ապօրինի 

շրջանառության դեմ պայքարի ազգային ծրագրով նախատեսված 

միջոցառումների ընդհանուր նկարագրությունը 

 

2.1 Միջոցառումների քանակը, դրանց իրականացնողները և իրականացման 

ժամանակահատվածը 

Ազգային ծրագրի ժամանակացույցով նախատեսված միջոցառումների կատարման 

ժամանակամիջոցը 

Գծապատկեր 1 

 

Ազգային ծրագրի ժամանակացույցով 

նախատեսված միջոցառումներից առաջին 

խումբը (թվով 10 (11,5%)) նախատեսված է 

եղել իրականացնել 2010 թ. ընթացքում, 

երկրորդ խումբը (թվով 7 (8%))` 2010-2011 

թթ. ընթացքում, իսկ գերակշիռ մասը (թվով 

70 (80,5%))` Ազգային  ծրագրի իրակա-

նացման ողջ ժամանակաընթացքում` 2010-

2012 թթ.: 

  

Միջոցառումների կատարման համար պատասխանատու են թվով 14 գերատեսչություններ` 

1. ՀՀ կենտրոնական բանկը 

2. ՀՀ կառավարությանն առընթեր  ազգային անվտանգության ծառայությունը, 

3. ՀՀ կառավարությանն առընթեր  ՀՀ ոստիկանությունը, 

4. ՀՀ դատախազությունը (համաձայնությամբ), 

5. ՀՀ դատական դեպարտամենտը (համաձայնությամբ), 

6. ՀՀ կառավարությանն առընթեր պետական եկամուտների կոմիտեն, 

7. ՀՀ պաշտպանության նախարարությունը, 

8. ՀՀ Առողջապահության նախարարությունը, 

9. ՀՀ Արդարադատության նախարարությունը, 

10. ՀՀ Արտաքին գործերի նախարարությունը, 

11. ՀՀ կրթության և գիտության նախարարությունը, 

12. ՀՀ աշխատանքի և սոցիալական հարցերի նախարարությունը, 

13. ՀՀ սպորտի և երիտասարդության հարցերի նախարարությունը, 

14. ՀՀ տարածքային կառավարման նախարարությունը, 

 

10 
11,5% 

7 
8% 

70 
80,5% 

 

2010 թ. 

2010-2011թ.  

2010-2012թ. 

Վերոնշյալ գերատեսչություններից միջոցառումների կատարման համար առաջին 

պատասխանատու մարմիններն են`  

1. ՀՀ կառավարությանն առընթեր  ազգային անվտանգության ծառայությունը, 

2. ՀՀ կառավարությանն առընթեր ՀՀ ոստիկանությունը, 

3. ՀՀ դատախազությունը (համաձայնությամբ), 

4. ՀՀ պաշտպանության նախարարությունը: 

5. ՀՀ Առողջապահության նախարարությունը, 

6. ՀՀ Արդարադատության նախարարությունը, 

7. ՀՀ Արտաքին գործերի նախարարությունը, 

8. ՀՀ կրթության և գիտության նախարարությունը, 

9. ՀՀ Աշխատանքի և սոցիալական հարցերի նախարարությունը, 

 

2.2 Առաջին  պատասխանատու գերատեսչությունների կողմից իրականացված 

միջոցառումների թիվը 

Առաջին պատասխանատու գերատեսչությունների թիվը ներկայացված է գծապատկեր 2-ում 

Գծապատկեր  2 

 

 

8 
9% 

5 
6% 1 

1% 

15 
17% 

1 
1% 3 

4% 3 
3% 

12 
14% 

39 
45% 

Ըստ առաջին պատասխանատուների միջոցառումնրի 

թիվը 
պաշտպանության նախարարություն 

դատախազություն/համաձայնությամբ 

ազգային անվտանգության ծառայություն 

ոստիկանություն 

աշխատանքի և սոցիալական հարցերի նախարարություն 

կրթության և գիտության նախարարություն 

արտաքին գործերի նախարարություն 

արդարադատության նախարարություն 

առողջապահության նախարարություն 

Ինչպես տեսնում ենք գծապատկերից, միջոցառումներից առավել մեծ թվով միջոցառումների՝ 

39-ի (45%) կատարման անմիջական պատասխանատուն հանդիսանում է ՀՀ 

առողջապահության նախարարությունը, իսկ ՀՀ ոստիկանության անմիջական կատարման 

ենթակա է 15 (17%) միջոցառումֈ  

 

 

3. ՄԻՋՈՑԱՌՈՒՄՆԵՐԻ ԴԱՍԱԿԱՐԳՈՒՄՆ  ԸՍՏ ԲՆՈՒՅԹԻ ԵՎ 

ԴՐԱՆՑ ՎԵՐԱԲԵՐՅԱԼ ԴԻՏԱՐԿՈՒՄՆԵՐ 

 

 «2010-2012 թվականների ընթացքում Հայաստանի Հանրապետությունում 

թմրամոլության և թմրամիջոցների ապօրինի շրջանառության դեմ պայքարի ազգային 

ծրագրի» ժամանակացույցով սահմանված 87  միջոցառումները բաժանված են 8 խմբերի, 

դրանք են՝  

1. Թմրամոլության և թմրամիջոցների ապօրինի շրջանառության դեմ պայքարի ոլորտը 

կանոնակարգող` Հայաստանի Հանրապետության ներպետական իրավական 

ակտերի կատարելագործումը և դրանց ներդաշնակեցումը միջազգային 

պայմանագրերին, 

2. Թմրամիջոցների և թմրամոլության մասին տեղեկատվական միասնական 

համակարգի ներդրումը և կատարելագործումը, 

3. Թմրամոլության առաջնային կանխարգելումը, 

4.  Թմրամիջոցներ կամ հոգեմետ նյութեր գործածող անձանց տրամադրվող բժշկական 

և սոցիալ-հոգեբանական ծառայությունները, 

5.  Թմրամիջոցների, հոգեմետ նյութերի և դրանց պրեկուրսորների ապօրինի 

շրջանառության կանխումը, 

6. Միջազգային համագործակցությունը, 

7. Մոնիթորինգը և գնահատումը, 

8. Կառավարումը, համակարգումը, համագործակցությունը և ֆինանսավորումը: 

Գծապատկեր 3 

 

Ինչպես տեսնում ենք գծապատկերից, կրթական, ընթացակարգային և օրենսդրական 

բարեփոխումներ ենթադրող միջոցառումները առավել մեծ թիվ են կազմում, իսկ 

առողջապահական բնույթի միջոցառումները  կազմել են ծրագրային միջոցառումների միայն 

3 %-ը: 

 

 

 

4 
4% 

3 
3% 

13 
15% 

6 
7% 

6 
7% 

4 
5% 

16 
18% 

5 
6% 

8 
9% 

3 
3% 

4 
5% 

4 
5% 

11 
13% 

Միջոցառումների բնույթը 

վերլուծություն 

հետազոտություն 

օրեսդրական փոփոխություններ և օրենսդրության կիրառմանն ուղղված միջոցառումներ  

ինստիտուցիոնալ զարգացման 

կարողությունների զարգացմանն ուղղված  

ուսումնական նյութերրի, ուղեցույցների մշակում, սոցիալական ծրագրերի մշակում  

կրթական 

հանրային իրազեկում 

համագործակցություն  

առողջապահական 

նյութատեխնիկական պայմանների բարելավում  

կանխարգելման բնույթի   

ընթացակարգային 

Միջոցառումների քանակը, դրանց իրականացնողները և իրականացման 

ժամանակահատվածը 

Ազգային ծրագրի ժամանակացույցով նախատեսված միջոցառումներից մի խումբը (թվով 10, 

11%) նախատեսված է եղել իրականացնել 2010 թ. ընթացքում: 

 Մյուս խումբը՝ (թվով 7, 8%)  2010-2011 թթ. ընթացքում, իսկ գերակշիռ մասը՝ (թվով 70, 81%)  

2010-2012 թթ.: 

Ելնելով գերատեսչություններից ստացված տեղեկություններից և պաշտոնապես 

հրապարակված հաշվետվություններից, ներկայացնենք ըստ խնբերի միջոցառումների 

իրականացման վիճակը: 

 

 

3.1 2010 Թ. ԿԱՏԱՐՎԱԾ ՄԻՋՈՑԱՌՈՒՄՆԵՐ 

 

2010 թվականին կատարման ենթակա է եղել 10 միջոցառում: Այս միջոցառումների 

կատարման համար առաջին պատասխանատու մարմիններ են հանդիսացել. 

 ՀՀ առողջապահության նախարարությունը (7 միջոցառում),  

 ՀՀ պաշտպանության նախարարությունը (1 միջոցառում),  

 ՀՀ արդարադատության նախարարությունը (1 միջոցառում)  

 ՀՀ ոստիկանությունը (1 միջոցառում): 

 

 

ՀՀ առողջապահության նախարարության կատարման ենթակա միջոցառումներ 

 

Միջոցառման անվանումը 

1.1.3. Հայաստանի Հանրապետության ներպետական իրավական ակտերում, ինչպես նաև 

Հայաստանի Հանրապետության միջազգային պայմանագրերի պաշտոնական հայերեն տեքստե-

րում թմրամիջոցներին և հոգեմետ նյութերին առնչվող հասկացությունները միասնականացնելու 

ուղղությամբ միջոցների ձեռնարկում 

Միջոցառման կատարման նկարագրությունը 

ՀՀ ոստիկանության  ղեկավարության հանձնարարությամբ ստեղծվել է աշխատանքային խումբ, 

որը մշակել և ներքին, այնուհետև արտաքին շրջանառության մեջ է դրել «ՀՀ քրեական օրենսգրքում 

լրացումներ և փոփոխություններ կատարելու մասին» ՀՀ օրենքի նախագիծ, որով առաջարկվել է ՀՀ 

քր. օր.-ի 266-275 հոդվածների դիսպոզիցիաներում նշված «հոգեմետ», «հոգեներգործուն» բառերը 

փոխարինել «հոգեմետ /հոգեներգործուն/» բառերով՝ նպատակ ունենալով միասնականացնել 

«Թմրամիջոցների, հոգեմետ /հոգեներգործուն/ նյութերի մասին» ՀՀ օրենքում նշված 

հասկացությունների հետ:  

Ազգային ժողովի կողմից 2011 թ. դեկտեմբերի 7-ին ՀՀ քրեական օրենսգրքում փոփոխություններ և 

լրացումներ կատարելու մասին օրենքի համաձայն փոփոխությունները կատարվել են:  

Ըստ ՀՀ ոստիկանության՝ ուսումնասիրվել են նաև ՀՀ կառավարության 2003 թ. օգոստոսի 21-ի 

«Հայաստանի Հանրապետությունում հսկման ենթակա թմրամիջոցների, հոգեմետ նյութերի և 

դրանց պրեկուրսորների կազմը /ցանկը/ հաստատելու մասին»  թիվ 1129-Ն որոշման հավելվածի 4 

ցուցակը /պրեկուրսորների, որոնց շրջանառությունը Հայաստանի Հանրապետությունում 

սահմանափակ է և որոնց նկատմամբ սահմանված են հսկման եղանակներ/ և ՄԱԿ-ի 1988 թ. 

կոնվենցիայի /թմրամիջոցների և հոգեմետ նյութերի ապօրինի շրջանառության դեմ պայքարի 

մասին/ 1-ին և 2-րդ ցուցակներով նախատեսված նյութերը: Հիմք ընդունելով ՄԱԿ-ի 1961 թ., 1971 թ. 

և 1988 թ. կոնվենցիաների պահանջները և համեմատելով նշված ցուցակներում ընդգրկված 

նյութերի անվանումները` ի հայտ են եկել որոշ անհամապատասխանություններ` նյութերի 

անվանումների և համապատասխան ցանկում ընդգրկված լինելու առումով:  

Նշված անհամապատասխանությունները վերացնելու նպատակով նախապատրաստվել, 

շահագրգիռ գերատեսչությունների հետ համաձայնեցվել և ՀՀ կառավարության 2011 թ. 

սեպտեմբերի 1-ի թիվ 1254-Ն որոշմամբ փոփոխություններ են կատարվել 2003 թ. օգոստոսի 21-ի 

թիվ 1129-Ն որոշման մեջ, որի նպատակն էր ՀՀ-ում սահմանափակ շրջանառությամբ և հսկման 

ենթակա պրեկուրսորների ցանկը համապատասխանեցնել «Թմրամիջոցների և հոգեներգործուն 

նյութերի անօրինական շրջանառության դեմ պայքարի մասին» ՄԱԿ-ի 1988 թ. դեկտեմբերի 19-ի 

կոնվենցիային: 

 Կարգավիճակը   

Մասնակի իրականացված   

Դիտարկումներ  

Ճիշտ է` միջոցառման իրականացման վերաբերյալ 2010 թ.աշխատանքներ կատարվել են, սակայն 

փոփոխությունների ընդունումն իրականացվել է 2011 թվականի երկրորդ կեսին: Բացի այդ 

տեղեկատվություն չի տրամադրվել, թե արդյոք համեմատականներ են անցկացվել ոլորտին 

վերաբերող ներպետական և միջազգային բոլոր փաստաթղթերում (օրինակ` «Թմրամոլների 

նկատմամբ բժշկական դիտարկման և նրանց հաշվառման կարգը սահմանելու մասին» ՀՀ 

կառավարության  որոշում, «Թմրամիջոցների և հոգեմետ (հոգեներգործուն) նյութերի և դրանց 

պրեկուրսորների շրջանառության կանոնները սահմանելու մասին» ՀՀ կառավարության որոշում, 

Մաքսային օրենսգիրք և այլն) և արդյոք այլ փոփոխություններ իրականացնելու համար 

անհրաժեշտություն չկա: 

Միջոցառման անվանումը 

2.1.1. «Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ 

բաժնետիրական ընկերության կանոնադրության մեջ փոփոխությունների կատարում` դրանում 

ամրագրելով Թմրամիջոցների և թմրամոլության մոնիթորինգի կենտրոնի իրավական 

կարգավիճակը սահմանող դրույթներ  

Միջոցառման կատարման նկարագրությունը 

ՀՀ ԱՆ «Ակադեմիկոս Ս. Ավդալբեկյանի անվան առողջապահության ազգային ինստիտուտ» ՓԲԸ 

կանոնադրության մեջ փոփոխությունները կատարվել են 27.01.2011 թ. N92-Ա հրամանով:  

ՀՀ ԱՆ «Ակադեմիկոս Ս. Ավդալբեկյանի անվան տեսանկյունից առավել վտանգի ենթարկվող 
խմբերի (այդ թվում թմրամիջոցների ներարկային օգտագործողների) չափերի գնահատման 
հետազոտությունը: Հետազոտության արդյունքների վերաբերյալ զեկույցը գտնվում է տպարանում և 
հրապարակվելու է 2012 թ.:  

Կարգավիճակը  

Ժամկետից ուշ իրականացված 

Դիտարկումներ 

Թեև միջոցառումն իրականացված է, սակայն այն իրականացվել է Ազգային ծրագրի 
ժամանակացույցով սահմանված ժամկետից ուշ: Միջոցառման ժամկետից ուշ իրականացման 
պատճառների վերաբերյալ տեղեկատվություն չի տրամադրվել: 

Միջոցառման անվանումը 

2.1.6. Թմրամիջոցների հետ կապված վարակիչ հիվանդությունների (հեպատիտ C) նկատմամբ 

պետական վիճակագրական հաշվետվության համակարգի սահմանում 

Միջոցառման կատարման նկարագրությունը 

Ըստ ՀՀ առողջապահության նախարարության՝ թմրամիջոցների հետ կապված վարակիչ 

հիվանդությունների /հեպատիտ C/ նկատմամբ պետական վիճակագրական հաշվետվության 

համակարգի սահմանում» պահանջները ապահովելու համար մշակվել և ՀՀ արդարադատության 

նախարարության հաստատմանն է  ներկայացվել «Վարակիչ հիվանդությունների իրական 

ժամանակում» էլեկտրոնային համաճարակաբանական հսկողության համակարգի սանիտարական 

կանոնները և նորմերը, որով սահմանվել է վարակիչ հիվանդությունների հաշվառման, հաղորդման 

և հաշվետվության համակարգը: Այդ համակարգում ներառված է նաև սույն որոշման ցանկի նշված 

կետով սահմանված պահանջը՝ «Թմրամիջոցների հետ կապված վարակիչ հիվանդությունների 

/վիրուսային հեպատիտ C/ նկատմամբ պետական վիճակագրական հաշվետվության համակարգի 

սահմանում: Հաշվառման ենթակա վարակիչ հիվանդությունների հաշվետվական ձևերը կներդրվեն 

2012 թ. ընթացքում: 

Կարգավիճակը  

Իրականացված 

Դիտարկումներ 

Այս տեղեկատվությունը կազմակերպության կողմից ՀՀ առողջապահության նախարարությանն 

ուղարկված տեղեկատվության հարցմամբ է ստացվել, իսկ ՀՀ կառավարությանն առընթեր ՀՀ 

ոստիկանության կայքէջում հրապարակված ազգային ծրագրի հաշվետվության մեջ տվյալ 

միջոցառման իրականացման վերաբերյալ տեղեկատվություն չկա: 

Միջոցառման անվանումը 

4.2.9. Պալիատիվ խնամքին առնչվող կարիքների գնահատման նպատակով երկրում առկա 

իրավիճակի վերլուծության իրականացում և դրա արդյունքների հիման վրա Հայաստանի 

Հանրապետությունում պալիատիվ խնամքի խթանման, դրա իրավական կանոնակարգման ու 

հետագա զարգացման ուղղությամբ միջոցների ձեռնարկում 

Միջոցառման կատարման նկարագրությունը 

Պալիատիվ խնամքի իրավական կարգավորման նպատակով ընդունվել են ՀՀ կառավարության 

2011 թ. փետրվարի 24-ի N 175-Ն որոշումը, որով սահմանվել են պալիատիվ խնամքի համար 

պարտադիր տեխնիկական և մասնագիտական որակավորման պահանջները: 

Ըստ ՀՀ առողջապահության նախարարության կողմից 2013 թ. տրամադրած տեղեկատվության՝ 

1.Կատարվել է ՀՀ-ի պալիատիվ/ամոքիչ/ օգնության կարիքների գնահատում: 

2. ՀՀ առողջապահության նախարարության և առողջապահության բնագավառի համապատասխան 

մասնագետների ներգրավմամբ ստեղծված աշխատանքային խմբի կողմից մշակվել է «Հայաստանի 

Հանրապետությունում պալիատիվ (ամոքիչ) բժշկական օգնության հայեցակարգին և հայեցակարգի 

կատարումն ապահովող միջոցառումների ցանկին հավանություն տալու մասին» ՀՀ 

կառավարության որոշման նախագիծը, որը հաստատվել է Հայաստանի Հանրապետության 

կառավարության 2012 թվականի օգոստոսի 9-ի N 32 արձանագրային որոշմամբ: 

3. ՁԻԱՀ-ի, տուբերկուլոգի և մալարիայի ղեմ պայքարի գլոբալ հիմնադրամի կողմից 

ֆինանսավորվող «Առողջապահական համակարգի հզորացում» դրամաշնորհային ծրագրի 

շրջանակներում 2011 թ. ապրիլից «Պացիենտների իրավունքների պաշտպանության կենտրոն» 

հասարակական կազմակերպության կողմից սկսվել են պալիատիվ խնամքի ուղեցույցի և 

ուսուցողական ծրագրերի մշակման աշխատանքներ: Ծրագրի շրջանակներում. 

- Ուսումնասիրվել է պալիատիվ խնամքի առկա ծառայությունները և խնդրի ծանրությունը 

(ներկա իրավիճակի ուսումնասիրություն): 

- Վերանայվել է օպիոիդների նշանակման, բաշխման և տրամադրման քաղաքականությունը, 

մշակվել է պալիատիվ օգնության շրջանակներում ցավային համախտանիշի կառավարման 

նպատակով թմրամիջոցների և հոգեմետ /հոգեներգործուն/ դեղերի նշանակման կլինիկական 

ուղեցույց: 

- Մշակվել է պալիատիվ խնամքի ազգային ստանդարտների նախնական տարբերակը: 

- Փորձարարական չորս տեղամասերում՝ ՀՀ ԱՆ «Պրոֆ. Ֆանարջյանի անվան 

ուռուցքաբանության ազգային կենտրոն» ՓԲԸ-ում, «Մ.Հերացու անվան պետական բժշկական 

համալսարան» ՊՈԱԿ-ում համալսարանական կլինիկա, ք. Վանաձորի «Վանաձորի թիվ 1 Աևոն 

Արեշյանի անվան հիվանդանոցային համալիր» ՓԲԸ-ում և ք. Արարատի «Արարատի բժշկական 

կենտրոն» ՓԲԸ-ում փորձարկվում են պալիատիվ խնամքի մոդելները (հիվանդանոցային և 

տնային պայմաններում): 

- Յուրաքանչյուր փորձարարական տեղամասերից երկու մասնակից /բժիշկ և բուժքույր/ 

վերապատրաստվել են Ռումինիայի «Կազւս Սպերանտի» հոսպիս կենտրոնում: 

4. Հայաստանի Հանրապետությունում պալիատիվ խնամքի խթանման, դրա իրավական 

կանոնակարգման ու հետագա զարգացման ուղղությամբ պալիատիվ խնամքին առնչվող 

կարիքների գնահատման և վերլուծության նպատակով երկրում առկա իրավիճակի վերլուծության 

և դրա արդյունքների հիման վրա ձեռնարկվող միջոցառումների շրջանակներում, « 

Կառավարության 2011 թվականի փետրվարի 24-ի N 175-Ն որոշմամբ կատարվել են լրացումներ ՀՀ 

Կառավարության 2002 թվականի դեկտեմբերի 5-ի N 1936-Ն որոշման մեջ: 

5. Հիմք ընդունելով ՀՀ կառավարության 24.02.2011թ. թիվ 175-Ն որոշումը և ՀՀ ԱՆ 

աշխատակազմի ղեկավարի 28.12.2010թ. թիվ 11/9960-10 գրությունը, ՀՀ ԱՆ «Վ.Ֆանարջյանի անվան 

ուռուցքաբանության ազգային կենտրոն» ՓԲԸ տնօրենի 03.05.2011թ. թիվ ԿԲ 43 հրամանով 

ստեղծվել է պալիատիվ /ամոքիչ/ բժշկական օգնության և սպասարկման ուսումնական 

ծառայություն: 

Կարգավիճակը  

Ժամկետից ուշ իրականացված 

Դիտարկումներ 

Թեև հիշյալ միջոցառման իրականացման ուղղությամբ 2010 թ. իրականացվել են գործողություններ, 

այնուամենայնիվ միջոցառման իրականացումը համարվում է ժամկետից ուշ կատարված, քանի որ 

միջոցառման իրականացման վերաբերյալ հիմնական գործողություններն իրականացվել են 2011 

թվականին: 

Միջոցառման անվանումը 

4.2.10. «Թմրամիջոցների և հոգեմետ (հոգեներգործուն) նյութերի մասին» Հայաստանի 

Հանրապետության օրենքում, իսկ անհրաժեշտության դեպքում` նաև այլ իրավական ակտերում 

համապատասխան փոփոխություններ կատարելու վերաբերյալ առաջարկություններ 

ներկայացնելը 

Միջոցառման կատարման նկարագրությունը 

Ըստ ՀՀ առողջապահության նախարարության՝ մշակվել և շրջանառության մեջ է դրվել 

«Թմրամիջոցների և հոգեմետ /հոգեներգործուն/ նյութերի մասին» ՀՀ օրենքում փոփոխություն և 

լրացում կատարելու մասին ՀՀ օրենքի նախագիծը, որը կարծիքների ամփոփման փուլում է: 

Նախագիծը կանոնակարգում է բժշկական նպատակներով թմրամիջոցների և հոգեմետ նյութերի 

շրջանառությունը:  

Ըստ ՀՀ առողջապահության նախարարության կողմից 2013թ. տված տեղեկատվության՝ 

Մշակվել և ընդունվել են. 

1. ՀՀ կառավարության 18 մարտի 2010 թվականի «Թմրամիջոցների և հոգեմետ 

/հոգեներգործուն/ նյութերի և դրանց պրեկուրսորների շրջանառության կանոնները սահմանելու 

մասին» թիվ 270-Ն որոշում: 

2. ՀՀ կառավարության 9 դեկտեմբերի 2010 թվականի «Հայաստանի Հանրապետության 

կառավարության 2003 թվականի օգոստոսի 21-ի թիվ 1129-Ն որոշման մեջ լրացումներ կատարելու 

մասին» թիվ1646-Ն որոշում: 

3. ՀՀ կառավարության 18 մարտի 2011 թվականի «Թմրամիջոցների կամ Հայաստանի 

Հանրապետության կառավարության սահմանած՝ դրանց պրեկուրսորների արտադրման, 

արտահանման, ներմուծման կամ մեծածախ առևտրի իրականացման լիցենգավորման կարգերը և 

այդ գործունեությունների իրականացման լիցենզիաների ձևերը հաստատելու մասին» թիվ281-Ն 

որոշում: 

4. ՀՀ կառավարության 2 հունիսի 2011 թվականի «Հայաստանի Հանրապետության 

կառավարության 2002 թվականի հունիսի 29-ի թիվ 867 որոշման մեջ լրացումներ և 

փոփոխություններ կատարելու մասին» թիվ 861-Ն որոշում: 

5. ՀՀ կառավարություն է ներկայացվել «Թմրամիջոցների և հոգեմետ /հոգեներգործուն/ 

նյութերի մասին» Հայաստանի Հանրապետության օրենքում փոփոխություն կատարելու մասին» ՀՀ 

օրենքի նախագիծը: 

 

Ըստ ՀՀ աշխատանքի և սոցիալական հարցերի նախարարության՝ 2010 թ. դեկտեմբերի 22-ին 

«Բնակչության զբաղվածության և գործազրկության դեպքում սոցիալական պաշտպանության 

մասին» օրենքում կատարվել են մի շարք փոփոխություններ, որոնցից մեկը վերաբերում է 

նարկոլոգիական ծառայությունում հաշվառված այն անձանց, որոնք դադարի /ռեմիսիայի/ 

շրջանում են /հոդված 20/: 

«Բնակչության զբաղվածության և գործազրկության դեպքում սոցիալական պաշտպանության 

մասին» օրենքում օրենսդրական սույն լրացումով սոցիալական պաշտպանության լրացուցիչ 

երաշխիքների իրավունք է սահմանվել աշխատանքի տեղավորման գործում դժվարություններ կրող 

և աշխատաշուկայում հավասար մրցակցության անընդունակ աշխատանք փնտրող 

նարկոլոգիական ծառայությունում հաշվառված անձանց, որոնք դադարի (ռեմիսիայի) շրջանում են:  

ՀՀ աշխատանքի և սոցիալական հարցերի նախարարությունը մասնակցել է 2011 թ. փետրվարի 24-ի 

«Հայաստանի Հանրապետության կառավարության 2002 թվականի դեկտեմբերի 5-ի թիվ 1936-Ն 

որոշման մեջ լրացումներ կատարելու մասին» թիվ 175-Ն և «Հայաստանի Հանրապետությունում 

պալիատիվ /ամոքիչ/ բժշկական օգնության հայեցակարգին և հայեցակարգի կատարումն 

ապահովող միջոցառումների ցանկին հավանություն տալու մասին» ՀՀ կառավարության 

որոշումների մշակման աշխատանքներին: 

Նաև ներկայացվել է առաջարկություններ «Թմրամիջոցների և հոգեմետ (հոգեներգործուն) նյութերի 

մասին» Հայաստանի Հանրապետության օրենքում փոփոխություն կատարելու մասին» Հայաստանի 

Հանրապետության օրենքի և «Հայաստանի Հանրապետության կառավարության 2010 թվականի 

դեկտեմբերի 24-ի N 1523-Ն որոշման մեջ փոփոխություն կատարելու մասին» Հայաստանի 

Հանրապետության կառավարության որոշման նախագծերի  վերաբերյալ: 

Կարգավիճակը  

Իրականացված 

Դիտարկումներ 

Հաշվի առնելով, որ միջոցառման ձևակերպումից հասկանալի չէ, թե ինչ նպատակով է անհրաժեշտ 

իրականացնել փոփոխություններ «Թմրամիջոցների և հոգեմետ (հոգեներգործուն) նյութերի մասին» 

Հայաստանի Հանրապետության օրենքում, ինչպես նաև այլ իրավական ակտերում, ինչ բնույթի 

փոփոխություններ են անհրաժեշտ իրականացնել, արդյոք իրականացված փոփոխությունները 

պետք է համապատասխանեցվեն միջազգային օրենսդրությանը, թե ոչ, ուստի դժվար է գնահատել 

միջոցառման կատարման արդյունավետությունը: 

Միջոցառման անվանումը 

2.1.8. Չափորոշիչների մշակում` հերձվողի մարմնի հյուսվածքներում և (կամ) կենսահեղուկներում 

հայտնաբերված թմրամիջոցներից առաջացած մահվան պատճառը բացահայտելու համար 

Միջոցառման կատարման նկարագրությունը 

Ըստ Առողջապահության նախարարության՝ ինչպես ՀՀ, այնպես էլ ՄԱԿ-ի փորձագետները չունեն 

որևէ թմրանյութի կամ հոգեմետ նյութից առաջացած մահվան անմիջական պատճառի չափորոշիչ: 

Քրոնիկ թունավորումների ժամանակ սովորաբար մահանում են տվյալ նյութերի օգտագործման 

հետևանքով առաջացած բարդություններից: Սուր թունավորումների դեպքում որպեսզի այն 

մշակվի, անհրաժեշտ է փորձագիտական բազա իր բոլոր սարքավորումներով, մասնագետներով և 

ռեակտիվներով, որպեսզի որոշվի ցանկացած թմրանյութից կամ տարբեր խառնուրդներից և 

հոգեմետ նյութերից մահվան անմիջական պատճառը: ՀՀ ԱՆ Դատաբժշկական գիտագործնական 

կենտրոնի կողմից մշակվել են ՀՀ մուտք գործող բոլոր թմրանյութերի և հոգեմետ դեղորայքի 

հայտնաբերման մեթոդիկան, սակայն հետագա նոր հոգեմետների, թմրանյութերի և տոքսիկ 

նյութերի փորձաքննությունների համար անհրաժեշտ են նոր սարքավորումներ:  

Կարգավիճակը  

Չիրականացված 

Դիտարկումներ 

Ինչպես երևում է ՀՀ առողջապահության նախարարության տրամադրած տեղեկատվությունից, 

այնուամենայնիվ միջոցառման իրականացման համար անհրաժեշտ գործողությունները չեն 

իրականացվել, մասնավորապես՝ չափորոշիչներ չեն մշակվել: 

Միջոցառման անվանումը 

2.1.9. Ախտաբանաանատոմիական հերձումների դեպքում հերձվողի հյուսվածքներում և (կամ) 

կենսահեղուկներում թմրամիջոցների հայտնաբերմանն ուղղված թունաքիմիական հետազոտու-

թյան պարտադիր իրականացման կարգի սահմանում 

Միջոցառման կատարման նկարագրությունը 

Ըստ ՀՀ առողջապահության նախարարության՝ սույն կետը հակասում է 

«Ախտաբանաանատոմիական հերձումների անցկացման կարգը հաստատելու մասին» ՀՀ 

կառավարության 06.10.2000 թ. թիվ 715 որոշմամբ սահմանվող դրույթներին, քանի որ 

թունավորումները բռնի մահեր են, իսկ բռնի մահերը դիահերձվում են դատաբժշկական 

փորձագետների կողմից, հետևաբար ախտաբանաանատոմները նման դեպքեր դիահերձելու 

իրավունք չունեն»: 

Կարգավիճակը  

Չիրականացված 

Դիտարկումներ 

Տրամադրված տեղեկատվության մեջ  նշված չէ թե որոշման որ դրույթին է հակասում ազգային 
ծրագրի 2.1.9 կետով նախատեսված միջոցառման կատարումը:  
«Ախտաբանաանատոմիական հերձումների անցկացման կարգը հաստատելու մասին» ՀՀ 

կառավարության 06.10.2000թ. թիվ 715 որոշմամբ հաստատված կարգի 2-րդ կետի` 
ախտաբանաանատոմիական հերձումները կատարվում են լիցենզավորված 
բուժհաստատությունների ախտաբանաանատոմիական ստորաբաժանումներում, ինչպես նաև 
դատաբժշկական փորձաքննության հիմնարկներում՝ Հայաստանի Հանրապետության 
օրենսդրությանը և սույն կարգին համապատասխան: Հետևաբար կարգը վերաբերում է 
հերձումների անցկացմանը ինչպես բռնի, այնպես էլ ոչ բռնի մահվան դեպքում:  
Բացի այդ կարգի մեջ ներառված են մի շարք դրույթներ, որոնք վերաբերում են բռնի մահվան 

դեպքում ախտաբանաանատոմիական հերձումներին (5-րդ կետի բ կետը, 6-րդ կետը, 8-րդ կետը): 

 

 

ՀՀ Պաշտպանության նախարարության կատարման ենթակա միջոցառումներ 

Միջոցառման անվանումը 

3.3.3. Զինծառայողներին թմրամոլության ու դրա հասցրած վնասի հետ կապված կամավոր 

խորհրդատվություն և հետազոտություն տրամադրելու վերաբերյալ անհրաժեշտ իրավական 

ակտերի մշակում և ընդունում 

Միջոցառման կատարման նկարագրությունը 

Պաշտպանության նախարարությունը միջոցառումների կատարման վերաբերյալ 

կազմակերպությանը տեղեկատվություն տրամադրել է ընդհանուր՝ նշելով, որ նշված ծրագրով 

նախատեսված միջոցառումները կատարվում են համաձայն ժամանակացույցի, և ամփոփ 

տեղեկատվություն կտրամադրվի դրանց ավարտից հետո: 

 

ՀՀ ոստիկանությունը պաշտպանության նախարարության պատասխանատվության 

միջոցառումների վերաբերյալ տեղեկանքում նշում է հետևյալը. ոստիկանության զորքերի 02.04.2011 

թ. թիվ 4/4-432 գրությամբ հայտնվել է, որ Հայաստանի Հանրապետությունում 2010-2012 

թվականների ընթացքում թմրամոլության և թմրամիջոցների ապօրինի շրջանառության դեմ 

պայքարի կազմակերպման ազգային ծրագրով և ծրագրի իրականացման ժամանակացույցով՝ ՀՀ 

ոստիկանության գործունեության ոլորտին վերաբերող դրույթների ծրագրային միջոցառումների 

ժամանակացույցի 3-րդ նպատակի «Թմրամոլության կանխարգելում զինծառայողների շրջանում» 

ցանկի միջոցառումների 1-ին կատարողը պաշտպանության նախարարությունն էֈ 

Ոստիկանության զորքերը՝ որպես այլ զորքեր, ղեկավարվում են պաշտպանության 

նախարարության ուղեցույցերովֈ 

Ցանկում նշված միջոցառումների վերաբերյալ ոստիկանության զորքերը որևէ փաստաթուղթ չի 

ստացելֈ 

Ոստիկանության զորքեր ընդունելության ժամանակ թեկնածուները ստուգվում են բժշկական 

հանձնաժողովի կողմիցֈ 

Դասընթացների միջոցով զինծառայողներին պարբերաբար ներկայացվում է թմրամիջոցների 

գործածման վնասակարությունըֈ 

 

Կարգավիճակը 

Չիրականացված 

Դիտարկումներ 

Հաշվի առնելով, որ երկու գերատեսչությունների կողմից չի տրամադրվել բովանդակային 
տեղեկատվություն` իսկ տրամադրված տեղեկատվությունը բավարար չէ միջոցառման 
կատարողականի վերաբերյալ գնահատական տալու համար, ուստի միջոցառումը գնահատվում է 
չիրականացված: 

 

ՀՀ Արդարադատության նախարարության կատարման ենթակա միջոցառումներ 

Միջոցառման անվանումը 

1.2.3. «Թմրամիջոցների և հոգեներգործուն նյութերի ապօրինի շրջանառության դեմ պայքարի 

մասին» 1988 թվականի Միավորված ազգերի կազմակերպության կոնվենցիայով նախատեսված 

իրավական փոխօգնության հարցերով ներպետական իրավասու մարմնի ստեղծման ապահովում 

Միջոցառման կատարման նկարագրությունը 

ՀՀ իրավասու մարմին է նշանակվել ՀՀ ԿԱ ՀՀ ոստիկանությունը (ՀՀ կառավարության 2011 թ. 

ապրիլի 21-ի թիվ 484-Ն որոշում):  

Կարգավիճակը 

Չիրականացված  

Դիտարկումներ 

Թեև հիշյալ գործողությունը նախատեսված է եղել իրականացնել 2010 թ., սակայն 2011 թ. հիշյալ 

գործողության իրականացման համար վերանշանակվել է մեկ այլ պատասխանատու մարմին՝ ՀՀ 

կառավարությանն առընթեր ՀՀ ոստիկանությունը, որի կողմից միջոցառման կատարման մասին 

Կազմակերպությանը տեղեկատվություն չի տրամադրվել: 

ՀՀ ոստիկանության կատարման ենթակա միջոցառումներ 

Միջոցառման անվանումը 

3.4.1. Հանրային և մասնավոր հեռուստառադիոընկերությունների հետ համատեղ երկարաժամկետ 

կայուն աշխատանքային կանոնակարգի մշակում` ուղղված Հայաստանի Հանրապետությունում 

թմրամոլության կանխարգելման արտացոլմանը, այդ թվում` հատուկ հաղորդումների, թմրամոլու-

թյան հասցրած վնասի վերաբերյալ հայտարարությունների, թեմատիկ ֆիլմերի շարունակական 

հեռարձակման միջոցով 

Միջոցառման կատարման նկարագրությունը 

ՀՀ ոստիկանության ՀԿԼՎ պետի 27.12.2010 թվականի թիվ 10-Ա հրամանով հաստատված 

«Հանրային և մասնավոր հեռուստառադիոընկերությունների հետ աշխատանքի» կանոնակարգով 

կատարվել են հետևյալ աշխատանքները` 

Կանոնակարգի 2-րդ կետի համաձայն՝ 2011թ. ընթացքում ՀԿԼՎ և ԶԼՄ ներկայացուցիչների 

համագործակցության շրջանակներում ոստիկանության համապատասխան պաշտոնյաներ տվել են 

մեկ տասնյակից ավելի հարցազրույցներ թմրամոլության և թմրամիջոցների ապօրինի 

շրջանաոության կանխարգելման թեմաներով, այդ թվում՝ ՀՀ ոստիկանության ԿՀԴՊ ԳՎ ԹԹԴՊ 

վարչության պետ Նազարեթ Մնացականյանը ԶԼՄ ներկայացուցիչների հետ հանդիպել է 

«Փաստարկ» և «Դե ֆակտո» ակումբներումֈ 

Կանոնակարգի 3-րդ կետի համաձայն՝ Հայաստանի հանրային հեռուստաընկերության «02», 

«Արմենիա» հեռուստաընկերության «Հերթապահ մաս» հաղորդաշարերով և Հանրային ռադիոյի 

«02» ծրագրով 2011 թ. ընթացքում եթեր է հեռարձակվել թմրամիջոցների ապօրինի շրջանառությանը 

վերաբերող 68 տեսանյութ: 

Կանոնակարգի 5-րդ կետի համաձայն՝ նույն ժամանակահատվածում «02» շաբաթաթերթում 

տպագրվել է 62 հոդված և 13 թեմատիկ հրապարակումֈ 

Կանոնակարգի 6-րդ կետի համաձայն՝ ՀԿԼ վարչության կողմից պատրաստվել ու տպագիր և 

էլեկտրոնային ԶԼՄ-ներին են տրվել վիճակագրական տվյալներ, որոնց հիման վրա հրապարակվել 

են թմրամոլության կանխարգելմանն ուղղված հոդվածներֈ 

ԿՀԴՊ գլխավոր վարչություն են հրավիրվել ԶԼՄ-ների ներկայացուցիչներ, որոնց հետ 

թմրամոլության հետ կապված հարցերի, դրա դեմ պայքարի մոտեցումների վերաբերյալ 

աշխատանքի ընթացքը, սկզբունքներն ու մոտեցումներն է ներկայացրել ՀՀ ոստիկանության ԿՀԴՊ 

ԳՎ ԹԹԴՊ վարչության պետ Նազարեթ Մնացականյանըֈ 

Թեմատիկ ֆիլմեր և տեսահոլովակներ նախատեսվում է նկարահանել 2012 թ.՝ ֆինանսավորման 

աղբյուրներ գտնելու պարագայումֈ 

Կարգավիճակը 

Ժամկտից ուշ իրականացված 

Դիտարկումներ 

Թեև ՀՀ ոստիկանության ՀԿԼՎ պետի հրամանով «Հանրային և մասնավոր 

հեռուստառադիոընկերությունների հետ աշխատանքի» կանոնակարգը հաստատվել է 2010 թ.-ին, 

սակայն թմրամոլության  հասցրած վնասի վերաբերյալ հեռուստահաղորդումները, ԶԼՄ-ներով 

նյութերի տպագրումն իրականացվել է 2011 թվականին:  

 

Այսպես՝ 2010 թվականի ընթացքում Ազգային ծրագրի ժամանակացույցով նախատեսված 10 

միջոցառումներից իրականացվել են միայն 7-ը, որից միայն 2-ն են իրականացվել Ազգային 

ծրագրի ժամանակացույցով սահմանված ժամկետում, ժամանակից ուշ իրականացվել են 3 

միջոցառում: 

Ի դեպ 7 միջոցառումներից, որոնց առաջին կատարողը հանդիսանում է ՀՀ 

առողջապահության նախարարությունը, մեկի վերաբերյալ տեղեկատվություն տրամադրել է 

միայն ՀՀ ոստիկանությունը:  

Ազգային ծրագի ժամանակացուցով սահմանված 2010թ. կատարման ենթակա 10 

միջոցառումներից չեն կատարվել 4-ը, որոնց կատարման համար առաջին 

պատասխանատուներ են հանդիսանում ՀՀ կառավարությանն առընթեր ՀՀ 

ոստիկանությունը (1 միջոցառում), ՀՀ պաշտպանության նախարարությունը (1 միջոցառում), 

ՀՀ առողջապահության նախարարությունը (2 միջոցառում):  

Չկատարված միջոցառումներն իրենց բնույթով օրենսդրական բարեփոխումներ ենթադրող 

միջոցառումներ են, որոնց կատարման համար առաջին պատասխանատու մարմիններ են 

հանդիսանում՝ ՀՀ կառավարությանն առընթեր ՀՀ ոստիկանությունը՝ (1 միջոցառում), ՀՀ 

պաշտպանության նախարարությունը՝ (1 միջոցառում), ՀՀ առողջապահության 

նախարարությունը 2 միջոցառում 

2010 թ. կատարման համար նախատեսված միջոցառումների կատարողականությունը 

Գծապատկեր 4 

a. 2010-2011 ԹԹ. ԿԱՏԱՐՎԱԾ ՄԻՋՈՑԱՌՈՒՄՆԵՐ 

Ազային ծրագրի ժամանակացույցով 2010-2011 թվականներին կատարման ենթակա է եղել 7 

միջոցառումներ, որոնց կատարման համար առաջին պատասխանատու մարմիններ են 

հանդիսանում. 

 ՀՀ առողջապահության նախարարությունը (2 միջոցառում),   

 ՀՀ արդարադատության նախարարությունը (4 միջոցառում),  

 ՀՀ պաշտպանության նախարարությունը (1 միջոցառում):  

 

ՀՀ առողջապահության նախարարության կատարման ենթակա միջոցառումներ 

Միջոցառման անվանումը 

3.1.9. Թմրամոլության ու դրա հասցրած վնասի վերաբերյալ գրքույկների և ուսումնական այլ նյու-

թերի մշակում և երեխաներին ու նրանց օրինական ներկայացուցիչներին (ծնողներ, որդեգրողներ, 

խնամակալներ, հոգաբարձուներ) անվճար տրամադրում` նրանց իրազեկության բարձրացման և 

թմրամոլության կանխարգելման գործընթացին ակտիվ ներգրավվածության ապահովման 

նպատակով 

Միջոցառման կատարման նկարագրությունը 

Ըստ  ՀՀ առողջապահության նախարարության` կատարված է «ՁԻԱՀ-ի կանխարգելման, 

կրթություն և խնամք», «Հակաթմրամոլային քաղաքացիական դաշինք» և «Իրական աշխարհ, 

0 
0.5 

1 
1.5 

2 
2.5 

3 
3.5 

4 

2 

4 

1 

3 



30 

 

իրական մարդիկ» հասարակական կազմակերպությունների հետ համագործակցությամբ: 

Ըստ ՀՀ սպորտի և երիտասարդության հարցերի նախարարության, համաձայն ՀՀ սպորտի և 

երիտասարդության հարցերի  նախարարի 2011 թվականի նոյեմբերի 24-ի N 159-Ա/1  հրամանի` 

իրականացվել է «Իրազեկված ենք` ուրեմն պաշտպանված ենք» տեղեկատվական գրքույկի 

տպագրություն» ծրագիրը:  

Կարգավիճակը 

 Մասնակի կատարված2 

Դիտարկումներ 

Այնուամենայնիվ չի տեղեկացվել, թե քանի օրինակ գրքույկ և ուսումնական այլ նյութ է տպագրվել, 

որքանն է տարածվել, կոնկրետ ինչ թեմաներով/վերնագրերով են եղել գրքույկներն ու ուսումնական 

այլ նյութերը:   

Միջոցառման անվանումը 

3.1.1. Անհրաժեշտ իրավական ակտերի մշակում և ընդունում` անչափահասների և 

երիտասարդների շրջանում թմրամոլության կանխարգելման միջոցառումների կանոնակարգման 

համար 

Միջոցառման կատարման նկարագրությունը 

Երեխաների և դեռահասների առողջության պահպանման ռազմավարության մեջ հաշվի են առնվել 

դեռահասների վարքագծային գործոնների վերաբերյալ հիմնախնդիրները: 

Կարգավիճակը 

Չիրականացված 

Դիտարկումներ 

Թեև Ազգային ծրագրով նախատեսված այս միջոցառման որոշակի տարրերի վերաբերյալ 

գործողություններ իրականացվել են, այնուամենայնիվ հիշյալ միջոցառումը չի իրականացվել, 

մասնավորապես՝ անչափահասների և երիտասարդների շրջանում թմրամոլության կանխարգելման 

միջոցառումների կանոնակարգման համար իրավական ակտեր չեն մշակվել: 

 

 

 

 

 

                                                           
2
 Կազմակերպությունը մասնակի կատարված է գնահատում այն միջոցառումները, որոնց կատարողականի 

վերաբերյալ չի տրվել ամբողջական տեղեկություններ, օրինակ՝միջոցառման կատարման տեղի, ժամանակի, 

քանակի և այլ տեղեկություններ:  

ՀՀ արդարադատության նախարարության կատարման ենթակա միջոցառումներ 

Միջոցառման անվանումը 

3.2.3. Ազատությունից զրկված անձանց թմրամոլության ու դրա հասցրած վնասի հետ կապված 

կամավոր խորհրդատվություն և հետազոտություն տրամադրելու վերաբերյալ անհրաժեշտ 

իրավական ակտերի մշակում և ընդունում  

Միջոցառման կատարման նկարագրությունը 

Ըստ ՀՀ արդարադատության նախարարության՝ ՔԿՀ-ներում հոգեբանների և սոցաշխատողների կողմից 

կամավոր անհատական խորհրդատվություն է տրամադրվել այն դատապարտյալներին, ում դատարանի 

դատավճռով նշանակված է հարկադիր բուժում թմրամոլության դեմ: Միաժամանակ իրազեկման և 

կանխարգելման նպատակով պարբերաբար խմբային աշխատանքներ են իրականացվել թմրամոլության 

և դրա հասցրած վնասների վերաբերյալ: 

Կարգավիճակը 

Չիրականացված 

Դիտարկումներ 

Միջոցառմամբ պահանջվող ազատությունից զրկված անձանց թմրամոլության ու դրա հասցրած 

վնասի հետ կապված կամավոր խորհրդատվություն և հետազոտություն տրամադրելու վերաբերյալ 

իրավական ակտեր չեն մշակվել: 

Միջոցառման անվանումը 

1.2.2. Թմրամոլության և թմրամիջոցների ապօրինի շրջանառության դեմ պայքարի ոլորտի 

իրավակիրառ գործունեության հետ կապված մեթոդական ուղեցույցների մշակում` Հայաստանի 

Հանրապետության դատարանների, իրավապահ և այլ շահագրգիռ մարմինների ու 

կազմակերպությունների համար 

Միջոցառման կատարման նկարագրությունը 

Ըստ ՀՀ ոստիկանության՝ մշակման փուլում է գտնվում թմրամոլության և թմրամիջոցների 

ապօրինի շրջանառության դեմ պայքարի ոլորտի իրավակիրառ գործունեության հետ կապված 

մեթոդական ուղեցույցը, որը կտպագրվի 2011 թ. 1-ին /ըստ երևույթին այստեղ թվի սխալ կա/ 

կիսամյակի ընթացքում: 

Կարգավիճակը 

Չիրականացված 

Դիտարկումներ 

Քանի որ կազմակերպությանը չի տրամադրվել թմրամոլության և թմրամիջոցների ապօրինի 

շրջանառության դեմ պայքարի ոլորտի իրավակիրառ գործունեության հետ կապված մեթոդական 

ուղեցույցի օրինակը, փաստում ենք, որ ուղեցույցը դեռևս մշակված չէ: 

Միջոցառման անվանումը 

3.2.1 Անհրաժեշտ իրավական ակտերի մշակում և ընդունում` ձերբակալված անձանց պահելու վայ-

րերում և քրեակատարողական հիմնարկներում թմրամոլության կանխարգելման միջոցառումների 

կանոնակարգման համար  

Միջոցառման կատարման նկարագրությունը 

Ըստ ՀՀ ոստիկանության՝ ի կատարումն ՀՀ կառավարության 01.04.2010թ. թիվ 354-Ն որոշմամբ 

հաստատված «Ոստիկանության գործունեության ոլորտում 2010-2011  թվականների 

բարեփոխումների» ծրագրի 39.1, ինչպես նաեւ «2010-2012թթ. ընթացքում ՀՀ-ում թմրամոլության և 

թմրամիջոցների ապօրինի շրջանառության դեմ պայքարի ազգային ծրագրով նախատեսված 

միջոցառումների ժամանակացույցի» 3.2.1 կետի պահանջների՝ մշակվել, շահագրգիռ 

գերատեսչությունների հետ համաձայնեցվել և իրավական փորձաքննության են ներկայացվել 

«Հայաստանի Հանրապետության կառավարության 2006 թվականի մայիսի 26-ի թիվ 825-Ն որոշման 

մեջ լրացում և 2011 թվականի ապրիլի 21-ի թիվ 618-Ն որոշման մեջ փոփոխություն կատարելու 

մասին» ՀՀ կառավարության որոշման նախագծերը, որոնցով նախատեսվում է ազատազրկման 

վայրերում թմրակախվածության համար հարկադիր բուժում անցնող, ինչպես նաև դիսպանսերային 

հսկողության տակ գտնվող թմրամոլների վերաբերյալ տեղեկությունների տրամադրումը` ՀՀ 

ոստիկանությանը: Որոշման նախագիծն ընդունվել է ՀՀ կառավարության 2011թ. նոյեմբերի 3-ի թիվ 

1564-Ն որոշմամբ, համաձայն որի հաշվառված և (կամ) հաշվառումից հանված` հոգեներգործուն 

նյութերից կախվածություն և հակում ունեցող անձանց մասին տեղեկությունները Հայաստանի 

Հանրապետության արդարադատության նախարարության քրեակատարողական վարչության 

կողմից յուրաքանչյուր ամիս տրամադրվում են Հայաստանի Հանրապետության կառավարությանն 

առընթեր Հայաստանի Հանրապետության ոստիկանությանը: Հիշյալ գործընթացով 

կկանոնակարգվի ազատազրկման վայրերում թմրակախվածության համար հարկադիր բուժում 

անցնող, ինչպես նաև դիսպանսերային հսկողության տակ գտնվող թմրամոլների վերաբերյալ 

տեղեկությունները ՀՀ ոստիկանությանը տրամադրելու գործընթացը, որով կնվազեցվի 

թմրամիջոցների, հոգեմետ նյութերի և դրանց պրեկուրսորների ապօրինի հոսքը 

քրեակատարողական հիմնարկներ: 

Կարգավիճակը 

Չիրականացված  

Դիտարկումներ 

Հատկանշական է այն, որ Ազգային ծրագրի 3.2.1 կետով նախատեսված է ձերբակալված անձանց 

պահելու վայրերում և քրեակատարողական հիմնարկներում թմրամոլության կանխարգելման 

միջոցառումների կանոնակարգման համար անհրաժեշտ իրավական ակտերի մշակում, սակայն 

իրականացված միջոցառումները կանխարգելիչ գործողություններ չեն պարունակում, 

իրականացված միջոցառումները վերաբերում են թմրամիջոցից կախվածություն ունեցող անձանց 

տվյաների տրամադրումը ՀՀ ոստիկանությանը: 

Կարող ենք փասել, որ Ազգային ծրագրով նախատեսված և գերատեսչության կողմից փաստացի 

իրականացված միջոցառումներն իրենց բնույթով տարբեր են: 

Միջոցառման անվանումը 

3.2.4 Ձերբակալված անձանց պահելու վայրերի և քրեակատարողական հիմնարկների անձնա-

կազմերին, ինչպես նաև ազատությունից զրկված անձանց թմրամոլության և դրա հասցրած վնասի, 

ինչպես նաև նշվածի հետ կապված կամավոր խորհրդատվության և հետազոտության  մասին տեղե-

կատվական-կրթական նյութերի անվճար տրամադրում  

Միջոցառման կատարման նկարագրությունը 

 Ըստ ՀՀ արդարադատության նախարարության՝ «Գլոբալ հիմնադրամի ֆինանսավորմամբ ՀՀ ԱՆ 

քրեակատարողական հիմնարկներում պահվող անձանց և դատապարտյալներին տրամադրվել են 

թմրամոլության և դրա հասցրած վնասի վերաբերյալ տեղեկատվական-կրթական նյութեր: 

Ըստ ՀՀ ոստիկանության՝ ՁՊՎ-ների վարչակազմի ծառայողների շրջանում թմրամոլության 

կանխարգելման ուսուցողական աշխատանքների կազմակերպման հարցը պարբերաբար 

ներառվում է ՀՀ ոստիկանության հիմնական կազմակերպչական միջոցառումներով նախատեսված 

գործնական-մեթոդական օգնություն ցուցաբերելու պլան-առաջադրանքներում: 

Կարգավիճակը 

Մասնակի իրականացված 

Դիտարկումներ 

Ազգային ծրագրի 3.2.4 կետերի կատարման վերաբերյալ ներկայացված հաշվետվությունները չեն 

պարունակում քանակական տվյալներ, մասնավորապես՝ տեղեկություններ չկան, թե երբ և ՀՀ քանի 

ձերբակալված անձանց պահելու վայրերի և քրեակատարողական հիմնարկների անձնակազմերին, 

ինչպես նաև ազատությունից զրկված անձանց է տրամադրվել տեղեկատվական-կրթական նյութեր:  

 

ՀՀ պաշտպանության նախարարության կատարման ենթակա միջցառումներ 

 

Միջոցառման անվանումը 

3.3.1 Անհրաժեշտ իրավական ակտերի մշակում և ընդունում` զինծառայողների շրջանում 

թմրամոլության կանխարելման միջոցառումների կանոնակարգման համար 

Միջոցառման կատարման նկարագրությունը 

Ըստ ՀՀ ոստիկանության՝ Հայաստանի Հանրապետությունում 2010-2012 թվականների ընթացքում 

թմրամոլության և թմրամիջոցների ապօրինի շրջանառության դեմ պայքարի կազմակերպման 

ազգային ծրագրով և ծրագրի իրականացման ժամանակացույցով՝ ՀՀ ոստիկանության 

գործունեության ոլորտին վերաբերող դրույթների ծրագրային միջոցառումների ժամանակացույցի 

3-րդ նպատակի «Թմրամոլության կանխարգելում զինծառայողների շրջանում» ցանկի 

միջոցառումների 1-ին կատարողը պաշտպանության նախարարությունն է: Ոստիկանության 

զորքերը՝ որպես այլ զորքեր, ղեկավարվում են պաշտպանության նախարարության ուղեցույցերով: 

Ցանկում նշված միջոցառումների վերաբերյալ ոստիկանության զորքերը որևէ փաստաթուղթ չի 

ստացել: Ոստիկանության զորքեր ընդունելության ժամանակ թեկնածուները ստուգվում են 

բժշկական հանձնաժողովի կողմից: Դասընթացների միջոցով զինծառայողներին պարբերաբար 

ներկայացվում է թմրամիջոցների գործածման վնասակարությունը: 

Կարգավիճակը 

Չիրականացված 

Դիտարկումներ 

ՀՀ պաշտպանության նախարարությունը Ազգային ծրագրով սահմանված միջոցառումների 

կատարման վերաբերյալ տվել է ընդհանրական պատասխաններ, որոնց վերլուծության 

արդյունքում հնարավոր չէ գնահատական տալ յուրաքանչյուր միջոցառման կատարողականի 

վերաբերյալ: 

 

Ինչպես երևում է վերոգրյալից, Ազգային ծրագրով 2010-2011 թթ. իրականացման համար 

նախատեսված  է եղել 7 միջոցառում:  

2010-2011 թթ. կատարման ենթակա 7 միջոցառումներից 5-ը գնահատվել են չկատարված, 

որոնք իրենց բնույթով օրենսդրական փոոխություններ ենթադրող միջոցառումներ են, որոնց 

կատարման համար առաջին պատասխանատու մարմիններ են համարվում ՀՀ առողջապահության 

նախարարությունը՝ (1 միջոցառում), ՀՀ արդարադատության նախարարությունը՝ (3 միջոցառում), ՀՀ 

պաշտպանության նախարարությունը՝ (1 միջոցառում): Ներկայացված տեղեկատվությունից կարող 

ենք փաստել, որ կան միջոցառումներ, որոնց փաստացի կատարված գործողությունները և 

միջոցառմամբ պահանջվող գործողությունները տարբeր բնույթի են (օրինակ՝ 3.2.1)  

Երկու միջոցառում իրականացվել է մասնակի, վերջինս այդպես է գնահատվում, քանի որ 

գերատեսչության կողմից ամբողջական տեղեկատվություն չի տրամադրել:  

Ի դեպ միջոցառումներից մեկի վերաբերյալ, որի կատարման համար առաջին 

պատասխանատու մարմին է հանդիսանում ՀՀ արդարադատության նախարարությունը, 

տեղեկատվություն տարածել է ՀՀ ոստիկանությունը:  

 

b. 2010-2012 ԹԹ. ԻՐԱԿԱՆԱՑՎԱԾ ՄԻՋՈՑԱՌՈՒՄՆԵՐ 

Ծրագրով նախատեսված միջոցառումներից 2010-2012 թթ. նախատեսված է իրականացնել 

70-ը (80%): Այս միջոցառումների կատարման համար առաջին պատասխանատու 

մարմիններ են հանդիսանում. 

 ՀՀ առողջապահության նախարարությունը՝ 31 միջոցառում (44%) 

 ՀՀ աշխատանքի և սոցիալական հարցերի նախարարությունը (1 միջոցառում)  

 ՀՀ ազգային անվտանգության ծառայությունը (1 միջոցառում)   

 ՀՀ գլխավոր դատախազությունը՝ 5 միջոցառում (7%) 

 ՀՀ կրթության և գիտության նախարարությունը՝ 3 միջոցառում (4%) 

 ՀՀ ոստիկանությունը (13 միջոցառում, (18%) որի մեջ ընդգրկված են նաև ծրագրի 

կատարման ապահովմանն ուղղված 6 միջոցառումները) 

 ՀՀ արդարադատության նախարարությունը՝ 7 միջոցառում (10%) 

 ՀՀ արտաքին գործերի նախարարությունը 3 միջոցառում (4%) 

 ՀՀ պաշտպանության նախարարությունը 6 միջոցառում (8%) 

 

 

ՀՀ առողջապահության նախարարության կատարման ենթակա միջոցառումներ 

 

Միջոցառման անվանումը 

1.1.1. Հայաստանի Հանրապետության` համապատասխան ոլորտի միջազգային պայմանագրերի, 

այդ թվում՝ Միավորված ազգերի կազմակերպության  կոնվենցիաների դրույթների վերլուծության 

իրականացում և Հայաստանի Հանրապետության իրավական համակարգում դրանց առավել 

ամբողջական իրացման ապահովում 

Միջոցառման կատարման նկարագրությունը 

ՀՀ առողջապահության նախարարության համապատասխան ստորաբաժանումների կողմից 

աշխատանքային կարգով վերլուծվել են ՄԱԿ-ի 1961 թ. «Թմրամիջոցների մասին» միասնական 

կոնվենցիայի, ինչպես նաև 1988 թ. «Թմրամիջոցների և հոգեներգործուն նյութերի ապօրինի 

շրջանառության դեմ պայքարի մասին» կոնվենցիաները: Արդյունքում մշակվել և ՀՀ 

կառավարության կողմից ընդունվել են՝ 

Ա. ՀՀ կառավարության 18.03.2011 թ. «Թմրամիջոցների և հոգեմետ /հոգեներգործուն/ նյութերի և 

դրանց պրեկուրսորների շրջանառության կանոնները սահմանելու մասին» N 270-Ն որոշումը, 

Բ. ՀՀ կառավարության 18.03.2011 թ. «Թմրամիջոցների կամ հոգեմետ նյութերի կամ ՀՀ 

կառավարության սահմանված՝ դրանց պրեկուրսորների արտադրության, արտահանման, 

ներմուծման կամ մեծածախ առևտրի իրականացման լիցենզավորման կարգերը և այդ 

գործողութունների իրականացման լիցենզիաների ձևերը հաստատելու մասին» N 281-Ն որոշումը, 

Գ. ՀՀ կառավարության 02.06.2011 թ. N 861-Ն «ՀՀ կառավարության 29.06.2002 թ. N 867 որոշման մեջ 

լրացումներ և փոփոխություններ կատարելու մասին» որոշումը: 

Ըստ ՀՀ առողջապահության նախարարության, 2011 թ. 4-րդ կիսամյակում դրանք կներկայացվեն 

կարծիքի շահագրգիռ գերատեսչություններին: ՄԱԿ-ի 1961 թ., 1971 թ. պաշտոնական հայերեն 

տեքստերի վերջնատեքստից հետո կձեռնարկվեն միջոցներ ՀՀ ներպետական իրավական 

ակտերում և ՀՀ միջազգային պայմանագրերում թմրամիջոցներին և հոգեմետ նյութերին առնչվող 

հասկացությունները միասնականացնելու ուղղությամբ: 

ՀՀ ոստիկանության կողմից մշակվել և շրջանառության մեջ է դրվել «ՀՀ կառավարության 2003 թ. 

օգոստոսի 21-ի թիվ 1129-Ն որոշման մեջ փոփոխություններ և լրացում կատարելու մասին» ՀՀ 

կառավարության որոշման նախագիծը, որը անցել է նաև արտաքին շրջանառությունը և գտնվում է 

ՀՀ արդարադատության նախարարությունում՝ իրավական փորձաքննության: 

ՀՀ արդարադատության նախարարության կողմից մշակվել և շրջանառության մեջ է դրվել ՀՀ 

քրեական օրենսգրքում փոփոխություն նախատեսող օրենքի նախագիծ, որով նախատեսվում է 

լրացում կատարել օրենսգրքի՝ թմրամիջոցների և հոգեմետ նյութերի զգալի, խոշոր և առանձնապես 

խոշոր չափերը սահմանող թիվ 1 հավելվածում՝ համապատասխանեցնելով այն միջազգային 

չափորոշիչներին: 

Կարգավիճակը 

Իրականացված 

Միջոցառման անվանումը 

1.1.2. Թմրամոլության և թմրամիջոցների ապօրինի շրջանառության դեմ պայքարի ոլորտը 

կանոնակարգող` Հայաստանի Հանրապետության ներպետական իրավական ակտերի 

համակարգային վերլուծության իրականացում և անհրաժեշտության դեպքում դրանցում 

փոփոխություններ և լրացումներ կատարելու վերաբերյալ առաջարկություններ ներկայացնելը 

Միջոցառման կատարման նկարագրությունը 

Ըստ ՀՀ առողջապահության նախարարության` թմրամոլության և թմրամիջոցների ապօրինի 

շրջանառության դեմ պայքարի ոլորտը կանոնակարգող իրավական ակտերի վերլուծության 

աշխատանքային, ոչ պաշտոնական տարբերակն ուղարկվել է կազմակերպությանը: Վերլուծական 

աշխատանքները, ըստ նախարարության, շարունակվում են և ամփոփումը կկատարվի 2012 թ. 

ընթացքում: 

Ըստ ՀՀ առողջապահության նախարարության կողմից 2013 թ. տրված տղեկատվության՝ 

վերլուծվել և դրա արդյունքների հիման վրա ՀՀ առողջապահության նախարարության կողմից 

մշակվել և ՀՀ կառավարության կողմից ընդունվել են՝ 

1. ՀՀ կառավարության 2010 թվականի մարտի 18-ի «Թմրամիջոցների ն հոգեմետ 

/հոգեներգործուն/ նյութերի և դրանց պրեկուրսորների շրջանառության կանոնները սահմանելու 

մասին» թիվ 270-Ն որոշում: 

2. ՀՀ կառավարության 2010 թվականի դեկտեմբերի 9-ի «Հայաստանի Հանրապետության 

կառավարության 2003 թվականի օգոստոսի 21-ի թիվ 1129-Ն որոշման մեջ լրացումներ կատարելու 

մասին» թիվ 1646-Ն որոշում: 

3. ՀՀ կառավարության 2011 թվականի մարտի 18-ի «Թմրամիջոցների կամ հոգեմետ 

նյութերի կամ Հայաստանի Հանրապետության կառավարության սահմանած՝ դրանց 

պրեկուրսորների արտադրման, արտահանման, ներմուծմանկամ մեծածախ առևտրի 

իրականացման լիցենզավորման կարգերը և այդ գործունեությունների իրականացման 

լիցենզիաների ձևերը հաստատելու մասին» թիվ 281-Ն որոշում: 

4. ՀՀ կառավարության 2011 թվականի հունիսի 2-ի «Հայաստանի Հանրապետության 

կառավարության 2002 թվականի հունիսի 29-ի թիվ 867 որոշման մեջ լրացումներ և 

փոփոխություններ կատարելու մասին» թիվ 861-Ն որոշում: 

5. ՀՀ առողջապահության նախարարության համապատասխան մասնագետների 

կողմից ուսումնասիրվել են նաև գործող ներպետական իրավական դաշտը, այդ թվում 2002 

թվականի դեկտեմբերի 26-ին ընդունված «Թմրամիջոցների և հոգեմետ (հոգեներգործուն) նյութերի 

մասին» ՀՀ օրենքը: Բացի սույն օրենքից տվյալ ոլորտը կանոնակարգելու նկատառումով 

ուսումնասիրվել են նաև կառավարության մի շարք որոշումներ: Դրանք են՝ 

1) 2010 թվականի մարտի 18-ի N 270-Ն որոշումը՝ «Թմրամիջոցների և հոգեմետ 

(հոգեներգործուն) նյութերի և դրանց պրեկուրսորների շրջանառության կանոնները սահմանելու 

մասին», 

2) 2003 թվականի օգոստոսի 21-ի N 1129-Ն որոշումը՝«ՀՀ-ում հսկման ենթակա 

թմրամիջոցների, հոգեմետ նյութերի և դրանց պրեկուրսորների կազմը (ցանկը) հաստատելու 

մասին», 

3) 2011 թվականի մարտի 18-ի «Թմրամիջոցների կամ հոգեմետ նյութերի կամ ՀՀ 

կառավարության սահմանած՝ դրանց պրեկուրսորների արտադրության, արտահանման, 

ներմուծման կամ մեծածախ առևտրի իրականացման լիցենզավորման կարգերը և այդ 

գործունեության իրականացման լիցենզիայի ձևերը հաստատելու մասին» N 281-ն որոշումը, 

4) 1994 թվականի փետրվարի 14-ի N 76 որոշումը՝ «Թմրաբիզնեսի և թմրամոլության դեմ 

պայքարն ուժեղացնելու միջոցառումերի և անչափահասների հետ տարվող աշխատանքների 

պետական միջգերատեսչական հանձնաժողովի 

ՀՀ ոստիկանության կողմից մշակվել և շրջանառության մեջ է դրվել «ՀՀ կառավարության 2003 թ. 

օգոստոսի 21-ի թիվ 1129-Ն որոշման մեջ փոփոխություններ և լրացում կատարելու մասին» ՀՀ 

կառավարության որոշման նախագիծը, որն անցել է նաև արտաքին շրջանառությունը և գտնվում է 

ՀՀ արդարադատության նախարարությունում՝ իրավական փորձաքննության նպատակով: 

ՀՀ գլխավոր դատախազության կողմից թմրամոլության և թմրամիջոցների ապօրինի 

շրջանառության դեմ պայքարի ոլորտը կանոնակարգող ՀՀ ներպետական իրավական ակտերի 

համակարգային վերլուծության իրականացման շրջանակներում մշակվել և Ազգային 

անվտանգության խորհրդի քարտուղարին է ներկայացվել «ՀՀ քրեական դատավարության 

օրենսգրքում լրացումներ կատարելու մասին» ՀՀ օրենքի նախագիծը և դրա հիմնավորումը: 

Օրենքի ընդունումը հնարավորություն կտա ՀՀ գլխավոր դատախազին քրեական հետապնդումից 

անձեռնամխելիությամբ օժտել հանցագործության հատկանիշներ պարունակող արարք կատարած 

անձին, ում էական համագործակցության միջոցով բացահայտվել է հանցագործությունը, քրեական 

պատասխանատվության են ենթարկվել մասնակիցները և հանցավոր խմբի պարագլուխները: 

Օրենքի նախագիծը և դրա վերաբերյալ շահագրգիռ գերատեսչությունների կարծիքները ԱԱԽ-ի 

աշխատակազմի կողմից ուղարկվել են Արդարադատության նախարարություն՝ ՀՀ քրեական դատ. 

նոր օրենսգիրքը մշակող միջգերատեսչական հանձնաժողովում քննարկելու համար: 

Ազգային ժողովի կողմից 2011 թ. մայիսի 23-ին ընդունված «ՀՀ քրեական օրենսգրքում 

փոփոխություններ և լրացումներ կատարելու մասին» օրենքով, այլ լրացումների շարքում, 

քրեական պատասխանատվություն է սահմանվել նաև թմրամիջոցների և հոգեմետ նյութերի 

պրեկուրսորների մաքսանենգության համար: 

Ընթացքի մեջ է թմրամիջոցների և հոգեմետ նյութերի ցանկում ՀՀ կառավարության 2010 թ. 

դեկտեմբերի 9-ի N 1646-Ն որոշմամբ ընդգրկված դեղամիջոցների զգալի, խոշոր և առանձնապես 

խոշոր չափերը սահմանելու մասին օրենքի նախագծի մշակումը:  

Ազգային ժողովի կողմից 2011 թ. մայիսի 23-ին ընդունված «ՀՀ քրեական օրենսգրքում 

փոփոխություններ և լրացումներ կատարելու մասին» օրենքով, այլ լրացումների շարքում, 

քրեական պատասխանատվություն է սահմանվել նաև թմրամիջոցների և հոգեմետ նյութերի 

պրեկուրսորների մաքսանենգության համար: 

Բացի այդ տրվել է մաքսանենգության նոր ձևակերպումը, որով բացի առանց մաքսային 

հսկողության կամ դրանից թաքցնելով կամ մաքսային և այլ փաստաթղթերը խաբեությամբ 

օգտագործելու միջոցով մշակութային կամ այլ արժեքների տեղափոխումը մաքսանենգություն է 

համարվում նաև դրանց մասին ճշգրիտ տեղեկությունները սահմանված ձևով չհայտարարագրելու 

կամ ոչ իր անվամբ հայտարարագրելու միջոցով տեղափոխումը:  

Կարգավիճակը 

Իրականացված 

Միջոցառման անվանումը 

1.2.1. Հայաստանի Հանրապետության միջազգային պայմանագրերի և ներպետական իրավական 

ակտերի` թմրամոլության և թմրամիջոցների ապօրինի շրջանառության դեմ պայքարին առնչվող 

դրույթների կիրառման պրակտիկայի վերլուծության կատարում և դրանց կատարելագործման 

վերաբերյալ առաջարկություններ ներկայացնելը 

Միջոցառման կատարման նկարագրությունը 

Ըստ ՀՀ առողջապահության նախարարության՝ միջոցառումը կատարման ընթացքի մեջ է: 

Ըստ ՀՀ ոստիկանության՝  2010 թ. հոկտեմբերի 28-30-ը Թեհրանում է գտնվել ՀՀ ոստիկանապետ Ա. 

Սարգսյանի գլխավորած պատվիրակությունը՝ Իրանի իսլամական հանրապետության 

կարգապահական ուժերի /ոստիկանության/ գլխավոր հրամանատարի հրավերով, որի ժամանակ 

քննարկվել են 2 երկրների ոստիկանական ծառայությունների համագործակցության խնդիրները՝ 

պայքար թմրամիջոցների ապօրինի շրջանառության, անօրինական մուտքի դեմ, 2 երկրների 

քաղաքացիների համար մուտքի և ելքի գործընթացի դյուրացում, ծառայողների  

վերապատրաստում և այլն: 

Պայմանավորվածություն է ձեռք բերվել խնդրո առարկա հարցերի վերաբերյալ տեղեկատվության 

փոխանակման նպատակով փորձագիտական խմբերի ստեղծման, մաքսանենգ ճանապարհով 

թմրամիջոցների տեղափոխմանը վերաբերող տեղեկատվության փոխանակման ու 

համագործակցության ընդլայնման և այլ հարցերի շուրջ: Կարևորվել է ՀՀ ոստիկանության և Իրանի 

իսլամական հանրապետության կարգապահական ուժերի համագործակցության մասին 

Համաձայնագրի կնքման անհրաժեշտությունը: Հանդիպման արդյունքներով ստորագրվել է Իրանի 

իսլամական հանրապետության և Հայաստանի հանրապետության-ի միջև ոստիկանության 

բնագավառում համագործակցության արձանագրություն:  

2010 թ. դեկտեմբերի 25-ին ՀՀ ոստիկանապետի կողմից Երևան այցելելու հրավեր է ուղարկվել 

Իրանի իսլամական հանրապետության կարգապահական ուժերի գլխավոր հրամանատարին՝ 

հետագա համագործակցությանը վերաբերող աշխատանքները շարունակելու նպատակով: 

 Ըստ ՀՀ առողջապահության կողմից 2013 թ. տված տեղեկատվության՝ քանի որ կոնվենցիաների 

պաշտոնական հայերեն թարգմանությունները հրապարակվել են 2012 թվականի դեկտեմբերի 28-

ին, 2013 թվականին իրականացվելու են Հայաստանի Հանրապետության միջազգային 

պայմանագրերի և ներպետական իրավական ակտերի՝ թմրամոլության և թմրամիջոցների 

ապօրինի շրջանառության դեմ պայքարին առնչվող դրույթների կիրառման պրակտիկայի 

վերլուծությունը և դրանց կատարելագործման վերաբերյալ առաջարկությունների ներկայացումը: 

Կարգավիճակը 

Չիրականացված 

Դիտարկումներ 

Տվյալ միջոցառման կատարման վերաբերյալ տեղեկատվությունից փաստում ենք, որ չի 

իրականացվել Հայաստանի Հանրապետության միջազգային պայմանագրերի և ներպետական 

իրավական ակտերի` թմրամոլության և թմրամիջոցների ապօրինի շրջանառության դեմ պայքարին 

առնչվող դրույթների կիրառման պրակտիկայի վերլուծություն, հետևաբար և դրանց կատարելա-

գործման վերաբերյալ առաջարկություններ չեն ներկայացվել:  

Միջոցառման անվանումը 

2.1.3. Թմրամիջոցների մասին համաճարակաբանական տեղեկատվության հավաքագրման, 

վերլուծության և տրամադրման միջազգայնորեն ճանաչված լավագույն եղանակների ու փորձի 

ուսումնասիրում և աստիճանաբար ներդնում` հիմք ընդունելով թմրամիջոցների և թմրամոլության 

մոնիթորինգի եվրոպական կենտրոնի ուղեցույցները 

Միջացառման կատարման նկարագրությունը 

Ըստ ՀՀ առողջապահության նախարարության՝ ՄԱԿ-ի թմրամոլության և հանցագործության բաժնի 

կողմից ստացվել է գրականություն: Պարբերաբար նյութեր են ստացվում Թմրամիջոցների և 

թմրամոլության մոնիթորինգի եվրոպական կենտրոնից: Պատրաստվում է վերլուծություն տարբեր 

երկրներում մոնիթորինգի իրականացման փորձի վերաբերյալ: 2010 թ. սկսած ՀՀ ԱՆ ԱԱԻ-ը 

աշխատում է տվյալների հավաքագրումը իրականացնել` համապատասխան Թմրամիջոցների և 

թմրամոլության մոնիթորինգի եվրոպական կենտրոնի ուղեցույցների: 

     Թմրամիջոցների  մասին համաճարակաբանական տեղեկատվության հավաքագրման, 

վերլուծության, տեղեկատվական որակի բարձրացման, միջազգային լավագույն փորձի 

ուսումնասիրման և միջազգային մոտեցումներին համահունչ դարձնելու նպատակով ՀՀ ԱՆ 

«Ակադեմիկոս Ավդալբեկյանի անվան առողջապահության ազգային ինստիտուտ» փակ 

բաժնետիրական ընկերությունը ձեռք է բերել միջազգային կազմակերպությունների կողմից 

հրատարակված մեթոդական ձեռնարկներ և ուղեցույցներ, այդ թվում Միավորված ազգերի 

կազմակերպության ապօրինի թմրամիջոցների և հանցավորության դեմ պայքարի գրասենյակի և 

Թմրամիջոցների և թմրամոլության մոնիտորինգի եվրոպական կենտրոնի: 

Կատարվել են բնակչության շրջանում թմրամոլության տարածվածության վերաբերյալ 

տվյալների հավաքագրում և մուտքագրում՝ պետական վիճակագրական ձևերի համաձայն: 

Կարգավիճակը 

Իրականացված 

Միջոցառման անվանումը 

2.1.4. Բնակչության շրջանում հետազոտության իրականացում` թմրամիջոցների գործածման 

բնույթը և տարածվածությունը գնահատելու նպատակով 

Միջոցառման կատարման նկարագրությունը 

ՀՀ ԱՆ ԱԱԻ-ի կողմից բնակչության շրջանում թմրամոլության տարածվածության վերաբերյալ 

տվյալների հավաքագրումը և մուտքագրումը ավարտվել է: 

Կարգավիճակը 

Մասնակի իրականացված 

Դիտարկումներ 

Գերատեսչության կողմից տրամադրված տեղեկատվությունը թույլ չի տալիս գնահատել 

միջոցառման կատարողականության մասին, մասնավորապես՝ տեղկատվություն չի տրամադրվել 

թե բնակչության շրջանում երբ է կատարվել հետազոտություն, արդյոք ողջ ՀՀ տարածքում է 

իրականացվել, որ մարզերում կամ քաղաքներում է տարածված թմրամիջոցների գործածումը, 

առավել շատ  որ թմրամիջոցներն են գործածում և այլն: 

Միջոցառման անվանումը 

2.1.5. Բնակչության շրջանում թմրամիջոցների խնդրահարույց (ներարկային) գործածման բնույթի և 

տարածվածության բացահայտում 

Միջոցառման կատարման նկարագրությունը 

Ըստ ՀՀ առողջապահության նախարարության՝ 2010-2011 թթ. ՁԻԱՀ-ի կանխարգելման 

հանրապետական կենտրոնի կողմից կատարվել են հետազոտություններ առավել վտանգի 

ենթարկվող ռիսկի խմբերի չափերը գնահատելու նպատակով, այդ թվում ներարկային թմրամիջոց 

օգտագործողների շրջանում ՄԻԱՎ/ՁԻԱՀ, հեպատիտ C տարածվածությունը պարզելու 

նպատակով: Հետազոտությունները ամփոփված են, հետազոտության արդյունքները ներկայացնող 

զեկույցը գտնվում է խմբագրման փուլում: Զեկույցը նախատեսվում է հրապարակել 2011 թ. վերջում: 

Հետազոտության արդյունքները հրապարակվել են 2011թ. դեկտեմբերին. «Հայաստանի 

Հանրապետությունում ՄԻԱՎ վարակի վերաբերյալ կենսաբանական և վարքագծային 

հետազոտությունների արդյունքները 2010-2011թթ.»: 

Ըստ ՀՀ ոստիկանության, բնակչության կողմից ներարկման եղանակով թմրամիջոցների ապօրինի 

գործածման երևույթը ՀՀ ոստիկանության կողմից ուսումնասիրվել է, որի արդյունքում պարզվել է, 

որ վերջին ժամանակներում մեծ ծավալների է հասել «Սեդալգին», «Կոաքսիլ», «Տրոպիկամիդ», « 

Լիրիկա» դեղամիջոցների վերամշակումը և դրանց գործածումը: Վերջիններս ազատ վաճառվում են 

դեղատներում և գնային առումով հասանելի են գործածողների համար: Այդ պատճառով ՀՀ 

առողջապահության նախարարությունում իրականացված քննարկումների արդյունքում, որին 

ակտիվ մասնակցել է ՀՀ ոստիկանությունը /նախկինում ՀՀ ոստիկանությունն առաջարկել է 

«Կոաքսիլ» դեղամիջոցի ընդգրկումը հսկվող դեղամիջոցների ցուցակում/, որոշվել է հիշյալ 

դեղամիջոցները ընդգրկել ՀՀ կառավարության 2003 թ. օգոստոսի 21-ի թիվ 1129-Ն որոշմամբ 

հաստատված թիվ 3 ցուցակում՝ «Թմրամիջոցների և հոգեմետ նյութերի, որոնց շրջանառության 

հսկողության նկատմամբ ՀՀ-ում սահմանվում են որոշակի պայմաններ»: ՀՀ կառավարության 2010 

թ. դեկտեմբերի 9-ի թիվ 1646-Ն որոշմամբ /ուժի մեջ է մտել 21.01.2011 թ./ նշված դեղամիջոցներն 

ընդգրկվել են ՀՀ կառավարության 2003 թ. օգոստոսի 21-ի թիվ 1129-Ն որոշման 1-ին կետով 

հաստատված թիվ 3 ցուցակում: 

Կարգավիճակը 

Իրականացված 

Միջոցառման անվանումը 

2.1.7. Թմրամիջոցների գործածմամբ պայմանավորված` մահացության ցուցանիշների 

արձանագրման նպատակով վիճակագրական հաշվետվությունների ձևերում փոփոխությունների 

կատարում 

Նկարագրությունը 

Ըստ Առողջապահության նախարարության, 2010 թ. կատարվել է միջազգային լավագույն փորձի 

ուսումնասիրություն, այդ թվում Եվրոպական կազմակերպությունների կողմից առաջարկվող 

թմրամիջոցների գործածմամբ պայմանավորված մահացության ցուցանիշների արձանագրման 

նպատակով վիճակագրության հավաքագրման ձևերի ուսումնասիրություն: Աշխատանքները 

շարունակվում են և նախատեսվում է դրանք ավարտել 2012 թ. 2-րդ կիսամյակում: 

Ըստ ՀՀ առողջապահության նախարարության կողմից 2013 թ. տրված տեղեկության՝ 

տեղեկատվական որակի բարձրացման նպատակով վերանայվել է թմրամոլության վերաբերյալ 

հաշվետվական և հաշվառման ձևը, որում ներառվել է մահացության ցուցանիշը: Հաշվետվության 

«Ալկոհոլիզմով, թմրամոլությունով, թունամոլությունով հիվանդների մասին» ձև 38-ը հաստատվել 

է ՀՀ առողջապահության նախարարի 2012 թվականի հոկտեմբերի 4-ի թիվ 16-Ն հրամանով: 

Բժշկական կազմակերպությունները հաշվետվությունը ըստ ձև 38։ի ներկայացնում են տարին մեկ 

անգամ՝ տարեկան հաշվետվություն: 

Կարգավիճակը 

Իրականացված 

Միջոցառման անվանումը 

2.1.10. Թմրամիջոցների և թմրամոլության մասին տեղեկատվական համակարգի հատուկ 

պաշտպանության և խորհրդապահական (կոնֆիդենցիալ) բնույթի ապահովում 

Միջոցառման կատարման նկարագրությունը 

Ըստ ՀՀ առողջապահության նախարարության՝ թմրամոլների վերաբերյալ խորհրդապահական 

տեղեկատվությունն ապահովվում է` ելնելով «Բնակչության բժշկական օգնության և սպասարկման 

մասին» ՀՀ օրենքի 19-րդ հոդվածի, ՀՀ կառավարության 2007 թ. դեկտեմբերի 20-ի N 1599-Ն 

որոշման, ՀՀ ԱՆ նախարարի 2008 թ. հուլիսի 28-ի N 12-Ն հրամանի պահանջների հիման վրա: 

Բժշկական օգնություն և սպասարկում իրականացնողները պարտավոր են` «Բնակչության 

բժշկական օգնության և սպասարկման մասին» ՀՀ օրենքի 19-րդ հոդվածի ե) կետի` ապահովել 

մարդու բժշկի օգնությանը դիմելու փաստի, նրա առողջական վիճակի մասին հետազոտման, 

ախտորոշման և բուժման ընթացքում պարզված տեղեկությունների գաղտնիությունը, բացի 

Հայաստանի Հանրապետության օրենսդրությամբ սահմանված դեպքերից. 

Թմրամոլների նկատմամբ բժշկական դիտարկման և դրանց հաշվառման կարգը  սահմանելու 

մասին ՀՀ կառավարության 2007 թ. դեկտեմբերի 20-ի N 1599-Ն որոշման 8-րդ կետ` թմրամոլների 

հաշվառման վերաբերյալ տեղեկությունները գաղտնի են: Դրանք կարող են տրամադրվել միայն 

օրենքով նախատեսված դեպքերում: Այդ դեպքերում թմրամոլների վերաբերյալ տեղեկությունները 

տրամադրվում են միայն ՀՀ առողջապահության նախարարության կողմից` հարցումը կատարելուց 

հետո  5-օրյա ժամկետում: 

ՀՀ առողջապահության նախարարի 2008 թ. հուլիսի 28-ի N 12-Ն հրամանով սահմանված է 

հաշվառված և հաշվառումից հանված թմրամոլների վերաբերյալ տեղեկությունները 

արտահիվանդանոցային նարկոլոգիական ծառայություններ մատուցող բժշկական հաստատության 

կողմից ՀՀ ԱՆ փոխանցելու կարգը: Մասնավորապես՝ նախատեսված է, որ տեղեկությունները 

ներկայացվում են փակ ծրարով` կնքված այնպես, որ ապահովվի տեղեկությունների 

գաղտնիությունը: Ծրարի վրա նշվում է «Գաղտնի` բժշկական գաղտնիք պարունակող 

տեղեկություններ» արտահայտությունը: 

Կարգավիճակը 

Մասնակի իրականացված 

Դիտարկումներ 

Թեև օրենսդրությամբ սահմանված է բժշկական գաղտնիք պարունակող տեղեկատվության 

փոխանցման կարգը, սակայն սահմանված չէ դրանց պահման վայրը, պահման պայմանները և այն 

անձն, ով իրավասու է տնօրինել հաշվառված անձանց վերաբերյալ տվյալները:  

Միջոցառման անվանումը 

2.1.11. Թմրամիջոցների և թմրամոլության մոնիթորինգի և համաճարակաբանության ոլորտի 

մասնագետների վերապատրաստման դասընթացների, սեմինարների, ինչպես նաև ուսուցողական 

ուղևորությունների կազմակերպում` նշված ոլորտի միջազգային լավագույն փորձի ուսումնա-

սիրության և Հայաստանի Հանրապետությունում դրա աստիճանական ներդրման ապահովման 

նպատակով 

Միջոցառման կատարման նկարագրությունը 

Ըստ ՀՀ առողջապահության նախարարության, ծրագրի սկզբին կազմակերպվել է ոլորտի 

մասնագետների համար ուսուցողական այց Չեխիա նշված ոլորտի միջազգային լավագույն փորձի 

ուսումնասիրության նպատակով: Որից հետո ՀՀ ԱՆ ԱԱԻ-ի համաճարակաբանության բժշկական 

տեղեկատվության դասընթացով ինչպես 2010 թ., այնպես էլ 2011 թ. առաջին կիսամյակում 

պարբերաբար կազմակերպվում են դասընթացներ առողջապահական մասնագետների համար: ՀՀ 

ԱՆ ԱԱԻ-ում մասնագիտացում անցնող բոլոր բժիշկներին /2010 թ. – 600, 2011 թ. առաջին 

կիսամյակում-430 բժիշկներ/ պարտադիր հարակից դասավանդվող առարկաների շարքում 

դասավանդվել են թմրամոլության մոնիտորինգի համաճարակաբանական հիմնախնդիրները: 

Ըստ ՀՀ առողջապահության նախարարության 2013 թ. տղեկատվության՝ «Մ.Հերացու անվան 

Երևանի պետական բժշկական համալսարանի» կողմից «Թմրամոլությունը, որպես հանրային 

առողջության կարևորագույն խնդիր» թեմայով անց է կացվել 32 դասընթաց՝ 744 բժիշկների 

մասնակցությամբ: Ուսումնական գործընթացը պատշաճ մակարդակով անցկացնելու նպատակով 

ստեղծվել են 2 լազերային սկավառակներ՝ ուսումնամեթոդական նյութերով, որոնք տրամադրվում 

են դասընթացների մասնակիցներին: 

Հայկական լյարդաբանների ասոցիացիայի կողմից կազմակերպվել են հանդիպումներ և ֆորումներ՝ 

նվիրված հեպատիտ Բ-ի և C-ի կանխարգելմանը: 

Միջոցառման անվանումը 

2.2.1. Հետազոտությունների մշակում և իրականացում` թմրամիջոցների գործածման իրավիճակի 

բացահայտման, միտումների ու զարգացումների գնահատման և դրանց պատճառահետևանքային 

կապի վերհանման, ինչպես նաև հետագա գործունեության ոլորտների նախանշման նպատակով 

Միջոցառման կատարման նկարագրությունը 

Ըստ ՀՀ առողջապահության նախարարության՝ ՀՀ ԱՆ ԱԱԻ-ի կողմից վերանայվում են 

թմրամիջոցների գործածման վերաբերյալ բոլոր հաշվետվական և հաշվառման ձևերը: Աշխատանքը 

սկսվել է 2010 թ. 2-րդ կիսամյակում, ավարտվելու է 2012 թ. 2-րդ կիսամյակում: 

Ըստ ՀՀ առողջապահության նախարարության 2013 թ. տեղեկատվության՝ թմրամիջոցների 

օգտագործման միտումների և պատճառահետևանքային կապերի բացահայտման նպատակով 2012 

թվականին ներդրվել և սկսել է իրականացվել այդ միտումների մշտադիտարկման համակարգը: 

Մշակվել է հատուկ հարցաթերթիկ թմրամոլների հարցման նպատակով, համակարգչային ծրագիր՝ 

տեղեկատվության մուտքագրման, տվյալների բազայի ստեղծման և վերլուծական բլոկների 

արտահանման նպատակով: Ներկայում հիշյալ բազայում հավաքագրվել են 173 թմրամոլների 

հարցման արդյունքները: 

2012 թվականին մշակվել և ՀՀ առողջապահության նախարարի 2012 թվականի հոկտեմբերի 4-ի N 

16-Ն հրամանով հաստատվել է նոր՝ «Ալկոհոլիզմով, թմրամոլությունով, թունամոլությունով 

հիվանդների մասին» N 38 վիճակագրական ձևը (տարեկան), որին համապատասխան 2013 

թվականից հավաքագրվելու են թմրամոլների վերաբերյալ մանրամասն տփալներ, ինչը 

հնարավորություն կընձեռնի կատարել ավելի ծավալուն վերլուծություն թմրամոլության բոլոր 

ասպեկտների վերաբերյալ: 

Կարգավիճակը 

Մասնակի իրականացված 

Դիտարկումներ 

Միջոցառման կատարումը գնահատվում է մասնակի իրականացված, քանի որ ` թմրամիջոցների 

գործածման իրավիճակի բացահայտման, միտումների ու զարգացումների գնահատման և դրանց 

պատճառահետևանքային կապի վերհանման վերաբերյալ տղեկատվություն չի տրամադրվել, քանի 

որ վերլուծություն չի իրականացվել  թեև հաստատվել է թմրամիջոցից կախվածություն ունեցող 

անցանց տվյալների հավաքագրման վճակագրական ձևը:  

Միջոցառման անվանումը 

2.2.2. Քննարկվող ոլորտի համաշխարհային առաջատար գիտական փորձի ուսումնասիրում և 

Հայաստանի Հանրապետությունում դրա ներդրման ուղղությամբ միջոցների ձեռնարկում 

Միջոցառման կատարման նկարագրությունը 

Ըստ  ՀՀ առողջապահության նախարարության, համաշխարհային առաջատար գիտական փորձի 

ուսումնասիրումը մշտական իրականացվող գործընթաց է, ինչը սկսած 2010 թ. կատարվել է: ՀՀ ԱՆ 

ԱԱԻ-ում բժիշկների համար նախատեսվող և իրականացվող ուսումնական ծրագրերում 

համաշխարհային առաջատար գիտական մոտեցումները, այդ թվում` ԱՀԿ-ի, ԹԹԵՄԿ-ի և ՄԱԿ-ի 

թմրամիջոցների և հանցագործությունների գրասենյակի: Ներկայում բոլոր հետազոտությունները, 

որ իրականացվում են ՀՀ ԱՆ ԱԱԻ-ի մասնակցությամբ, իրականացվում են առաջատար գիտական 

փորձը հաշվի առնելով և հիմնականում միջազգային կազմակերպությունների և ԱՀԿ 

ուղեցույցներում ամրագրված սկզբունքների համապատասխան: 

Կարգավիճակը 

Իրականացված 

Միջոցառման անվանումը 

3.1.2. Դեռահասների ու երիտասարդների համար «Հավասարը` հավասարին» մեթոդով ուսուցման 

ձեռնարկի և անհրաժեշտ ուսումնական նյութերի մշակում 

Միջոցառման կատարման նկարագրությունը 

Ըստ ՀՀ առողջապահության նախարարության՝ դեռահասների և երիտասարդների շրջանում 

«Հավասարը հավասարին» մեթոդով ուսուցման համար անհրաժեշտ ուսումնական նյութերը 

մշակված են «ՁԻԱՀ-ի կանխարգելում, կրթություն և խնամք» ՀԿ-ի հետ համագործակցությամբ:  

2012 թ. 1-ին կիսամյակում ՀՀ ԿԳՆ մեթոդական օժանդակությամբ կմշակվի դեռահասների ու 

երիտասարդների շրջանում «Հավասարը հավասարին» մեթոդով ուսուցման ձեռնարկ: 

Կարգավիճակը  

Մասնակի իրականացված 

 Դիտարկումներ 

Միջոցառման վերաբերյալ չի տրվել ամբողջական տեղեկություններ, մասնավորապես՝ մշակված 

նյութերի անվանումների, նյութերի քանակի, տպագրման վերաբերյալ:  

Միջոցառման անվանումը 

3.1.3. Անչափահասների և երիտասարդների շրջանում «Հավասարը` հավասարին» մեթոդով 

ուսուցման համակարգի զարգացում և յուրաքանչյուր տարի այդ համակարգով ուսուցման 

իրականացում 

Միջոցառման կատարման նկարագրությունը 

Ըստ ՀՀ առողջապահության նախարարության՝ 2010 և 2011 թթ. դեռահասների և երիտասարդների 

շրջանում «Հավասարը հավասարին» մեթոդով ուսուցումը կատարված է ամառային դպրոցի 

ձևաչափով 5 օրյա 2 հերթափոխով «ՁԻԱՀ-ի կանխարգելում, կրթություն և խնամք» ՀԿ-ի հետ 

համագործակցությամբ: Յուրաքանչյուր հերթափոխում մասնակցել են ՀՀ տարբեր մարզերից 40 

դեռահաս ու երիտասարդ: 2012 թ. նույնպես կկազմակերպվի «Հավասարը հավասարին» մեթոդով 

ուսուցման ամառային դպրոց: 

Ըստ ՀՀ առողջապահության նախարարության՝ 2013 թ. տեղեկատվության՝ 2010-2012 

թվականներին յուրաքանչյուր տարի «Հավասարը հավասարին» մեթոդով ուսուցումը կատարվել է 

ամառային դպրոցի ձևաչափով 5 օրյա 2 հերթափոխով «ՁԻԱՀ-ի կանխարգելում, կրթություն և 

խնամք» հասարակական կազմակերպության հետ համագործակցությամբ: Յուրաքանչյուր 

հերթափոխին մասնակցել են ՀՀ տարբեր մարզերից դեռահասներ ու երիտասարդներ: «Հավասարը՝ 

հավասարին» մեթոդով անցկացվել է վերապատրաստման դասընթաց, ունկնդիրներին 

տրամադրվել է անհրաժեշտ ուսումնական նյութերի փաթեթ: 

Կարգավիճակը 

Իրականացված 

Միջոցառման անվանումը 

3.1.4. Սեմինար-խորհրդակցությունների անցկացում` ընդհանուր կրթական և «Հավասարը` 

հավասարին»  մեթոդով ուսուցման ծրագրերի միջև  գործնական համագործակցություն ապահովելու 

նպատակով 

Միջոցառման կատարման նկարագրությունը 

Ըստ ՀՀ առողջապահության նախարարության, «Հավասարը հավասարին» մեթոդով ուսուցման 

ծրագրի և ընդհանուր կրթական համակարգի միջև գործնական համագործակցություն ապահովելու 

նպատակով սեմինար-խորհրդակցությունների անցկացումը կկատարվի 2011թ. 4-րդ եռամսյակում: 

Ըստ ՀՀ առողջապահության նախարարության 2013 թ. տեղեկատվության՝  2010-2012 թվականներին 

անց են կացվել սեմինար-խորհրդակցություններ «ՁԻԱՀ-ի կանխարգելում, կրթություն և խնամք» 

հասարակական կազմակերպության հետ համագործակցությամբ՝ «Հավասարը հավասարին» 

մեթոդով ուսուցման ծրագրի և ընդհանուր կրթական համակարգի միջև գործնական 

համագործակցություն ապահովելու նպատակով: 

Կարգավիճակը 

Մասնակի իրականացված 

Դիտարկումներ 

Միջոցառման կատարման վերաբերյալ տրվել է ոչ ամբողջական տեղեկատվություն, որի 

արդյունքում միջոցառումը գնահատվում է մասնակի իրականացված, մասնավորապես՝ 

տեղեկատվություն չի տրամադրվել թե քանի սեմինար-խորհրդակցություններ են իրականացվել, 

ինչ պարբերականությամբ, արդյոք անցկացված սեմինար-խորհրդակցությունները բավարար են 

եղել «Հավասարը հավասարին» մեթոդով ուսուցման ծրագրի և ընդհանուր կրթական համակարգի 

միջև գործնական համագործակցություն ապահովելու համար: 

Միջոցառման անվանումը 

3.1.8. Երիտասարդական կենտրոնների աշխատողների համար համապատասխան սեմինար-

վարժանքների անցկացում 

Միջոցառման կատարման նկարագրությունը 

Ըստ ՀՀ առողջապահության նախարարության` երիտասարդական կենտրոնների աշխատողների 

համար համապատասխան սեմինար-վարժանքների անցկացումը կկատարվի 2011 թ. 4-րդ 

եռամսյակում, ՀՀ ԿԳՆ ու սպորտի և երիտասարդության հարցերի նախարարությունների 

համատեղ համագործակցությամբ: 

Ըստ ՀՀ առողջապահության նախարարության 2013 թ. տղեկատվության՝  երիտասարդական 

կենտրոնների աշխատողների համար համապատասխան սեմինար-վարժանքներն անց են կացվել 

Հայաստանի Հանրապետության կրթության և գիտության ու Հայաստանի Հանրապետության 

սպորտի և երիտասարդության հարցերի նախարարությունների հետ համագործակցությամբ: 

Կարգավիճակը 

Մասնակի իրականացված 

Դիտարկումներ 

Գերատեսչության կողմից միջոցառման կատարման վերաբերյալ ամբողջական տեղեկատվություն 

չի տրամադրվել, մասնավորապես՝ չի նշվել, թե երբ է իրականացվել սեմինար-վարժանքները, որ 

երիտասարդական կենտրոնների աշխատակիցների համար է կազմակերպվել, որ մարզերում, 

քանի աշխատակից է մասնակցել և այլն: 

Միջոցառման անվանումը 

3.1.10 Անչափահասների և երիտասարդների շրջանում թմրամոլության կանխարգելման 

նախաձեռնություններին հասարակական կազմակերպությունների ներգրավման ապահովում 

Միջոցառման կատարման նկարագրությունը 

Ըստ ՀՀ առողջապահության նախարարության՝ 2010 և 2011 թթ. Միջոցառումը կատարված է: 

Ներգրավված են թմրամոլության կանխարգելման դաշտում գործող բոլոր 3 ՀԿ-ները՝ «ՁԻԱՀ-ի 

կանխարգելում, կրթություն և խնամք», «Հակաթմրամոլային քաղաքացիական դաշինք» և «Իրական 

աշխարհ, իրական մարդիկ»: 2012 թ. նույնպես կշարունակվի սերտ համագործակցությունն այդ 

կազմակերպությունների հետ: 

2012 թվականին շարունակվել է անչափահասների և երիտասարդների շրջանում 

թմրամոլության կանխարգելման նախաձեռնություններին թմրամոլության կանխարգելման 

դաշտում գործող բոլոր երեք՝ «ՁԻԱՀ-ի կանխարգելում, կրթություն և խնամք», «Հակաթմրամոլային 

քաղաքացիական դաշինք» և «Իրական աշխարհ, իրական մարդիկ» հասարակական 

կազմակերպությունների ներգրավվածությունը և սերտ համագործակցությունը այդ 

կազմակերպությունների հետ: 

Կարգավիճակը 

Մասնակի իրականացված 

Դիտարկումներ 

Ինչպես միջոցառման ձևակերպումից, այնպես էլ տրամադրված տեղեկատվությունից պարզ չէ, թե 

անչափահասների և երիտասարդների շրջանում թմրամոլության կանխարգելման 

նախաձեռնություններին հասարակական կազմակերպությունների ներգրավումն ինչ նպատակ է 

հետապնդում: Տեղեկություններ չկան նաև, թե ինչպես է դրսևորվել համագործակցությունը, ինչ 

ձևաչափով է իրականացվել, որն է եղել համագործակցության արդյունքը: 

Միջոցառման անվանումը 

4.1.1. Թմրամիջոցներ կամ հոգեմետ նյութեր գործածող անձանց շրջանում փոխօգնության, խնամքի, 

աջակցության և կանխարգելման ծրագրեր իրականացնող կազմակերպությունների և նարկո-

լոգիական ծառայություն մատուցող բժշկական հաստատությունների (այսուհետ` նարկոլոգիական 

բուժհաստատություններ) միջև սերտ համագործակցության ապահովում 

Միջոցառման կատարման նկարագրությունը 

Ըստ ՀՀ առողջապահության նախարարության՝  2010 և 2011 թթ. միջոցառումը կատարված է: 

Թմրամիջոցներ կամ հոգեմետ նյութեր գործածող անձանց շրջանում խնամքի, աջակցության և 

կանխարգելման ծրագրեր իրականացնող բոլոր 3 ՀԿ-ների՝ «ՁԻԱՀ-ի կանխարգելու, կրթություն և 

խնամք», «Հակաթմրամոլային քաղաքացիական դաշինք» և «Իրական աշխարհ, իրական մարդիկ» և 

նարկոլոգիական ծառայություններ մատուցող բժշկական հաստատությունների միջև սերտ 

համագործակցությունն ապահովված է: Թմրամիջոցներ կամ հոգեմետ նյութեր գործածող անձանց 

շրջանում փոխօգնության ծրագրեր իրականացնող կազմակերպություններ չկան: 2012 թ. նույնպես 

կշարունակվի նարկոլոգիական ծառայության սերտ համագործակցությունը այդ 

կազմակերպությունների հետ: 

Կարգավիճակը 

Մասնակի իրականացված 

Դիտարկումներ 

Միջոցառման վերաբերյալ գերատեսչության կողմից ամբողջական տեղեկություններ չեն 

տրամադրվել, մասնավորապես՝ նշված չէ համագործակցության նպատակը, տեղեկատվություն չի 

տրամադրվել, թե ինչ ձևաչափով է իրականացվել համագործակցությունը, որն է եղել 

համագործակցության արդյունքը, արդյոք անհրաժեշտություն է առաջացել հետագայում ևս 

համագործակցել և այլն: 

Միջոցառման անվանումը 

4.1.2. Առողջության առաջնային պահպանման հաստատությունների և նարկոլոգիական 

բուժհաստատությունների միջև սերտ համագործակցության ապահովում  

Միջոցառման կատարման նկարագրությունը 

Ըստ ՀՀ առողջապահության նախարարության՝ առողջության առաջնային պահպանման բժշկական 

հաստատությունների և նարկոլոգիական ծառայություններ մատուցող բժշկական 

հաստատությունների միջև սերտ համագործակցությունն ապահովված է՝ նարկոլոգիական 

բուժհաստատություն ուղեգրված հիվանդների խորհրդատվություն, լաբորատոր-գործիքային 

հետազոտություն, բուժում և տեղերում խորհրդատվություն ու կազմակերպչական-մեթոդական 

օժանդակություն ձևաչափով: 2012 թ. նույնպես կշարունակվի առողջության առաջնային 

պահպանման բժշկական հաստատությունների և նարկոլոգիական ծառայություններ մատուցող 

բժշկական հաստատությունների միջև սերտ համագործակցությունը: 

Կարգավիճակը 

Մասնակի իրականացված 

Դիտարկումներ 

Ինչպես միջոցառման սահմանման, այնպես էլ միջոցառման իրականացման վերաբերյալ 

տեղեկատվության մեջ տեղեկություն չկա միջոցառման իրականացման նպատակի մասին: 

Գերատեսչության կողմից տեղեկատվություն չի տրամադրվել նաև միջոցառման հետագա 

կատարման նպատակահարմարության, համագործակցության արդյունքների մասին: 

Միջոցառման անվանումը 

4.1.3. Սեմինարների, խորհրդակցությունների, ինչպես նաև հատուկ դասընթացների անցկացում` 

թմրամոլությամբ հիվանդ անձանց նկատմամբ խարանի և խտրականության վերացման 

ուղղությամբ  

Միջոցառման կատարման նկարագրությունը 

Ըստ ՀՀ Առողջապահության նախարարության՝ թմրամոլությամբ հիվանդ անձանց նկատմամբ 

խարանի և խտրականության վերացման ուղղությամբ ՀՀ ոստիկանության հետ համատեղ 

իրականացվել է հեռուստահաղորդումներ: Սեմինարների, խորհրդակցությունների և հատուկ 

դասընթացների անցկացումը կկատարվի 2011 թ. 4-րդ կիսամյակում, ՀՀ արդարադատության, ԿԳՆ-

ի և ՀՀ ԿԱ ՀՀ ոստիկանության հետ համագործակցությամբ: 

Ըստ ՀՀ առողջապահության նախարարության 2013 թ. տեղեկատվության՝  2012 թվականին անց են 

կացվել սեմինարներ, խորհրդատվություններ՝ նվիրված թմրամոլությամբ հիվանդ անձանց 

նկատմամբ խարանի և խտրականության վերացման հարցերին: 

Սեմինարները, խորհրդակցությունները և հատուկ դասընթացները մշտապես անց են կացվում ՀՀ 

արդարադատության, կրթության և գիտության նախարարությունների ու կառավարությանն 

առընթեր ՀՀ ոստիկանության հետ համագործակցությամբ: 

Կարգավիճակը 

Մասնակի իրականացված 

Դիտարկումներ  

Թեև միջոցառման կատարման վերաբերյալ ՀՀ առողջապահության նախարարությունը 

տեղեկություն է տրամադրել, որ այն կիրականացվի 2011 թ. 4-րդ կիսամյակում, սակայն ՀՀ 

առողջապահության նախարարության տեղեկացմամբ այն իրականացվել է 2012 թ: 

Տեղեկատվություն չի տրամադրվել այն մասին, թե քանի սեմինար-խորհրդատվություններ են 

անցկացվել, ինչ պարբերականությամբ, ոքեր են մասնակցել, արդյոք այն դրական 

փոփոխությունների է հանգեցրել, որն է դրա շարունակական բնույթի նպատակահարմարությունը:  

Միջոցառման անվանումը 

4.1.5. Թմրամիջոցներ կամ հոգեմետ նյութեր գործածող անձանց շրջանում խորհրդատվական և 

սոցիալ-հոգեբանական աջակցության, նրանց բուժման և վերականգնման ծրագրերի բոլոր 

փուլերում հասարակական կազմակերպությունների ներգրավման ապահովում 

Միջոցառման կատարման նկարագրությունը 

Ըստ ՀՀ առողջապահության նախարարության, թմրամիջոցներ կամ հոգեմետ նյութեր գործածող 

անձանց տրամադրվում է խորհրդատվական և սոցիալ-հոգեբանական աջակցություն: 2012 թ. 

նույնպես կշարունակվի նրանց տրամադրվել խորհրդատվական և սոցիալ-հոգեբանական 

աջակցություն: 

Ըստ ՀՀ առողջապահության նախարարության 2013 տեղեկատվության՝ 

Թմրամիջոցներ կամ հոգեմետ նյութեր գործածող անձանց շրջանում խորհրդատվական և սոցիալ-

հոգեբանական աջակցության, նրանց բուժման և վերականգնման ծրագրերի բոլոր փուլերում 

ներգրավված են «ՁԻԱՀ-ի կանխարգելում, կրթություն և խնամք», «Հակաթմրամոլային 

քաղաքացիական դաշինք» և «Իրական աշխարհ, իրական մարդիկ» հասարակական 

կազմակերպությունները: 

Ըստ ՀՀ աշխատանքի և սոցիալական հարցերի նախարարության՝ կարևորելով թմրամոլության 

հակում ունեցող անձանց համար վերականգնողական ծրագրի, մասնավորապես՝ սոցիալ-

հոգեբանական և խորհրդատվական կենտրոնների ստեղծումը` ՀՀ աշխատանքի և սոցիալական 

հարցերի նախարարությունը ծանոթացել է մի շարք երկրների փորձին և օրենսդրությանը: 

Հանդիպումներ են անցկացվել ՀՀ-ում նշված ոլորտում գործունեություն ծավալող մի քանի 

կազմակերպությունների նախագահների հետ /Հակաթմրամոլային քաղաքացիական դաշինք, 

Հանրային տեղեկատվություն և գիտելիքի կարիք, Հայկական հոգեբուժական ասոցիացիա, 

«Կոֆոեդ» հիմնադրամ:  

Թմրամոլության հակում ունեցող անձանց համար սոցիալ-հոգեբանական ու խորհրդատվական 

աջակցության ծառայություններ մատուցող վերականգնողական կենտրոնները կարող են մեծ դեր 

ունենալ թմրամիջոցներ կամ հոգեմետ նյութեր գործածող անձանց հետագա բուժման, սոցիալական 

վերականգնման՝ թմրամիջոցներից ու հեգեմետ նյութերից կախվածությունից ազատվելու և 

բնականոն կյանքին վերադառնալու համար:  

ՀՀ աշխատանքի և սոցիալական հարցերի նախարարությունում ստեղծվել է աշխատանքային 

խումբ, որը կազմակերպել է հանդիպում-քննարկումներ շահագրգիռ պետական և մի շարք 

հասարակական կազմակերպությունների հետ՝ համատեղ ծրագիր մշակելու նպատակով: Մշակվել 

է թմրամոլության հակում ունեցող անձանց համար վերականգնողական ծրագրի նախագիծ՝ 

սոցիալ-հոգեբանական և խորհրդատվական աջակցության ծառայություններ մատուցող 

վերականգնողական կենտրոնների ստեղծման, և այն ներկայացրել ՀՀ ազգային անվտանգության 

խորհուրդ: 

Կարգավիճակը 

Մասնակի իրականացված 

Դիտարկումներ 

Թեև միջոցառման իրականացման ուղղությամբ տարվել են աշխատանքներ, սակայն ՀՀ-ում դեռևս 

ներդրված չեն սոցիալ-հոգեբանական, վերականգնողական ծրագրեր, որը կազմում է թմրամիջոցից 

կախվածություն ունեցող անձանց բուժման մի մասը, կարող ենք փաստել, որ ՀՀ-ում թմրամիջոցից 

կախվածություն ունեցող անձանց բուժումը լիարժեք չի իրականացվում:   

Միջոցառման անվանումը 

4.2.1. Միջոցների ձեռնարկում` նարկոլոգիական բուժհաստատությունների հիվանդանոցային 

պայմանների բարելավման և համապատասխան բուժսարքավորումներով համալրման համար  

Միջոցառման կատարման նկարագրությունը 

Ըստ ՀՀ առողջապահության նախարարության 2013 թ. տեղեկատվության՝ 2010 թվականին ՀՀ 

առողջապահության նախարարության կողմից ՀՀ ԱՆ «Հոգեբուժական բժշկական կենտրոն» ՓԲԸ 

Նարկոլոգիական կլինիկային տրամադրվել է վերակենդանացման հավաքածու ու արհեստական 

շնչառության ապարատ: Բաց հասարակական ինստիտուտի օժանդակությամբ հիմնովին 

վերանորոգվել է մեթադոնային փոխարինող բուժման բաժանմունքը: 2011 թվականին ՄԱԿ-ի 

աջակցությամբ շահագործման է հանձնվել նոր կաթսայատուն: «Լոռու մարզային 

հոգենյարդաբանական դիսպանսեր» ՓԲԸ և «Գյումրու Հոգեկան առողջության կենտրոն» ՓԲԸ ձեռք 

են բերել ալկոտեստ սարքավորում: 

Վերջին տարիներին պետական բյուջեում կապիտալ ներդրումների համար գումարներ չեն 

նախատեսվել և բուժհաստատությունների հիվանդանոցային պայմանների բարելավումը և 

համապատասխան բուժսարքավորումներով համալրումը հիմնականում կատարվել է 

համաշխարհային բանկի վարկային միջոցների հաշվին, որի մեջ նարկոլոգիական ծառայությունը 

դեռևս չի ընդգրկվել: 

Կարգավիճակը 



51 

 

Մասնակի իրականացված 

Դիտարկումներ 

Միջոցառման իրականացվան վերաբերյալ տրամադրված տղեկատվության համաձայն կարող ենք 

փաստել, որ թեև Ազգային ծրագրով սահմանված է հիշյալ միջոցառման իրականացումը, սակայն 

պետության կողմից ֆինանսական միջոցներ չեն հատկացվել այն իրականացնելու համար: 

Նարկոլոգիական հաստատություններում կատարված բարելավումները, բացառությամբ մեկի, 

իրականացվել է Բաց հասարակության հիմնադրամի և ՄԱԿ-ի ֆինանսական օժանդակությամբ: 

Միջոցառման անվանումը 

5.2.2. Նարկոլոգիական ծառայության արդիականացման և գիտական-տեղեկատվական պատշաճ 

հագեցվածությանը, ինչպես նաև թմրամոլության կանխարգելման և բուժման ոլորտում մասնագի-

տացված բժշկական հիմնարկների նյութատեխնիկական ներուժի ամրապնդման ապահովում 

Միջոցառման կատարման նկարագրությունը 

Ըստ  ՀՀ առողջապահության նախարարության՝  2010 թ. նարկոլոգիական կլինիկային ՀՀ ԱՆ 

կողմից տրամադրվել է վերակենդանացման հավաքածու ու արհեստական շնչառության ապարատ 

և Բաց հասարակության ինստիտուտի օժանդակությամբ հիմնովին վերանորոգվել է մեթադոնային 

փոխարինող բուժման բաժանմունքը, 2011 թ. ՄԱԿ-ի աջակցությամբ շահագործման է հանձնվել նոր 

կաթսայատուն: 2012 թ. նախատեսված է 1 նարկոլոգիական բաժանմունքի վերանորոգում: 

Գիտական-տեղեկատվական պատշաճ հագեցվածությունն ապահովված է ՌԴ նարկոլոգիական 

ոլորտի 2 առաջատար պարբերականի բաժանորդագրմամբ, դրանց պատճենահանմամբ և բոլոր 

շահագրգիռ կողմերին տրամադրմամբ, ինչպես նաև www.antidrag.health.am կայքում տեղակայված և 

մշտապես թարմացվող նյութերով: 

Կարգավիճակը 

Մասնակի իրականացված 

Դիտարկումներ 

 Հիշյալ միջոցառման կատարողականի վերաբերյալ ՀՀ առողջապահության նախարարության 

կողմից տրամադրված տեղեկատվությունը կրկնվում է 4.2.1 միջոցառման կատարման վերաբերյալ 

տրամադրված տեղեկատվության հետ: 

Տրամադրված տեղեկատվությունը մտածելու տեղիք է տալիս, թե գիտական-տեղեկատվական 

հագեցվածություն արդյոք պատշաճ հեգենում է միայն ՌԴ նարկոլոգիական ոլորտի 2 առաջատար 

պարբերականի բաժանորդագրմամբ, արդյոք անհրաժեշտություն չի առաջացել միջազգային 

գիտական-տեղեկատվական նյութերի, մեթոդական ձեռնարկների և ուղեցույցների ձեռքբերման:  

Միջոցառման անվանումը 

4.2.2. Միջոցների ձեռնարկում` նարկոլոգիայի ոլորտի մասնագետներ պատրաստող 

հաստատությունների գիտական և կրթական մակարդակի բարձրացման համար  

http://www.antidrag.health.am/

Միջոցառման կատարման նկարագրությունը 

Ըստ ՀՀ առողջապահության նախարարության, նարկոլոգիայի ոլորտի մասնագետներ 

պատրաստող ամբիոնի աշխատակիցների գիտական և կրթական մակարդակի բարձրացումը 

մշտապես իրականացվում է պրոֆեսորական կազմի կողմից սեմինարների միջոցով: 

Կարգավիճակը 

Մասնակի իրականացված 

Դիտարկումներ 

Միջոցառման վերաբերյալ տրամադրված տեղեկատվությունը ընդհանրական է, մասնավորապես՝ 

նշված չէ, թե ինչ պարբերականությամբ են նարկոլոգիայի ոլորտի մասնագետներ պատրաստող 

ամբիոնի աշխատակիցները վերապատրասման դասընթացներ անցնում, արդյոք վերջիններիս 

համար ուղևորություններ են կազմակերպվում միջազգային փորձի ուսումնասիրման նպատակով, 

արդյոք այլ երկրներից հրավիրվում են ոլորտի մասնագետներ՝ սեմինարների անցկացման 

նպատակով: 

Միջոցառման անվանումը 

4.2.3. Նարկոլոգիայի ոլորտի բժիշկների և միջին բուժանձնակազմի պատշաճ շարունակական 

կրթության, մասնագիտացման և վերապատրաստումների ապահովում  

Միջոցառման կատարման նկարագրությունը 

Ըստ ՀՀ առողջապահության նախարարության` նարկոլոգիական ոլորտի բժիշկների և միջին 

բուժանձնակազմի, ինչպես նաև այլ բժշկական մասնագիտությունների պատշաճ 

մասնագիտացումը և շարունակական կրթությունը /վերապատրաստումը/ իրականացվում է ԱԱԻ-

ի կողմից ըստ գործող կարգի՝ 5 տարին մեկ: 2012 թ. կիրականացվի նույն կարգով: 

Կարգավիճակը 

Մասնակի իրականացված 

Դիտարկումներ 

Միջոցառման կատարման վերաբերյալ չի տրամադրվել ամբողջական տեղեկություններ, 

մասնավորապես՝ ինչ ձևաչափով է իրականացվում նարկոլոգիայի ոլորտի բժիշկների և միջին 

բուժանձնակազմի շարունակական կրթությունը, արդյոք այն սահմանափակվում մեկօրյա սեմինար-

դասախոսություններով, ինչ մասնագետներ են դասավանդում, արդյոք հրավիրվում են այլ երկրների 

մասնագետներ, արդյոք բուժանձնակազմի համար կազմակերպվում է նաև ուղևորություններ՝ 

միջազգային փորձի ուսումնասիրման նպատակով, արդյոք մշտապես նույն ձևաչափով է 

իրականացվում, արդյոք վերապատրաստման համար սահմանված 5 տարին մեկ ժամանկահատվածը 

բավարար է, թե անհրաժեշտ է ավելի հաճախ կազմակերպել: 

Միջոցառման անվանումը 

4.2.4. Հոգեբաններ և սոցիալական ոլորտի աշխատողներ պատրաստող և (կամ) վերապատրաստում 

ապահովող գիտակրթական հաստատությունների կողմից համապատասխան մասնագետների` 

նարկոլոգիական և վնասի նվազեցման ծրագրեր իրականացնող կազմակերպություններ ուղեգրման 

ապահովում 

Նկարագրությունը 

Ըստ ՀՀ առողջապահության նախարարության, նարկոլոգիական և վնասի նվազեցման ծրագրերը 

համագործակցում են հոգեբաններ և սոցիալական աշխատողներ պատրաստող գիտակրթական 

հաստատությունների հետ և համալրված են հոգեբաններով և սոցիալական աշխատողներով: 

Կարգավիճակը  

Չիրականացված 

Դիտարկումներ 

Միջոցառման կատարման վերաբերյալ տրամադրված տեղեկատվությունը ընդհանրական է, 

անհասկանալի է, թե նարկոլոգիական և վնասի նվազեցման ծրագրերը հոգեբաններով և 

սոցիալական աշխատողներով համալրումն արդյոք իրականացվել է ազգային ծրագրի միջոցառման 

կատարման շրջանակներում, թե վերջիններս ի սկզբանե համալրված են եղել:  

Նշված չէ, թե ինչ ձևաչափով է իրականացվել նարկոլոգիական և վնասի նվազեցման ծրագրերի 

համագործակցումը հոգեբաններ և սոցիալական աշխատողներ պատրաստող գիտակրթական 

հաստատությունների հետ: 

Միջոցառման անվանումը 

4.2.5. Նարկոլոգիական բուժհաստատությունների կողմից բուժման տարբեր ձևերի և (կամ) 

մեթոդների կիրառման (ապաթունավորում, ավանդական, փոխարինող և հոգեթերապևտիկ 

բուժում) ապահովում  

Միջոցառման կատարման նկարագրությունը 

Ըստ ՀՀ առողջապահության նախարարության՝ նարկոլոգիական ծառայությունը տրամադրվում է 

բուժման առաջատար բոլոր մեթոդներով, բացի գերարագ ապաթունավորման մեթոդից: 2010 թ. 

ներդրվեց առաջատար ափիոնային թմրամոլության փոխարինող բուժում մեթադոնով մեթոդը, իսկ 

2012 թ. 1-ին կիսամյակում կներդրվի գերարագ ապաթունավորման մեթոդը: 

Ըստ ՀՀ առողջապահության նախարարության 2013 թ. տեղեկատվության՝ նարկոլոգիական 

ծառայությունը տրամադրում է բուժման առաջատար բոլոր մեթոդները, բացի գերարագ 

ապաթունավորման մեթոդից: 2010 թվականին ներդրվել է ափիոնային թմրամոլության 

փոխարինող բուժում մեթադոնով մեթոդը, իսկ 2013 թվականին կներդրվի գերարագ 

ապաթունավորման մեթոդը 

Կարգավիճակը    

Մասնակի իրականացված 

Դիտարկումներ 

Թեև 2010թ. նախատեսված է եղել նարկոլոգիական ծառայությունների համալրելումը գերարագ 

աապաթունավորման մեթոդով, սակայն փաստում ենք, որ դեռևս ներդրված չէ գերարագ 

ապաթունավորման մեթոդը, ներկայացված տեղեկատվության մեջ նշված չէ թե ինչ պատճառներով 

է հետաձգվել միջոցառման կատարումը: 

Միջոցառման անվանումը 

4.2.6. Ներարկային թմրամիջոց գործածող անձանց շրջանում վնասի նվազեցման ծրագրերի 

լիարժեք իրականացման (երակների խնամք, գերդոզավորումների կանխարգելում, արյան միջոցով 

փոխանցվող վարակների կանխարգելում և այլն) ապահովում, համապատասխան չափորոշիչների, 

ուղեցույցների մշակում 

Միջոցառման կատարման նկարագրությունը  

Ըստ ՀՀ առողջապահության նախարարության՝ ներարկային թմրամիջոց գործածող անձանց 

շրջանում վնասի նվազեցման ծրագրերը իրականացվել են «ՁԻԱՀ-ի կանխարգելում, կրթություն և 

խնամք», «Հակաթմրամոլային քաղաքացիական դաշինք» և «Իրական աշխարհ, իրական մարդիկ» 

հասարակական կազմակերպությունների և նարկոլոգիական ծառայություններ մատուցող 

բժշկական հաստատությունների համագործակցությամբ: 

Կարգավիճակը 

Մասնակի իրականացված 

Դիտարկումներ 

Միջոցառման վերաբերյալ ամբողջական տեղեկատվություն չի տրամադրվել, մասնավորապես՝ 

նշված չէ, թե ինչպես է  իրականացվել ներարկային թմրամիջոց գործածող անձանց շրջանում 

վնասի նվազեցման ծրագրերը, ինչ ձևաչափով է իրականացվել համագործակցույունը, որն է եղել 

ծրագրի արդյունքը: 

Տեղեկատվություն չի տրաադրվել նաև, թե արդյոք մշակվել են համապատասխան չափորոշիչնր և 

ուղեցույցներ:  

Միջոցառման անվանումը 

4.2.7. Սույն որոշմամբ, ինչպես նաև  Հայաստանի Հանրապետության կառավարության 2007 

թվականի մարտի 1-ի «ՄԻԱՎ/ՁԻԱՀ-ին հակազդման ազգային ծրագիրը հաստատելու մասին» N 398-

Ն որոշմամբ հաստատված` ներարկային թմրամիջոց գործածողների շրջանում վնասի նվազեցման 

միջոցառումներ իրականացնելիս` սերտ համագործակցության ապահովում  

Միջոցառման կատարման նկարագրությունը 

Ըստ ՀՀ առողջապահության նախարարության՝ 2010 և 2011 թթ. կատարված է «ՁԻԱՀ-ի 

կանխարգելում, կրթություն և խնամք», «Հակաթմրամոլային քաղաքացիական դաշինք» և «Իրական 

աշխարհ, իրական մարդիկ» ՀԿ-ների և նարկոլոգիական ծառայություններ մատուցող բժշկական 

հաստատությունների համագործակցությամբ: 2012 թ. նույնպես կշարունակվի ներարկային 

թմրամիջոց գործածող անձանց շրջանում վնասի նվազեցման ծրագրերի իրականացում՝ այդ 

կազմակերպությունների հետ համագործակցությամբ: 

Կարգավիճակը 

Մասնակի իրականացված 

Դիտարկումներ 

ՀՀ առողջապահության նախարարության կողմից տրամադրված տեղեկատվությունից կարող ենք 

եզրակացնել, որ Ազգային ծրագրով սահմանված 4.2.6 և 4.2.7 միջոցառումներն ըստ էության նույն 

բնույթի են: 

Միջոցառման կատարման վերաբերյալ ամբողջական տեղեկատվություն չի տրամադրվել 

նախարարության կողմից, մասնավորապես՝ ինչ ձևաչափով պետք է իրականացվեր 

համագործակցությունը, 2010-2011 թթ. վնասի նվազեցման ծրագրի իրականացման ընթացքում ինչ 

արդյունքներ են արձանագրվել: 

Միջոցառման անվանումը 

4.2.8. Ներարկային թմրամիջոց գործածողների շրջանում վնասի նվազեցման ծրագրեր իրականացնող 

կազմակերպությունների ներուժի զարգացում`այդ ծրագրերի արդյունավետ իրականացումն 

ապահովելու նպատակով 

Միջոցառման կատարման նկարագրությունը 

Ըստ ՀՀ առողջապահության նախարարության՝ ներարկային թմրամիջոց գործածող անձանց 

շրջանում վնասի նվազեցման ծրագրեր իրականացնող կազմակերպությունների ներուժը 

զարգացած է: 2012 թ., կարիք առաջանալու դեպքում, կզարգացվի այդ կազմակերպությունների 

ներուժը:  

Կարգավիճակը  

Չիրականացված 

Դիտարկումներ 

Միջոցառման կատարման վերաբերյալ տրամադրված տեղեկատվությունն անորոշ է, 

մասնավորապես՝ անհասկանալի է, թե  ներարկային թմրամիջոց գործածող անձանց շրջանում 

վնասի նվազեցման ծրագրեր իրականացնող կազմակերպությունների ներուժն ում կողմից է 

զարգացել: 

Միջոցառման անվանումը 

5.2.4. Հայաստանի Հանրապետության տարածքում հսկողության տակ գտնվող թմրամիջոցների և 

հոգեմետ նյութերի ու դրանց պրեկուրսորների ցանկերի և ցուցակների կազմման սկզբունքների, 

կառուցվածքի ու դրանցում ներառվելիք` ապօրինի շրջանառության մեջ հայտնաբերված 

թմրամիջոցների մասնաչափերի վերաբերյալ առաջարկություններ մշակելու ուղղությամբ 

աշխատանքների ակտիվացում 

Միջոցառման կատարման նկարագրությունը 

ՀՀ ԱՆ կողմից մշակվել և 2010 թ. դեկտեմբերի 9-ի ՀՀ կառավարության N 1646-Ն որոշմամբ 

լրացումներ են կատարվել ՀՀ կառավարության 2003 թ. օգոստոսի 21-ի թիվ 1129-Ն որոշմամբ 

հաստատված «ՀՀ հսկման ենթակա թմրամիջոցների, հոգեմետ նյութերի և դրանց պրեկուրսորների 

N 3 ցուցակում»: Վերոհիշյալ ցանկում ընդգրկվել են «Թիանեպտին», «Տրոպիկամիդ», «Պրեգաբալին» 

և «Սեդալգին»՝ պարացետամոլ, մետամիզոլ, /մետամիզոլի նատրիումական աղ/, կոֆեին, 

ֆենոբարբիտալ, կոդեին ֆոսֆատ» դեղերը: 

Համաձայն ՀՀ ԱՆ նախարարի 10.03.2011 թ. թիվ 370-Ա հրամանի՝ ստեղծվել է աշխատանքային 

խումբ ՀՀ քրեական օրենսգրքում, 2010 թ. դեկտեմբերի 9-ի ՀՀ կառավարության N 1646-Ն և 2003 թ. 

օգոստոսի 21-ի թիվ 1129-Ն որոշումների մեջ լրացումներ և փոփոխություններ կատարելու 

նպատակով: Աշխատանքները ընթացքի մեջ են: 

2010 թ. դեկտեմբերի 9-ի ՀՀ կառավարության N 1646-Ն որոշմամբ լրացումներ են կատարվել ՀՀ 

կառավարության 2003 թ. օգոստոսի 21-ի թիվ 1129-Ն որոշմամբ հաստատված «ՀՀ հսկման ենթակա 

թմրամիջոցների, հոգեմետ նյութերի եւ դրանց պրեկուրսորների N 3 ցուցակում»: Ցուցակ N 3, 

այսինքն` Թմրամիջոցներ և  հոգեմետ նյութերի ցուցակում, որոնց շրջանառության հսկողության 

նկատմամբ ՀՀ-ում սահմանվում է որոշակի պայմաններ, լրացվել են Թիանեպտին, Տրոպիկամիդ, 

Պրեգաբալին և Սեդալգին` Պարացետամոլ, Մետամիզոլ (Մետամիզոլի նատրիումական աղ), 

Կոֆեին, Ֆենոբարբիտալ, Կոդեին ֆոսֆատ նյութերով: 

Նշված փոփոխությունների լույսի ներքո նշված չէ` ՀՀ հսկման ենթակա թմրամիջոցներ և հոգեմետ 

նյութեր պարունակող գրանցված դեղերի ցանկը հաստատելու մասին 2004 թ.  փետրվարի 26-ի թիվ 

258 ՀՀ կառավարության որոշման մեջ փոփոխություններ կամ լրացումներ կատարելու մասին: 

Սույն որոշումը մշակվել է ի կատարումն ՀՀ կառավարության 2003 թ. օգոստոսի 21-ի թիվ 1129-Ն 

որոշման 2-րդ կետի: Որոշումը պարունակում է թիվ 1129 -Ն որոշման 1-ին կետով հաստատված 

կազմում (ցանկում) ընդգրկված թմրամիջոցներ և հոգեմետ նյութեր: 

Կարգավիճակը  

Իրականացված 

Միջոցառման անվանումը 

4.1.4. Միջոցների ձեռնարկում` նարկոլոգիական բուժհաստատություններից դուրս 

խորհրդատվական և հոգեբանական աջակցության կենտրոններ հիմնելու համար: Այդ 

կենտրոնները պետք է ապահովեն թմրամոլության հետ կապված կամավոր խորհրդատվություն, 

հոգեբանական աջակցություն, անհրաժեշտության դեպքում` նաև ուղեգրեն համապատասխան 

նարկոլոգիական բուժհաստատություններ 

Միջոցառման կատարման նկարագրությունը 

Ըստ ՀՀ ոստիկանության՝ հաշվի առնելով, որ ՀՀ կառավարության 15.07.2010 թ. թիվ 892-Ն որոշմամբ 

հաստատված «2010-2012 թթ. ընթացքում ՀՀ-ում թմրամոլության և թմրամիջոցների ապօրինի 

շրջանառության դեմ պայքարի ազգային ծրագորվ նախատեսված միջոցառումների 

ժամանակացույցի» 4.1.4 կետում նշված միջոցառումը ՀՀ ոստիկանության իրավասության մեջ չի 

մտնում, ուստի ՀՀ ոստիկանության կողմից մշակվել և շրջանառության մեջ է դրվել «ՀՀ 

կառավարության 2010 թ. հուլիսի 15-ի թիվ 892-Ն որոշման մեջ լրացում կատարելու մասին» ՀՀ 

կառավարության որոշման նախագիծը, որտեղ առաջարկվել է որպես առաջին կատարող ճանաչել 

ՀՀ առողջապահության նախարարությանը: ՀՀ կառավարության 2011 թ. հունիսի 10-ի թիվ 820-Ն 

որոշմամբ ժամանակացույցի 4.1.4 կետի առաջին կատարող է ճանաչվել ՀՀ առողջապահության 

նախարարությունը: 

Կարգավիճակը 

Չիրականացված 

Դիտարկումներ 

Այս միջոցառման կատարման վերաբերյալ ՀՀ առողջապահության նախարարության կողմից 

տեղեկություն չի տրամադրվել, որի պատաճառով միջոցառումը գնահատվում է չկատարված: 

 

 

 

 

ՀՀ աշխատանքի և սոցիալական հարցերի նախարարության կատարման ենթակա 

միջոցառումներ 

 

Միջոցառման անվանումը 

4.3.1. Տեղական ինքնակառավարման մարմինների և համայնքային կազմակերպությունների կողմից 

իրականացվելիք` թմրամիջոցներ կամ հոգեմետ նյութեր գործածող անձանց համար նախատեսված 

սոցիալական աջակցության և զբաղվածության ծրագրերի մշակում 

Միջոցառման կատարման նկարագրությունը 

Ըստ ՀՀ աշխատանքի և սոցիալական հարցերի նախարարության՝ թմրամոլության հակում ունեցող 

անձանց մասնագիտական կամավոր խորհրդատվությունը, նրանց հոգեբանական աջակցությունն 

ու հասարակական կյանքում ներառելը, աշխատանքով և այլ միջոցներով ապահովումը, իսկ 

անհրաժեշտության դեպքում՝ մասնագիտացված բուժհաստատություններ ուղղորդումը պետք է 

համակարգված լինի: Այս գործընթացի ապահովման նպատակով անհրաժեշտ է մշակել 

թմրամիջոցներ կամ հոգեմետ նյութեր գործածող անձանց վերականգնողական ծրագիր: 

Ծրագիրն իր մեջ պետք է պարունակի վարքագծային խանգարումներ ունեցող դեռահասների վաղ 

հայտնաբերում, թմրամիջոցների օգտագործումը դադարեցրած անձանց համար աշխատատեղերի 

ստեղծում, ինչպես նաև հոգեբանական աջակցություն մասնագիտացված կենտրոններում: Ծրագրի 

մշակման աշխատանքներում կներգրավվեն ՀՀ աշխատանքի և սոցիալական հարցերի, 

առողջապահության, կրթության և գիտության, տարածքային կառավարման նախարարություններն 

ու թմրամոլության դեմ պայքարի ոլորտում գործող ակտիվ ՀԿ-ները: Թմրամոլության հակում 

ունեցող անձանց վերականգնողական փորձնական ծրագիր մշակելու համար ստեղծվող 

աշխատանքային խմբի ձևավորումը ընթացքի մեջ է՝ շահագրգիռ նախարարությունները և ՀԿ-ները 

ներկայացրել են թեկնածուներ աշխատանքային խմբում ներգրավվելու համար: 

ՀՀ աշխատանքի և սոցիալական հարցերի նախարարությունից ստացված տեղեկատվության 

համաձայն՝ /2011.06.08, թիվ 01/245 գրություն/՝ համապատասխան կարգավիճակ ձեռք բերելու 

նպատակով այս խմբին պատկանող, Երևանում բնակվող անձինք պարտավոր են ներկայացնել 

տեղեկանք՝ ՀՀ ԱՆ «ՀԲԿ» ՓԲԸ նարկոլոգիական կլինիկայից, Լոռու, Շիրակի և Կապանի մարզերի 

բնակիչները՝ տարածքային պոլիկլինիկաներից: 

Այս անձանց խումբը դասվել է աշխատաշուկայում անմրցունակ խմբերի շարքին և իրավունք ձեռք 

բերել ընդգրկվելու աշխատավարձի փոխհատուցման ծրագրում: Ծրագրի նպատակը 

աշխատաշուկայում անմրցունակ անձանց զբաղվածության ապահովումն է գործատուին 

խրախուսելու ճանապարհով:  

2011թ. փետրվարի 5-ից ուժի մեջ է մտել «Բնակչության զբաղվածության և գործազրկության 

դեպքում սոցիալական պաշտպանության մասին" Հայաստանի Հանրապետության օրենքում 

փոփոխություններ և լրացումներ կատարելու մասին» ՀՀ օրենքը, որտեղ ի թիվս այլ 

փոփոխությունների, աշխատաշուկայում անմրցունակ համարվող խմբերում ընդգրկվել են նաև 

նարկոլոգիական ծառայությունում հաշվառված անձինք, որոնք գտնվում են դադարի 

(ռեմիսիայի) շրջանում: Արդյունքում, նշված անձանց հնարավորություն է տրվել ընդգրկվելու 

զբաղվածության կարգավորման պետական ծրագրերում՝ ընդլայնելով նրանց աշխատանքի 

տեղավորման հնարավորությունը: 

Նույն կետով նախատեսված «Տեղական ինքնակառավարման մարմինների և համայնքային 

կազմակերպությունների կողմից իրականացվելիք՝ թմրամիջոցներ կամ հոգեմետ նյութեր 

գործածող անձանց համար նախատեսված սոցիալական աջակցության և զբաղվածության 

ծրագրերի մշակում» միջոցառման վերաբերյալ հայտնում ենք նաև հետևյալը. 

«Պետական նպաստների մասին» ՀՀ օրենքով սահմանված պետական նպաստների 

տեսակներից մեկը ընտանեկան նպաստն է, որի իրավունքը տրված է ընտանիքների 

անապահովության գնահատման համակարգում հաշվառված, ՀՀ կառավարության որոշմամբ 

սահմանված (սահմանվում է յուրաքանչյուր տարի) սահմանային մեծության միավորից բարձր 

միավոր ունեցող ընտանիքներին: 

Այդ համակարգով տրամադրվող միանվագ դրամական օգնության տեսակներից է հրատապ 

օգնությունը, որի իրավունքն ունի ընտանիքների անապահովության գնահատման 

համակարգում հաշվառված ընտանեկան նպաստի իրավունք չունեցող ընտանիքը՝ 

անհետաձգելի լուծում պահանջող կյանքի դժվարին իրավիճակում հայտնվելու դեպքում՝ 

սոցիալական աջակցության խորհրդի առաջարկությամբ: 

ՀՀ կառավարության 2010թ.-ի հունիսի 3-ի նիստի N 21 արձանագրային որոշմամբ 

հավանության է արժանացել «Ինտեգրված սոցիալական ծառայությունների տրամադրման 

գործընթացի կազմակերպման հայեցակարգը»: 

Տեղեկացնում ենք, որ ինտեգրված սոցիալական ծառայությունների համակարգի ներդրումը 

ենթադրում է հաճախորդի (մասնավորապես թմրամոլության հակում ունեցող անձանց) 

սոցիալական կարիքների ամբողջական գնահատում և դրանց համարժեք սոցիալական 

ծառայությունների փաթեթի տրամադրում: Համայնքային ծրագրերի իրականացման ընթացքում 

անհրաժեշտության դեպքում համապատասխան ծառայությունները կներառվեն սոցիալական 

անհատական ծրագրերում և հաճախորդին կցուցաբերվի սոցիալ-վերականգնողական 

անհրաժեշտ օգնություն: 

Ներկայումս, հիմք ընդունելով ՀՀ կառավարության 2012 թվականի հուլիսի 26-ի «Հայաստանի 

Հանրապետությունում ինտեգրված սոցիալական ծառայությունների համակարգ ներդնելու 

ծրագիրը հաստատելու մասին» N 952-Ն որոշումը, իրականացվում է ինտեգրված սոցիալական 

ծառայությունների տրամադրման փորձնական ծրագիրը ՀՀ Արարատի մարզում՝ Արտաշատի, 

Մասիսի, Վեդու և Արարատի տարածաշրջաններում, որը կշարունակվի մինչև 2013 թվականի 

մայիսի 31-ը: 

Կարգավիճակը 

Մասնակի իրականացված 

Դիտարկումներ 

Թեև օրենսդրական փոփոխությունների արդյունքում թմրամիջոցից կախվածություն ունեցող 

անձիք ռեմիսիայի շրջանում գտնվելու ընթացքում իրավունք են ձեռք բերել հաշվառվել 

զբաղվածության կենտրոններում, ինչպես նաև որպես սոցիալական աջակցություն, ընտանիքների 

անապահովության գնահատման համակարգում հաշվառված անձանց տրվում է ընտանեկան 

նպաստ, սակայն թմրամոլությունից կախվածություն ունեցող անձանց համար վերականգնողական 

ծրագրեր դեռևս չեն իրականացվում: 

 

 

ՀՀ ազգային անվտանգության ծառայության կատարման ենթակա միջոցառումներ 

 

Միջոցառման անվանումը 

5.1.1. «Պետական սահմանի մասին» Հայաստանի Հանրապետության օրենքին և այլ իրավական 

ակտերին համապատասխան սահմանային արդյունավետ վերահսկողության ապահովում, ինչպես 

նաև սահմանների համալիր կառավարման ծրագրերի իրականացում` Հայաստանի 

Հանրապետություն թմրամիջոցների, հոգեմետ նյութերի և դրանց պրեկուրսորների ապօրինի 

ներմուծումը կանխելու նպատակով 

Միջոցառման կատարման նկարագրությունը 

Միջոցառման կատարումն ապահովվում է ՀՀ նախագահի 2010 թ. նոյեմբերի 3-ի կարգադրությամբ 

հաստատված ՀՀ սահմանային անվտանգության ապահովման և պետական սահմանի համալիր 

կառավարման ռազմավարությամբ: Բացի այդ ՀՀ կառավարության 2011 թ. ապրիլի 21-ի թիվ 482-Ն 

որոշմամբ հաստատվել է ՀՀ սահմանային անվտանգության ապահովման և պետական սահմանի 

համալիր կառավարմանն ուղղված 2011-2015 թթ. միջոցառումների ծրագիրը, որով միջոցառումներ 

են նախատեսված տեխնիկական վերազինման, մասնագիտական վերապատրաստման, ինչպես 

նաև միջգերատեսչական համագործակցության շնորհիվ թմրամիջոցների, հոգեմետ նյութերի և 

դրանց պրեկուրսորների ապօրինի ներմուծման կանխարգելման ուղղությամբ: 

Կարգավիճակը 

Մասնակի իրականացված 



60 

 

Դիտարկումներ 

Միջոցառման իրականացման վերաբերյալ չի տրվել ամբողջական տեղեկատվություն, 

մասնավորապես՝ ՀՀ որ մաքսակետերում է նախատեսվում տեխնիկական միջոցների վերազինում, 

քանի աշխատակից է մասնակցելու մասնագիտական վերապատրաստման, արդյոք հրավիրվելու 

են միջազգային փորձագետներ:  

 

 

ՀՀ գլխավոր դատախազության կատարման ենթակա միջոցառումներ 

 

Միջոցառման անվանումը 

5.1.3. Թմրամիջոցների, հոգեմետ նյութերի և դրանց պրեկուրսորների վերահսկելի 

մատակարարումների և հսկիչ գնումների իրականացման կարգի, ինչպես նաև նշված նյութերի 

բռնագրավման համակարգը կանոնակարգող իրավական ակտերի մշակում և ընդունում 

Միջոցառման կատարման նկարագրությունը 

Ըստ ՀՀ գլխավոր դատախազության՝ աշխատանքներ են իրականացվում «Թմրամիջոցների, 

հոգեմետ նյութերի և դրանց պրեկուրսորների վերահսկելի մատակարարումների և հսկիչ 

գնումների իրականացման կարգը հաստատելու մասին» ՀՀ կառավարության որոշման նախագծի 

մշակման ուղղությամբ: 

Կարգավիճակը 

Մասնակի իրականացված 

Դիտարկումներ 

Միջոցառման իրականացման վերաբերյալ չի տրվել ամբողջական տեղեկատվություն, 

մասնավորապես՝ պարզ չէ, թե կոնկրետ ինչ աշխատանքներ են իրականացվել, ինչ 

առաջարկություններ են ներկայացվել, արդյոք նախագիծը հավանության է արժանացել: 

Միջոցառման անվանումը 

5.1.4. Թմրամիջոցների, հոգեմետ նյութերի և դրանց պրեկուրսորների հետ կապված 

գործունեությանն առնչվող հաշվետվողական և այդ գործունեության գրանցման համակարգը 

կատարելագործող իրավական ակտերի մշակում և ընդունում, գործող ակտերում անհրաժեշտ 

փոփոխությունների կատարում 

Միջոցառման կատարման նկարագրություն 

Ըստ ՀՀ ոստիկանության՝ Հայաստանի Հանրապետությունում թմրամիջոցների կամ հոգեմետ 

նյութերի արտադրություն կամ պատրաստում, արտահանում կամ ներմուծում 

գործունեությունների իրականացման լիցենզավորման կարգերը և ձևերը կարգավորված էր 

Հայաստանի Հանրապետության  կառավարության 2002 թվականի հոկտեմբերի 3-ի թիվ 1656-Ն 

որոշմամբ:  

Նշված որոշումով հաստատված լիցենզավորման կարգերը և ձևերը  փոփոխությունների և 

լրամշակվելու կարիք ունեին` դրանք պարզեցնելու և համակարգելու: Հիշյալ գործընթացը 

կազմակերպելու և իրականացնելու համար ՀՀ առողջապահության նախարարության կողմից 

ստեղծվել է աշխատանքային խումբ, որում ընդգրկվել է նաև ոստիկանության ԿՀԴՊ ԳՎ 

թմրաբիզնեսի եւ թրաֆիքինիգի դեմ պայքարի վարչության աշխատակիցը: Նշված աշխատանքային 

խմբի կողմից մշակվել և շահագրգիռ գերատեսչությունների քննարկմանն է ներկայացվել 

«Թմրամիջոցների կամ հոգեմետ նյութերի կամ Հայաստանի Հանրապետության կառավարության 

սահմանված` դրանց պրեկուրսորների արտադրության,  արտահանման, ներմուծման կամ 

մեծածախ առևտրի իրականացման լիցենզավորման կարգերը և այդ գործունեությունների 

իրականացման լիցենզիաների ձևերը հաստատելու մասին» ՀՀ կառավարության որոշման 

նախագիծը, որը լրամշակելուց հետո ընդունվել է ՀՀ կառավարության 2011թ. մարտի 18-ի թիվ 281-

Ն որոշմամբ: Հիշյալ որոշման 3-րդ կետով ուժը կորցրած է ճանաչվել Հայաստանի 

Հանրապետության կառավարության 2002 թվականի հոկտեմբերի 3-ի թիվ 1656-Ն որոշումը: 

Կարգավիճակը 

Իրականացված 

Միջոցառման անվանումը 

5.1.5. Օրինական շրջանառությունից դեպի ապօրինի շրջանառություն թմրամիջոցների, հոգեմետ 

նյութերի և դրանց պրեկուրսորների հոսքի կանխումը կանոնակարգող իրավական ակտերի 

կատարելագործում 

Միջոցառման կատարման նկարագրությունը 

Ըստ ՀՀ գլխավոր դատախազության՝ «Թմրամիջոցների և հոգեմետ /հոգեներգործուն/ նյութերի 

մասին» ՀՀ օրենքի 17-րդ հոդվածի 3-րդ մասի համաձայն՝ ՀՀ ոստիկանության կողմից մշակվել և 

շրջանառության մեջ է դրվել «Պետական կառավարման լիազոր մարմին ճանաչելու մասին» ՀՀ 

կառավարության որոշման նախագիծ:  

ՀՀ կառավարության 2011 թ. ապրիլի 21-ի 484-Ն որոշմամբ «Թմրամիջոցների, հոգեմետ նյութերի 

ապօրինի շրջանառության դեմ պայքարի մասին» կոնվենցիայով նախատեսված իրավասու մարմին 

է նշանակվել ՀՀ ոստիկանությունը: 

Կարգավիճակը 

Չիրականացված 

Դիտարկումներ 

Միջոցառման կատարողականի վերաբերյալ տրված տեղեկատվությունից պարզ չէ, թե փաստացի 

իրականացված գործողությունների շրջանակնեերում ընդունված իրավական ակտերը որքանով են 

նպաստում պահանջվող իրավական ակտերի կատարելագործմանը:  

Միջոցառման անվանումը 

5.1.8 Թմրամիջոցների, հոգեմետ նյութերի և դրանց պրեկուրսորների ապօրինի շրջանառությունից 

ստացված եկամուտների օրինականացման կանխմանն ուղղված միջոցների անշեղ իրացման 

ապահովում 

Միջոցառման կատարման նկարագրությունը 

ՀՀ ոստիկանության և ՀՀ կենտրոնական բանկի Ֆինանսական դիտարկումների կենտրոն (ՖԴԿ-ի) 

միջև 2008թ. ապրիլին կնքվել է փոխըմբռնման համաձայնագիր, որով ՖԴԿ-ն և ոստիկանությունը 

համաձայնվում են համագործակցել փողերի լվացման և ահաբեկչության ֆինանսավորման (ՓԼ/ԱՖ) 

դեմ պայքարի ՀՀ օրենսդրությամբ նախատեսված խնդիրների և լիազորությունների իրականացման 

նպատակով: Վերը նշված համաձայնագրի շրջանակներում միջոցներ են ձեռնարկվում նաև 

թմրամիջոցների, հոգեմետ նյութերի և դրանց պրեկուրսորների ապօրինի շրջանառությունից 

ստացված եկամուտների օրինականացման կանխման ուղղությամբ: ՀՀ ԿԱ ազգային 

անվտանգության ծառայություն  ՀՀ կենտրոնական բանկ 2011 թվականի ընթացքում 

թմրամիջոցների, հոգեմետ նյութերի և դրանց պրեկուրսորների ապօրինի շրջանառությունից 

ստացված եկամուտների օրինականացման կանխմանն ուղղված միջոցառումների անշեղ 

իրականացման ապահովման նպատակով Հայաստանի Հանրապետության կենտրոնական բանկի 

ֆինանսական դիտարկումների կենտրոնը (այսուհետ` ՖԴԿ) շարունակել է դեռևս 2010 թվականին 

ձեռնարկված միջոցառումների իրականացումը: Մասնավորապես, Հայաստանի Հանրապետության 

կենտրոնական բանկի ՖԴԿ կողմից մշակված «Փողերի լվացման և ահաբեկչության 

ֆինանսավորման դեմ պայքարի մասին» ՀՀ օրենքում, ինչպես նաև փողերի լվացման և 

ահաբեկչության ֆինանսավորման դեմ պայքարի ոլորտը կարգավորող տասնվեց այլ օրենքներում 

փոփոխությունների և լրացումների կատարում նախատեսող օրենսդրական փաթեթը 

կարգավորման ազդեցության համապատասխան գնահատում ներանցնելուց հետո ներկայացվել է 

ՀՀ կառավարություն` օրենսդրական նախաձեռնությամբ հանդես գալու համար: Թմրաբիզնեսից 

առաջացող եկամուտների օրինականացման դեպքերի բացահայտումն ու կանխարգելում 

նիրականացնող պետական իրավասու մարմինների միջև համագործակցության 

կատարելագործման տեսանկյունից կարևորվում է միասնական տեղեկատվական տիրույթի 

ստեղծման տեխնիկական առաջադրանքի հետ կապված աշխատանքների շարունակական 

իրականացումը: Այսպես, ՀՀ կենտրոնական բանկի ՖԴԿ կողմից մշակված և մասնակից 

գերատեսչությունների հետ համաձայնեցված ՄՏՏ ստեղծման տեխնիկական առաջադրանքը 2011  

թվականի ընթացքում բերվել է ավարտուն տեսքի և բաց մրցույթի հայտարարման նպատակով 

ներկայացվել է միջազգային փորձագետների վերջնական գնահատմանը: Վերջնական 

գնահատումից հետո տեխնիկական առաջադրանքի նախագծման և ներդրման նպատակով 

հայտարարվել է մրցույթ, որի արդյունքների ամփոփումն ակնկալվում է 2012 թվականի հունվար 

ամսվա վերջում:  

Կարգավիճակը 

Իրականացված  

ՀՀ կրթության և գիտության նախարարության կատարման ենթակա միջոցառումներ 

 

Միջոցառման անվանումը 

3.1.5. Անչափահասների և երիտասարդների արտաուսումնական գործունեության ու հանգստի հետ 

կապված ծրագրերի իրականացում` նրանց շրջանում թմրամիջոցների գործածման նկատմամբ 

սոցիալական անձեռնմխելիության խթանման նպատակով 

Միջոցառման կատարման նկարագրությունը 

Ըստ ՀՀ կրթության և գիտության նախարարության՝  միջոցառումներն ընդգրկում են ինչպես 

կրթության տարբեր մակարդակներում թմրամոլության և թմրամիջոցների օգտագործման և 

հետևանքների մասին ուսումնական ծրագրերում համապատասխան տեղեկատվության ընգրկման 

ու դասավանդող անձնակազմի մասնագիտական համապատասխան գիտելիքների բարելավմանն 

ուղղված աշխատանքներ, այնպես էլ պատանիների և երիտասարդների շրջանում 

արտաուսումնական կրթության և հանգստի կազմակերպման ժամանակ համապատասխան 

լուսաբանման աշխատանքների կազմակերպում: Մասնավորապես, ամառային հանգստի 

ժամանակ մարզաառողջարարական ճամբարներում կազմակերպվում են ծխելու և թմրամոլության 

դեմ պայքարի դասընթացներ: Նման աշխատանքներ են իրականացվել նաև նախնական 

/արհեստագործական/ և միջին մասնագիտական կրթական ծրագրեր իրականացնող ուսումնական 

հաստատությունների ուսանողների շրջանում առողջ ապրելակերպին նպաստող միջոցառումների 

քննարկումների և հանդիպումների կազմակերպման ուղղությամբ, որոնք նպատակաուղղված են 

թմրամիջոցների օգտագործման դեմ պայքարին:  

Ըստ ՀՀ կրթության և գիտության նախարարության կողմից 2013 թ. տրված տեղեկատվության՝  

Հայաստանի երիտասարդական հիմնադրամը (ՀԵՀ) 2012 թվականի հունիսի 26-ին Շառլ 

Ազնավուրի անվան հրապարակում Թմրանյութերի չարաշահման և ապօրինի շրջանառության 

դեմ պայքարի միջազգային օրվա առթիվ իրականացրել է «Ապրել եմ ուզում» խորագրով 

ակցիան, որը նպատակ ուներ երիտասարդությանը տեղեկացնել թմրանյութերի կործանարար 

հետևանքների մասին: 

Միջոցառումն ուղեկցվել է համերգային ծրագրով. «Դորիանս» խումբն իր ռոքային 

կատարումներով քարոզել է զերծ մնալ թմրամիջոցներից: 

«Ապրել եմ ուզում» ակցիայի ընթացքում Երևանի գեղարվեստի պետական ակադեմիայի և 

Երևանի Փ. Թերլեմեզյանի անվան գեղարվեստի պետական քոլեջի ուսանողներն իրենց 

պատկերած գծանկարների միջոցով հանրության ուշադրությունը սևեռել են թմրամոլության 

հետևանքների վրա, մի երևույթ, որն աշխարհում տարեկան 200 հազար մարդու մահվան 

պատճառ է դառնում: 

Նախատեսվում է ակցիայի ընթացքում ուսանողների պատկերած նկարները հետագայում 

նվիրելՀՀ տարբեր բուժհաստատությունների: 

«Ապրել եմ ուզում» ակցիայի իրականացման մասին տեղեկատվությունը տեղադրվել է 

Հայաստանի երիտասարդական հիմնադրամի պաշտոնական կայքի՝ www.heh.am «Ծրագրեր» 

բաժնի «Առողջ ապրելակերպ» ենթաբաժնում: • 2012 թվականին ՀՀ սպորտի և 

երիտասարդության հարցերի նախարարության կողմից իրականացվել է «ՄԻԱՎ/ՁԻԱՀ-ի, 

http://www.heh.am/

սեռավարակների և թմրամոլության կանխարգելում» ծրագիրը, որի շրջանակներում 2012 

թվականի նոյեմբերի 29-ից մինչև դեկտեմբերի 1-ը Շիրակի մարզի Գյումրի քաղաքում 

անցկացվել է «ՄԻԱՎ/ՁԻԱՀ։ի, սեռական ճանապարհով փոխանցվող վարակների և 

թմրամոլության տարածման կանխարգելում» թեմայով սեմինար-դասընթացը: 

Դասընթացը վարել են ՀՀ առողջապահության նախարարության ՁԻԱՀ-ի կանխարգելման 

հանրապետական կենտրոնի և Հոգեբանական բժշկական կենտրոնին առընթեր 

նարկոլոգիական կլինիկայի բարձրակարգ մասնագետները: Սեմինար-դասընթացին 

մասնակցել են ընդհանուր թվով 65 մասնակիցներ՝ Շիրակի մարզի բարձրագույն ուսումնական 

հաստատություններից և հասարակական կազմակերպություններից: Մասնակիցներին տրվել 

են հավաստագրեր: 

• 2011-2012 թվականների ընթացքում Ծաղկաձորի և Հանքավանի թվով 5 

մարզաառողջարարական ճամբարներում մանկավարժների 

նախաձեռնությամբ իրականացվել են ծխելու և թմրամոլության դեմ պայքարի 

միջոցառումներ: 

• ՀՀ ԿԳՆ ենթակայության արտադպրոցական կրթադաստիարակչական 

հիմնարկներին բաժանվել են ծխելուն և թմրամոլությանը վերաբերող պաստառներ՝ 

տեսանելի վայրերում փակցնելու համար: 

Կարգավիճակը 

Իրականացված 

Միջոցառման անվանումը 

3.1.6. Հանրակրթական դպրոցների և ուսումնական այլ հաստատությունների ուսումնական 

ծրագրերում թմրամոլության կանխարգելմանն առնչվող դասաժամերի ընդգրկում 

Կարգավիճակը 

Իրականացված 

Միջոցառման կատարման նկարագրությունը 

Ըստ ՀՀ կրթության և գիտության նախարարության՝  հանրակրթական բնագավառում ուսումնական 

ծրագրերում թմրամոլության կանխարգելմանն առնչվող դասաժամերի ընդգրկման նպատակով 

իրականացվել են լայնածավալ աշխատանքներ: Մասնավորապես հանրակրթական դպրոցի 8-9-րդ 

դասարաններում ՀՀ ԿԳ նախարարության կողմից երաշխավորված ծրագրի և ուսումնական 

նյութերի հիման վրա ներդրվել և դասավանդվում է «Առողջ ապրելակերպ» դասընթացը, որին 

յուրաքանչյուր դասարանում տարեկան տրամադրվում է 14 դասաժամ: Դասընթացի ծրագրում 

ընդգրկված է երիտասարդության շրջանում թմրամոլության դեմ պայքարին վերաբերող 

տեղեկատվություն: 12-րդ դասարանի «Հասարակագիտություն» առարկայի «Փիլիսոփայություն» 

բաղադրիչի «Համաշխարհայնացումը /Գլոբալացումը/ և Հայաստանը. դրական տեղաշարժեր և 

բացասական միտումներ» թեմաներում ընդգրկված են նույն խնդրին առնչվող ուսումնական 

նյութեր: Միաժամանակ նախնական /արհեստագործական/ և միջին մասնագիտական կրթական 

ծրագրեր իրականացնող ուսումնական հաստատություններին հանձնարարված է ընդհանուր 

հումանիտար և սոցիալ տնտեսագիտական առարկայախմբի համապատասխան առարկաների 

ծրագրերում հատկացնել թմրամոլության դեմ պայքարի և դրա կանխարգելման վերաբերյալ 

թեմաներ: Բարձրագույն ուսումնական հաստատություններին ՀՀ ԿԳՆ-ի կողմից ներկայացված 

համապատասխան գրությամբ նույնպես առաջարկվել է ուսումնական ծրագրերում ներառել 

թմրամոլության կանխարգելմանն առնչվող տեղեկատվություն: 

Միջոցառման անվանումը 

3.1.7. Սեմինարների, վերապատրաստման դասընթացների կազմակերպում հանրակրթական 

դպրոցներում և ուսումնական այլ հաստատություններում համապատասխան առարկաներ 

դասավանդող անձանց թմրամոլության և դրա կանխարգելմանն ուղղված միջոցառումների վերա-

բերյալ իրազեկության մակարդակի բարձրացման նպատակով 

Միջոցառման կատարման նկարագրությունը 

Ըստ  ՀՀ կրթության և գիտության նախարարության՝ հանրակրթական դպրոցներում և 

ուսումնական այլ հաստատություններում համապատասխան առարկաներ դասավանդող անձանց 

թմրամոլության և դրա կանխարգելմանն ուղղված միջոցառումների վերաբերյալ իրազեկության 

մակարդակի բարձրացման նպատակով ՀՀ ԿԳՆ կրթության ազգային ինստիտուտի կողմից 2010 թ. 

օգոստոս-սեպտեմբեր ամիսներին իրականացվել է «Առողջ ապրելակերպ» դասընթացը վարող 

ուսուցիչների եռօրյա /24 ժամ/ վերապատրաստումներ, որի մոդուլում ներառված է թմրամոլության 

և թմրամիջոցների ապօրինի շրջանառության դեմ պայքարի վերաբերյալ նյութեր: ՄԱԿ-ի 

Զարգացման ծրագրի հետ համագործակցության շրջանակներում 2010 թ. կազմվել և հրատարակվել 

է «Թրաֆիքինգ» ուսուցիչների և սովորողների համար ձեռնարկը, որտեղ ընդգրկված են նյութեր 

թմրադեղերի ապօրինի շրջանառության և թմրամոլության դեմ պայքարի մասին: 

Հայաստանի բժիշկ-ուսանողների գիտական ասոցիացիայի կողմից իրականացվող «Առողջ 

ապրելակերպ առարկայի դասավանդման համար կայուն համակարգի հիմնման ծրագրի 

շրջանակներում» 10-րդ և 11-րդ դասարանների համար մշակվել է «Առողջ ապրելակերպ» 

դասընթացը: Ծրագիրը ֆինանսավորվել է ՄԱԿ-ի բնակչության հիմնադրամի և UNICEF-ի կողմից: 

ՀՀ ԿԳ նախարարի 07.04.2011 թ. N292-Ա/ք հրամանով հաստատվել է «Առողջ ապրելակերպ» /10-11-

րդ դասարաններ/ ուսուցչի ձեռնարկը, որտեղ ընդգրկված են նյութեր թմրադեղերի ապօրինի 

շրջանառության և թմրամոլության դեմ պայքարի մասին: Ուսուցչի ձեռնարկը և ուսուցողական 

պաստառները երաշխավորվել են գործածության հանրակրթական ուսումնական 

հաստատությունների համար մինչև 2013 թ.: Ձեռնարկի կիրարկումն ապահովելու նպատակով 2011 

թ. փետրվար ամսին վերապատրաստման դասընթացներ են կազմակերպվել հանրակրթական 

դպրոցների 20 ուսուցիչների համար: Մշակվել է նաև 8-9-րդ դասարանների համար «Առողջ 

ապրելակերպ» դասընթացի ուսուցիչների վերապատրաստման նյութերի փաթեթ /մոդուլ, բաշխման 

նյութեր/: Նախնական և միջին մասնագիտական կրթության ոլորտում ՀՀ ԿԳՆ կրթության ազգային 

ինստիտուտի Մասնագիտական կրթության և ուսուցման զարգացման ազգային կենտրոնի 

/ՄԿՈՒԶԱԿ/ ՄԿՈՒ համակարգի դասավանդողների և ղեկավարների 2011-2012 թթ. 

վերապատրաստման ծրագրերում նախատեսել է ներառել նաև թմրամոլության դեմ պայքարի 

վերաբերյալ թեմաներ: Բարձրագույն ուսումնական հաստատություններին նույնպես 

հանձնարարվել է դասավանդող անձնակազմի համար կազմակերպել սեմինարներ՝ 

թմրամոլության և դրա կանխարգելմանն ուղղված միջոցառումների վերաբերյալ իրազեկության 

մակարդակի բարձրացման նպատակով: 

Կարգավիճակը 

Իրականացված 

 

 

ՀՀ ոստիկանության կատարման ենթակա միջոցառումներ 

 

Միջոցառման անվանումը 

1.2.4. Հայաստանի Հանրապետության պետական սահմանների արդյունավետ վերահսկողությանն 

առնչվող իրավակիրառ գործունեության ուսումնասիրության իրականացում, անհրաժեշտության 

դեպքում դրա կատարելագործման վերաբերյալ առաջարկություններ ներկայացնելը 

Միջոցառման կատարման նկարագրությունը 

Ըստ ՀՀ ոստիկանության՝ ՀՀ կառավարության 2010 թ. ապրիլի 1-ի թիվ 354-Ն որոշմամբ 

հաստատված «Ոստիկանության գործունեության ոլորտում 2010-2011 թթ. բարեփոխումների 

ծրագրի» 38.4 կետի պահանջների համաձայն՝ ՀՀ ոստիկանության կողմից մշակվել և 

շրջանառության մեջ է դրվել «Զվարթնոց» օդանավակայանում թմրամիջոցների դեմ պայքարի 

պրոֆիլավորման միջգերատեսչական աշխատանքային խումբ ստեղծելու մասին» ՀՀ 

ոստիկանության պետի, ՀՀ ԱԱԾ տնօրենի և ՀՀ ԿԱ ՊԵԿ նախագահի համատեղ հրամանի 

նախագիծը: ՀՀ ԱԱԾ-ից գրություն է ստացվել հիշյալ խմբում ՀՀ ԱԱԾ աշխատակցի ընդգրկման ոչ 

նպատակահարմարության մասին, իսկ ՀՀ ԿԱ ՊԵԿ-ից առաջարկություն է ներկայացվել 

համատեղ հրամանով հաստատել նաև խմբի աշխատակիցների կազմը և գործառույթները: ՀՀ 

ոստիկանության կողմից լրամշակվել է 2 գերատեսչությունների նոր համատեղ հրամանի 

նախագիծ, որը դրվել է շրջանառության մեջ վերջնական կարծիք ստանալու նպատակով: 

07.02.2011 թ. 2 գերատեսչությունների ղեկավարների կողմից ստորագրվել է նշված համատեղ 

հրամանը: Ներկայումս աշխատանքներ են տարվում հրամանի պահանջների իրականացման 

ուղղությամբ: 

Ըստ ՀՀ Պետական եկամուտների կոմիտեի, ՀՀ վարչապետի 2010 թ. օգոստոսի 4-ի 

«Միջգերատեսչական աշխատանքային խմբեր ստեղծելու մասին» թիվ 617-Ա որոշմամբ ստեղծվել 

է 2 միջգերատեսչական աշխատանքային խումբ, որոնք զբաղվում են սահմանների համալիր 

կառավարման հիմնախնդիրներով: Խմբերից մեկը պատասխանատու է ՀՀ սահմանային 

անվտանգության խնդիրների իրավական կարգավորման համար: Այս խմբի ղեկավար է 

նշանակվել Արդարադատության նախարարը: 

Կարգավիճակը 

Մասնակի իրականացված 

Դիտարկումներ 

Միջոցառման իրականացման վերաբերյալ տրված տեղեկատվությունից անհասկանալի է, արդյոք 

ուսումնասիրվել է Հայաստանի Հանրապետության պետական սահմանների արդյունավետ 

վերահսկողությանն առնչվող ամբողջ օրենսդրությունը, ինչ առաջարկություններ են մշակվել, ինչի 

վերաբերյալ: 

Արդյոք պետական սահմանների վերահսկողության արդյունավետության ապահովումը պետք է 

սահմանապակել միջգերատեսչական աշխատանքային խմբեր ստեղծելով: 

Միջոցառման անվանումը 

3.4.2.3 Թմրամոլության կանխարգելման նպատակով իրականացվող միջոցառումների` 

զանգվածային լրատվության միջոցներով, ինչպես նաև առանձին հոդվածներով պարբերաբար 

լուսաբանում, Հայաստանի Հանրապետությունում թմրամոլության կանխարգելման համար 

պատասխանատու մարմինների և կազմակերպությունների` հեռուստառադիոհաղորդումներին, 

մամուլի ասուլիսներին մասնակցությունը կանոնավոր դարձնելը 

Միջոցառման կատարման նկարագրությունը 

Ըստ ՀՀ ոստիկանության կողմից տրամադրված տեղեկատվության, 2010 թ. ընթացքում «02» 

հաղորդաշարով եթեր է հեռարձակվել թմրամոլության դեմ պայքարին նվիրված 43 տեսանյութ, 

«02» շաբաթաթերթում տպագրվել է 62 հոդված: Տարվա ընթացքում ՀԿԼՎ-ի հետ համատեղ 

կազմակերպվել են ԶԼՄ ներկայացուցիչների հետ մի շարք հանդիպումներ, որոնց ժամանակ 

արծարծվել են թեմային առնչվող հիմնախնդիրները: 

Կարգավիճակը 

Չիրականացված 

Դիտարկումներ 

Միջոցառմամբ պահանջվում է թմրամոլության կանխարգելման նպատակով իրականացվող 

միջոցառումների լուսաբանում և այդ միջոցառումների մասնակցություն, սակայն  միջոցառմամբ 

իրականացված գործողությունները վրաբերում են թմրամոլության դեմ պայքարին, սրանով 

կարող ենք փաստել, որ թմրամիջոցների կանխարգելումը սահմանափակվում է միայն 

թմրամոլության դեմ պայքարին, մինչդեռ կանխարգելումն իր մեջ ներառում է տարբեր 

ասպեկտներ: 

Միջոցառման անվանումը 

3.4.3. Հեռուստառադիոհաղորդումների հատուկ շարքի հեռարձակման կազմակերպում` 

ցուցադրելով թեմատիկ տեսահոլովակներ: Մամուլի և զանգվածային լրատվության մյուս 

միջոցների օգտագործում` թմրամոլության և դրա հասցրած վնասի վերաբերյալ բնակչության 

իրազեկության բարձրացման համար 

Միջոցառման կատարման նկարագրությունը  

                                                           
3
 Կազմակերպությունը միաժամանակ իրականացրել է ԶԼՄ-նրով և պաշտոնական կայքէջերով տարածված 

նյութերի ուսումնասիրություն, որի արդյունքնրը ներկայացված են հավելված 2-ում:  

Ըստ ՀՀ ոստիկանության, այս ուղղությամբ համապատասխան միջոցներ են ձեռնարկվում ՀՀ 

ոստիկանության ՀՀ ոստիկանության հասարակայնության հետ կապի և լրատվության 

վարչության (ՀԿԼՎ) հետ: Տարվա ընթացքում մի շարք հեռուստաընկերություններին տրամադրվել 

են ոստիկանության ՀԿԼՎ արխիվում պահվող, թեմային առնչվող տեսանյութեր՝ թեմատիկ 

տեսահոլովակներ նախապատրաստելու և հատուկ շարքի հեռուստառադիոհաղորդումներ 

կազմակերպելու համար: Պարբերաբար «02» հաղորդաշարով ցուցադրվել են տեսահոլովակներ, 

կազմակերպվել են հեռուստահաղորդումներ՝ նվիրված թմրամիջոցների ապօրինի 

շրջանառության դեմ տարվող պայքարին՝ ներկայացնելով բացահայտված 

հանցագործությունների կոնկրետ դեպքերը: 

Կարգավիճակը 

Չիրականացված 

Դիտարկումներ 

Միջոցառմամբ պահանջվում է թմրամոլության և դրա հասցրած վնասի վերաբերյալ բնակչության 

իրազեկության բարձրացման վերաբերյալ հեռուստառադիոհաղորդումների հեռարձակում, 

թեմատիկ տեսահոլովակների ցուցադրում, իսկ միջոցառմամբ իրականացված գործողությունները 

վերաբերում են թմրամիջոցների ապօրինի շրջանառության դեմ տարվող պայքարին՝ 

ներկայացնելով բացահայտված հանցագործությունների կոնկրետ դեպքերը: 

Հանցագործությունների կոնկրետ դեպքերը ներկայացնելով գտնում ենք, որ չի բարձրանա 

բնակչության իրազեկության մակարդակը՝ թմրամոլության և դրա հասցրած վնասի վերաբերյալ, 

ինչը վկայում է այն մասին, որ միջոցառմամբ պահանջվող հեռուստառադիոհաղորդումների 

թեմաները պատիչ բնույթ են կրում: 

Բացի այդ, միջոցառմամբ տրամադրված տեղեկատվության մեջ նշված չէ, թե քանի տեսահոլովակ 

է ցուցադրվել, կոնկրետ ինչ թեմաներով:                                                                                                                                                                                                                                                                                                                                 

Միջոցառման անվանումը 

3.4.4. Համակարգչային համացանցի հանգույցի ստեղծում և դրանում տեղ գտած` Հայաստանի 

Հանրապետությունում թմրամոլության դեմ պայքարն արտացոլող նյութերի` մշտապես 

թարմացում  

Միջոցառման կատարման նկարագրությունը 

Ըստ ՀՀ ոստիկանության՝ 2010 թ. ՀՀ ոստիկանության պաշտոնական ինտերնետային 

www.police.am կայքէջը վերակազմակերպվել է, ինչը հնարավորություն է ընձեռնել առավել 

օպերատիվ և ամբողջական կերպով զետեղելու թմրամոլության դեմ պայքարին վերաբերող 

նյութեր, մասնավորապես՝ պարբերաբար զետեղվել են ոստիկանության տարբեր 

ստորաբաժանումների կողմից բացահայտված և օպերատիվ հաղորդագրությունների 

ամփոփագրերում տեղ գտած դեպքերը: Կայքը մշտապես թարմացվել է թմրամոլության դեմ 

պայքարին նվիրված նյութերով, որոնցից պարբերաբար օգտվել են հանրապետությունում գործող 

բազմաթիվ ԶԼՄ-ներ: Ներկայումս կայքում տեղադրված է 2010-2010 թթ. և 2011 թ. 6 ամիսների 

ընթացքում ՀՀ իրավապահ մարմինների կողմից թմրամիջոցների, հոգեմետ նյութերի և դրանց 

http://www.police.am/

պրեկուրսորների ապօրինի շրջանառության դեմ տարվող պայքարի և արդյունքների մասին 

ամփոփ տեղեկատվությունը: 

Կարգավիճակը 

Իրականացված 

Միջոցառման անվանումը 

3.4.5 Թմրամոլության հետ կապված հարցերի, դրա դեմ պայքարի մոտեցումների վերաբերյալ 

լրագրողների իրազեկության բարձրացման նպատակով  

սեմինարների, դասընթացների կազմակերպում  

Միջոցառման կատարման նկարագրությունը 

Ըստ ՀՀ ոստիկանության՝ Նշված միջոցառումները պլանավորված են անցկացնել 2011 թ. առաջին 

և երկրորդ կիսամյակներում (տեղեկացնենք, որ տեղեկատվությունը  Ոստիկանության կողմից 

կազմակերպությանը տրամադրվել է 2011 թ. օգոստոսի 16-ին), ինչպես նաև ՀՀ ոստիկանության 

պետի կողմից հաստատվել է նաև անցկացնել թմրամոլության հետ կապված հարցերի, դրա դեմ 

պայքարի մոտեցումների վերաբերյալ լրագրողների իրազեկության բարձրացմանն ուղղված 

սեմինար-դասընթացներ: 

Կարգավիճակը 

Չիրականացված 

Միջոցառման անվանումը 

5.2.3. Իրավապահ մարմինների համակարգում գործող հատուկ ուսումնական 

հաստատությունների կազմում թմրամիջոցների, հոգեմետ նյութերի և դրանց պրեկուրսորների 

ապօրինի շրջանառության, թմրամոլության կանխարգելման հետ կապված հարցերն ուսումնասի-

րող ստորաբաժանումների ստեղծում 

Միջոցառման կատարման նկարագրությունը 

Ըստ ՀՀ ոստիկանության՝ ՀՀ ոստիկանության Ակադեմիայի ուսումնական գործընթացում 

/քրեագիտություն և քրեաբանություն առարկաների դասավանդման ընթացքում/ նախատեսվել են 

հատուկ դասընթացներ՝ որում ներգրավվել են գործնական փորձ ունեցող ՀՀ ոստիկանության 

ծառայողներ: Բացի այդ  2010 թ. ՄԱԿ-ի զարգացման և ՄԱԿ-ի թմրամիջոցների և 

հանցավորության դեմ պայքարի գրասենյակների կողմից ՀՀ ոստիկանության և ԵԱՀԿ երևանյան 

գրասենյակի հետ համագործակցությամբ և Նորվեգիայի կառավարության աջակցությամբ ՀՀ 

ոստիկանության Ակադեմիայում հիմնվել է համակարգչային ուսումնական կենտրոն /կաբինետ/՝ 

կահավորված 25 համակարգիչներով, որոնք ապահովված են թրաֆիքինգին, փողերի լվացմանը, 

ինչպես նաև թմրամիջոցների, հոգեմետ նյութերի և դրանց պրեկուրսորների ապօրինի 

շրջանառությանը վերաբերող թեմաներով, համակարգչային ուսուցողական ծրագրերով: 

ՀՀ ԿԱ պետական եկամուտների կազմում թմրամիջոցների, հոգեմետ նյութերի և դրանց 

պրեկուրսորների ապօրինի շրջանառության, թմրամոլության կանխարգելման հետ կապված 

հարցերն ուսումնասիրող հատուկ ստորաբաժանում չի ստեղծվել և չի էլ նախատեսվում: 

Միաժամանակ նշենք, որ դեռևս 2010 թ. ՀՀ ԿԱ ՊԵԿ կազմում ստեղծվել է կինոլոգիական կենտրոն: 

Կարգավիճակը 

Մասնակի իրականացված 

Դիտարկումներ 

Միջոցառմամբ պահանջվում է ստեղծել թմրամիջոցների, հոգեմետ նյութերի և դրանց 

պրեկուրսորների ապօրինի շրջանառության, թմրամոլության կանխարգելման հետ կապված 

հարցերն ուսումնասիրող ստորաբաժանումներ, միջոցառման կատարողականի վերաբերյալ թեև 

իրականացվել են գործողություններ, սակայն տրամադրված տեղեկատվությունից անհասկանալի 

է, փաստացի իրականացված հատուկ դասընթացները և համակարգչային ուսումնական 

կենտրոնը որքանով են առնչվում թմրամիջոցների, հոգեմետ նյութերի և դրանց պրեկուրսորների 

ապօրինի շրջանառության, թմրամոլության կանխարգելման հետ կապված հարցերն 

ուսումնասիրող ստորաբաժանումների ստեղծման հետ, արդյոք վերջիններս իրականացնում են 

միևնույն գործառույթը:  

Միջոցառման անվանումը 

5.2.5. Թմրամիջոցների, հոգեմետ նյութերի և դրանց պրեկուրսորների ապօրինի շրջանառության 

հետ կապված իրավախախտումների, նման գործունեությանն առնչվող ֆիզիկական և իրավաբա-

նական անձանց վերաբերյալ օպերատիվ տեղեկատվական-վերլուծական համակարգի ներդրման 

և համապատասխան մարմինների հետ ստացված տեղեկատվության փոխանակման ապահովում 

Միջոցառման կատարման նկարագրությունը 

Ըստ ՀՀ ոստիկանության՝ Թմրամիջոցների, հոգեմետ նյութերի և դրանց պրեկուրսորների 

ապօրինի շրջանառության հետ կապված իրավախախտումների վերաբերյալ տեղեկատվությունը 

հաշվառվում է ոստիկանության ինֆորմացիոն կենտրոնում, թմրամիջոցներ ապօրինի գործածող 

անձանց վերաբերյալ տեղեկությունները՝ ոստիկանության ԿՀԴՊ գլխավոր վարչություն են 

փոխանցվում ՀՀ ԱՆ «ՀԲԿ» ՓԲԸ-ի նարկոլոգիական կլինիկայից և ՀՀ ԳԱԱ «Փորձաքննությունների 

ազգային բյուրո» ՊՈԱԿ-ից: Թմրամիջոցների հետ առնչվող անձանց վերաբերյալ օպերատիվ 

տեղեկությունները ոստիկանության տարածքային ստորաբաժանումներից ստացված 

համապատասխան քարտերի միջոցով մուտքագրվում են ոստիկանության ԿՀԴՊ ԳՎ 

համակարգչային շտեմարան՝ հետագա օպերատիվ աշխատանքներում օգտագործելու 

նպատակով: 

Կազմակերպված հանցավորության դեմ պայքարի կատարելագործման հայեցակարգի և դրանից 

բխող ծրագրի նախագծերում նախատեսվել է ոստիկանության ԿՀԴՊ ԳՎ թմրաբիզնեսի և 

թրաֆիքինգի դեմ պայքարի վարչության կառուցվածքում ստեղծել օպերատիվ տեղեկատվական 

բաժին, որի գործառույթներից կլինի նաև թմրամիջոցների, հոգեմետ նյութերի և դրանց 

պրեկուրսորների օրինական և ապօրինի շրջանառության հետ առնչվող ֆիզիկական և 

իրավաբանական անձանց վերաբերյալ ստացվող օպերատիվ տեղեկատվության մշակումը և 

տրամադրումը: 

Կարգավիճակը 

Իրականացված 

Միջոցառման անվանումը 

6.1 Հայաստանի Հանրապետության կառավարության և ՄԱԶԾ-ի միջև համագործակցության 

շարունակում Հարավային Կովկասում թմրամիջոցների հակազդման ծրագրի հետագա 

իրականացման ուղղությամբ 

Միջոցառման կատարման նկարագրությունը 

Ըստ ՀՀ արդարադատության նախարարության՝ Հարավային Կովկասում թմրանյութերի 

հակազդման ծրագրի 5-րդ փուլը ավարտվել է 2010թ. վերջին: ԵՄ ֆինանսավորմամբ՝ ՄԱԶԾ 

գրասենյակի կողմից իրականացվող այս ծրագիրը տևել է 2001-2010թթ. 

Կարգավիճակը 

Չիրականացված 

Միջոցառման անվանումը 

6.2 Թմրամոլության և թմրամիջոցների ապօրինի շրջանառության դեմ պայքարի կազմակերպման 

նպատակով Հայաստանի Հանրապետությունում հավատարմագրված միջազգային 

կազմակերպությունների հետ լայն համագործակցության ապահովում 

Միջոցառման կատարման նկարագրությունը 

Հայաստանի Հանրապետության համապատասխան շահագրգիռ գերատեսչությունները ակտիվ 

համագործակցում են ՄԱԿ-ի թմրանյութերի և կազմակերպված հանցավորության դեմ պայքարի 

գրասենյակի հետ: 

ՄԱԿ-ի թմրանյութերի և կազմակերպված հանցավորության դեմ պայքարի գրասենյակ ըստ 

կարգի ՝ ՀՀ ԱԳՆ միջոցով, ներկայացվում են. 

•  ՀՀ  համապատասխան գերատեսչությունների կողմից լրացված թմրանյութերի 

վերաբերյալ ամենամյա հարցաշարերը 

•  Մսիայի և Օվկիանիայի տարածաշրջանի (HONLEA) հանդիպումների ընթացքում 

ընդունված հանձնարարականների կատարման վերաբերյալ հաշվետվությունները 

•  ՄՄԿ-ի թմրամիջոցների և հոգեմետ նյութերի ապօրինի շրջանառության դեմ պայքարի 

1988թ. կոնվենցիայի աղյուսակ 1-ում և աղյուսակ 2-ում նշված նյութերի վերաբերյալ 

տեղեկատվությունները 

•  ՄՄԿ-ի հանցավորության միտումների վերաբերյալ ամենամյա հարցարանների 

պատասխանները և պարբերական զեկույցներ երկրում թմրադեղերի անօրինական առք ու 

վաճառքի վերաբերյալ, ինչպես նաև ՄԱԿ-ի թմրամիջոցների վերահսկման 1971թ. «Հոգեմետ 

նյութերի մասին» կոնվենցիայի ցուցակներում ընդգրկված նյութերի վերաբերյալ ՀՀ 

վիճակագրական հաշվետվությունը: 

Կարգավիճակը 

Իրականացված 

6.3 Օտարերկրյա իրավապահ մարմինների ու մասնագիտացված միջազգային 

կազմակերպությունների (Ինտերպոլ, Եվրապոլ) հետ համագործակցության ընդլայնում և 

բարելավում 

Միջոցառման կատարման նկարագրություն 

Միջոցառումները ընթացքի մեջ են, չնայած որ համագործակցությունը ՀՀ-ում Ինտերպոլի 

ազգային բյուրոյի հետ իրականացվում է մշտապես: 

Միևնույն ժամանակ, նպատակահարմար ենք գտնում նշել, որ թմրամիջոցների ապօրինի 

շրջանառության հանցագործությունների դեմ պայքարի բնագավառում ՀՀ դատախազությունը 

բազմաթիվ խնդիրներ է լուծել ՀՀ դատախազության կոլեգիայի կողմից ընդունված որոշումների 

իրագործմամբ:  Այսպես, դեռևս ՀՀ  դատախազության կոլեգիայի 2008թ. հոկտեմբերի 31-ի 

նիստում որոշում է ընդունվել դատախազական հսկողության առաջնահերթ խնդիր համարել 

թմրամիջոցների ապօրինի շրջանառության հանցագործությունների դեմ պայքարի 

արդյունավետության բարձրացումը, հանցագործության դեպքերի և դրանց բոլոր մասնակիցների 

բացահայտումը` հատուկ կարևորելով թմրամիջոցների ձեռքբերման աղբյուրների, ներկրողների, 

իրացնողների և օգտագործողների հանցավոր կապերի պարզումը: ՀՀ դատախազության 

կառուցվածքային ստորաբաժանումների ղեկավարներին հանձնարարվել է համապատասխան 

հետևողականություն դրսևորել թմրամիջոցների, հոգեմետ նյութերի, դրանց համարժեքների և 

պրեկուրսորների ձեռք բերման աղբյուրները բացահայտելու գործում, իսկ դրանց չբացահայտվելու 

դեպքում քրեական գործի վերջնական ընթացքը լուծել և վերջնական որոշում կայացնել, այդ թվում 

նաև դատարան ուղարկված քրեական գործերով արագացված դատական քննություն կիրառելու 

համաձայնություն տալ ՀՀ գլխավոր դատախազին կամ համապատասխան ոլորտը համակարգող 

նրա տեղակալին զեկուցելուց հետո: Կոլեգիայի նույն որոշմամբ արձանագրվել է նաև, որ 

անհրաժեշտ է գործնական բոլորմիջոցները ձեռնարկել ՀՀ քրեական դատավարության օրենսգրքի 

17-րդ հոդվածի պահանջները պահպանելու ուղղությամբ, այն հաշվով, որ քրեական գործերից 

գործի մաս (քրեական գործ) պետք է անջատել միայն այն դեպքում, երբ սպառվել են 

թմրամիջոցների ձեռք բերման աղբյուրը բացահայտելուն ուղղված բոլոր միջոցառումները:  Բացի 

այդ, թմրամիջոցների ապօրինի շրջանառության հանցագործությունների վերաբերյալ քրեական 

գործերի քննության բազմակողմանիությունն ապահովելու նկատառումներից ելնելով` ՀՀ 

դատախազության կոլեգիայի 2010թ. օգոստոսի 6-ի նիստում որոշում է ընդունվել թմրամիջոցների 

ապօրինի շրջանառության հանցագործությունների հետ կապված այն քրեական գործերով, 

որոնցով թմրամիջոցների, հոգեմետ նյութերի, դրանց համարժեքների և պրեկուրսորների ձեռք 

բերման աղբյուրը պարզելու նպատակով տվյալ քրեական գործի նյութերով հարուցվել և առանձին 

վարույթում կասեցվել է մեկ այլ քրեական գործ, ապա մեղադրանքը պաշտպանող 

դատախազներիկողմից պատժի միջնորդության ժամանակ իրեղեն ապացույցհանդիսացող 

թմրամիջոցների, հոգեմետ նյութերի, դրանց համարժեքներիև պրեկուրսորների ոչնչացման 

միջնորդություն դատարանին չներկայացնել` հետագայում համապատասխան փորձաքննությամբ 

հիշյալ իրեղեն ապացույցների համեմատական հետազոտություն անցկացնելու համար: 2010 

թվականին ՀՀ գլխավոր դատախազ Աղվան Հովսեփյանը ՀՀ կառավարության կողմից ստորագրել է 

2001թ. հունիսի 11-ին ՀՀ և ԱՄՆ կառավարությունների միջև կնքված թմրադեղերի հսկողության և 

իրավապահ ոլորտում համագործակցության նամակ-համաձայնագրում 11-րդ փոփոխությունը 

կատարելու մասին արձանագրությունը, որի համաձայն ԱՄՆ կառավարության կողմից լրացուցիչ 

ֆինանսավորում է տրամադրվել մշտական իրավախորհրդատուի, մարդկանց առևտրի 

(թրաֆիքինգի) դեմ պայքար, Փրոջեքթ Հարմոնիի ԶԱՆԳ, Ամերիկյան փաստաբանների 

ընկերակցության իրավունքի գերակայության նախաձեռնության (ԱՓԸ/ԻԳՆ) քրեական իրավունքի 

բարեփոխումների, իրավապահ ոլորտի զարգացում, ֆինանսական դիտարկումների կենտրոնի 

զարգացում և քրեափորձագիտական ինստիտուտի զարգացում ծրագրերի համար: Ինչպես երևում 

է այս արձանագրությունից, ԱՄՆ կառավարությունը, թերևս, 2010 թվականի ընթացքում 

թմրամիջոցների ապօրինի շրջանառության հանցագործությունների դեմ պայքարի 

միջոցառումների ֆինան-սավորում չի նախատեսել: ՀՀ ոստիկանություն և ՀՀ-ում Ինտերպոլի 

ԱԿԲ-ին է տրամադրվել ՀՀ-ում իրավապահ մարմինների կողմից 2010-2010թթ. ընթացքում 

թմրամոլության,  թմրամիջոցների, հոգեմետ նյութերի և դրանց պրեկուրսորների ապօրինի 

շրջանառության դեմ տարվող պայքարի ուղղությամբ կատարված աշխատանքների և 

արդյունքների վերաբերյալ ամփոփ տեղեկատվություն /հայերեն, ռուսերեն, անգլերեն լեզուներով/: 

Թմրանյութերի ապօրինի շրջանառության դեմ պայքարը ընդլայնելու, ուժեղացնելու և 

բարելավելու նպատակով իրականացվող միջոցառումների կազմակերպպման ու անցկացման 

վերաբերյալ Ինտերպոլի Գլխավոր քարտուղարության և անդամ երկրների կողմից պարբերաբար 

տրամադրվող մեթոդական և վերլուծական տեղեկատվությունը, այդ թվում Ինտերպոլի Պանգեա 

օպերացիայի 4-րդ փուլի շրջանակներում կեղծ դեղամիջոցների հայտնաբերման և առգրավման 

վերաբերյալ իրականացված աշխատանքների մասին տեղեկանքները ՀՀ-ում Ինտերպոլի ԱԿԲ-ի 

կողմից փոխանցվում և շարունակվում է փոխանցվել ՀՀ ոստիկանության ԿՀԴՊ ԳՎ: Օպերատիվ 

ամփոփագրերի հետևողականության արդյունքում ՀՀ-ում Ինտերպոլի ԱԿԲ-ի կողմից 2011թ. 

ընթացքում կազմվել և Գլխավոր քարտուղարություն ու անդամ երկրներին են տրամադրվել թվով 3 

հաղորդագրություններ ՀՀ տարածքում թմրանյութերի խոշոր քանակների ապօրինի 

շրջանառաության դեպքերի բացահայտման փաստերով, իսկ անդամ երկրներից ստացված 

նույնատիպ 21 հաղորդագրություններ, որոնցում առկա են տեղեկություններ ՀՀ քաղաքացիների 

մասին, տրամադրվել են ՀՀ ոստիկանության ԿՀԴՊ ԳՎ վարչությանը` դրանցում նշված անձանց 

նկատմամբ ստուգումներ կատարելու, հաշվառելու և հաշվառումներով անցնելու դեպքում 

տեղեկատվություն տրամադրելու նպատակով: 

Կարգավիճակը 

Իրականացված 

Ծրագրի կատարման ապահովմանն ուղղված միջոցառումներ 

7.1 Թմրամոլության և թմրամիջոցների ապօրինի շրջանառության դեմ պայքարի ազգային ծրագրի 

իրականացման պարբերական մոնիթորինգի և գնահատման ապահովում 

Միջոցառման կատարման նկարագրությունը 

ՀՀ ոստիկանությունը շահագրգիռ գերատեսչությունների հետ պարբերաբար գրագրությունների և 

իրավասու պաշտոնատար անձանց հանդիպումների միջոցով իրականացրել է թմրամոլության և 

թմրամիջոցների ապօրինի շրջանառության դեմ պայքարի ազգային ծրագրի իրականացման 

պարբերական մոնիտորինգի իրականացում` ապահովելով անհրաժեշտ տեղեկությունների 

ստացումը և տրամադրումը, ինչպես նաև կատարված աշխատանքներով արդյունքների 

գնահատումը: 

Կարգավիճակը 

Մասնակի իրականացված 

Դիտարկումներ 

Ըստ ՀՀ ոստիկանության՝ Ազգային ծրագրի պարբերական մոնիթորինգն իրականացրել է  

շահագրգիռ գերատեսչությունների հետ պարբերաբար գրագրությունների և իրավասու 

պաշտոնատար անձանց հանդիպումների միջոցով՝ ապահովելով անհրաժեշտ տեղեկությունների 

ստացումը և տրամադրումը: 

Մինչդեռ ՀՀ ոստիկանությունը Ազգային ծրագրի պարբերական մոնիթորինգ իրականացնելու 

ժամանակ չպետք է սահմանապակվեր միայն անհրաժեշտ տեղեկությունների տրամադրմամբ և 

ստացմամբ, այլ պետք է իրականացներ Ծրագրով նախատեսված միջոցառման և դրա 

կատարմանն ուղղված միջոցառումների համակողմանի ուսումնասիրություն, որի արդյունքում 

տրվելու էր գնահատականներ և անհրաշեժտության դեպքում ներկայացվեր առաջարկներ՝ 

Ծրագրի արդյունավետ և անշեղ իրականացման վերաբերյալ: 

Միջոցառման անվանումը 

7.2 Ծրագրի մոնիթորինգի և գնահատման տարեկան արդյունքների ամփոփման և հրապարակման 

ապահովում 

Նկարագրություն 

ՀՀ ոստիկանության պետի 2011թ. հունվարի 12-ի թիվ 29/4-40 գրությամբ ժամանակացույցով 

նախատեսված 2010-2011 թվականների ընթացքում իրականացված միջոցառումների 

արդյունքների վերաբերյալ տեղեկանքը յուրաքանչյուր կիսամյակ ներկայացվել է ՀՀ ԱԱԽ 

քարտուղարին: Նշված միջոցառումների արդյունքները ՀՀ ոստիկանության ՀԿԼ վարչության 

միջոցով հրապարակվել և լուսաբանվել են: 

Կարգավիճակը 

Մասնակի իրականացված 

Դիտարկումներ 

Թեև ոստիկանության կայքէջում (police.am)  տեղադրված է ՀՀ-ում թմրամոլության և 

թմրամիջոցների ապօրինի շրջանառության դեմ պայքարի Ազգային ծրագրի վերաբերյալ 

կիսամյակային և տարեկան հաշվետվությունները, սակայն հաշվետվության մեջ բացաայում են 

ծրագրի մոնիթորինգի արդյունքները, մասնավորապես՝ այն դիրտարկումներն ու տեսաետները, 

որոնք վերաբերում են ծրագրի կատարման արդյունավետությանը:  

Միջոցառման անվանումը 

8.1 Սույն ժամանակացույցով իրականացվող միջոցառումների ընդհանուր համակարգման 

ապահովում 

Միջոցառման կատարման նկարագրությունը 

Ի կատարումն Հայաստանի Հանրապետության կառավարության 2010 թվականի հուլիսի 15-ի թիվ 

892-Ն որոշմամբ հաստատված «2010-2012 թվականների ընթացքում Հայաստանի 

Հանրապետությունում թմրամոլության և թմրամիջոցների ապօրինի շրջանառության դեմ  

պայքարի ազգային ծրագրով նախատեսված միջոցառումների ժամանակացույցի»  ՀՀ 

ոստիկանության պետի 2010 թվականի դեկտեմբերի 1-ի թիվ 12-Ա հրամանով հաստատվել է 

Հայաստանի Հանրապետության ոստիկանության գործունեության ոլորտին վերաբերող 

միջոցառումների ցանկը, որի ժամանակին կատարման հսկողությունը և ծրագրային 

միջոցառումների իրականացման աշխատանքների համակարգումը դրվել է ՀՀ ոստիկանության 

ԿՀԴՊ Գլխավոր վարչության պետի վրա: Ազգային ծրագրի ժամանակացույցով նախատեսված 

միջոցառումների համակարգված իրականացման համար ՀՀ շահագրգիռ նախարարությունների և 

գերատեսչությունների ղեկավարներին է ուղարկվել ՀՀ ոստիկանության պետի 2011թ. հունվարի 

12-ի թիվ 29/4-60 գրությունը` իրենց ենթակա պետական կառավարման մարմնում  նշանակելու 

ծրագրի կատարման պատասխանատու, որը կիրականացնի գերատեսչության կողմից ծրագրային 

միջոցառումների կատարման համակարգումը: Ելնելով աշխատանքների 

ծանրաբեռնվածությունից և ազգային ծրագրի ժամանակացույցով նախատեսված միջոցառումների 

կատարումն ապահովելու նպատակով ՀՀ ոստիկանության ԿՀԴՊ ԳՎ պետի 2011թ.  մարտի 3-ի 

թիվ 35-Ա հրամանով ստեղծվել է աշխատանքային խումբ, որի ղեկավար է նշանակվել ՀՀ 

ոստիկանության ԿՀԴՊ ԳՎ թմրաբիզնեսի և թրաֆիքինգի դեմ պայքարի վարչության պետը: 

Միջգերատեսչական հանձնաժողովի նիստի թիվ 1 արձանագրության 5-րդ կետով նախատեսված 

միջոցառման կատարման վերաբերյալ ՀՀ ոստիկանության պետի առաջին տեղակալի 2011թ. 

մարտի 3-ի թիվ 29/4-992 գրությամբ ամփոփ տեղեկանք է ներկայացվել ՀՀ ԱԱԽ աշխատակազմի 

ղեկավարին: Ազգային ծրագրի ժամանակացույցով և ՀՀ ոստիկանության պետի 2010թ. 

դեկտեմբերի 1-ի թիվ 12-Ն հրամանով նախատեսված ՀՀ ոստիկանության մասով միջոցառումների 

կատարման վերաբերյալ հսկողություն իրականացնելու նպատակով ՀՀ ոստիկանության ԿՀԴՊ 

ԳՎ պետի 2011թ. մարտի 12-ի թիվ 29/1-1-913 գրությամբ ՀՀ ոստիկանության 

ստորաբաժանումներից խնդրվել է յուրաքանչյուր եռամսյակ ՀՀ ոստիկանության ԿՀԴՊ ԳՎ 

ներկայացնել իրենց ստորաբաժանման մասով նախատեսված միջոցառումների իրականացման 

վերաբերյալ տեղեկանքներ` ամփոփելու եւ ՀՀ ոստիկանության ղեկավարությանը ներկայացնելու 

համար: Ազգային ծրագրի ժամանակացույցով նախատեսված 2011թ. 1-ին կիսամյակի ընթացքում 

միջոցառումների կատարման արդյունքները ամփոփելու նպատակով ՀՀ ոստիկանության պետի 

2011թ. հունիսի 15-ի121 թիվ 29/1-2551 գրությամբ գերատեսչությունների ղեկավարներից խնդրվել 

է ներկայացնեն իրենց ղեկավարած համակարգի մասով ներկայացնել տեղեկանք` ամփոփելու և 

ՀՀ ԱԱԽ աշխատակազմ ներկայացնելու համար: ՀՀ ոստիկանության ԿՀԴՊ ԳՎ պետի 2011թ. 

հունիսի 14-ի թիվ 29/1- 2529 գրությամբ նույնաբովանդակ տեղեկանք է խնդրվել ներկայացնել ՀՀ 

ոստիկանության ԿՀԴՊ ԳՎ` ամփոփելու եւ ՀՀ ոստիկանության պետին ու ՀՀ ԱԱԽ աշխատակազմ 

ներկայացնելու համար: Նշված տեղեկությունները 2011թ. 1-ին կիսամյակի արդյունքներով 

ամփոփվել և ՀՀ ոստիկանության պետի առաջին տեղակալի 2011թ. հուլիսի 20-ի թիվ 29/1-1-3085 

գրությամբ ուղարկվել է ՀՀ ԱԱԽ քարտուղարին: «Հայաստանի Հանրապետությունում 

թմրամոլության և թմրամիջոցների ապօրինի շրջանառության դեմ պայքարի հարցերով 

միջգերատեսչական հանձնաժողովի 2011թ. սեպտեմբերի 30-ի օրակարգի երկրորդ հարցի 

երկրորդ կետի պահանջների համաձայն, 2011թ.  նոյեմբերի 23-ին ՀՀ ոստիկանության ԿՀԴՊ ԳՎ 

վարչական շենքում կայացավ թմրամոլության եւ թմրամիջոցների ապօրինի շրջանառության դեմ 

պայքարում օգտագործվող առկա նյութատեխնիկական բազայի վիճակի և դրա վերազինման 

համար անհրաժեշտ տեխնիկական սարքավորումների և հատուկ վարժեցված շների 

պահանջարկի ուսումնասիրման աշխատանքային խմբի նիստը, որի ժամանակ որոշվեց մշակել 

«թմրամոլության և թմրամիջոցների ապօրինի շրջանառության դեմ պայքարում օգտագործվող 

առկա նյութատեխնիկական բազայի վիճակի և դրա վերազինման համար անհրաժեշտ 

տեխնիկական սարքավորումների և հատուկ վարժեցված շների պահանջարկի ուսումնասիրման» 

ծրագրի նախագիծ և ներկայացնել միջգերատեսչական հանձնաժողովի անդամներին` կարծիք 

ստանալու համար: Ծրագրի նախագծի լրամշակված տարբերակը 14.12.2011թ. թիվ 29/4-5145 

գրությամբ ներկայացվել է ՀՀ ԱԱԽ` միջգերատեսչական հանձնաժողովի հաստատմանը: 

Կարգավիճակը 

Իրականացված 

Միջոցառման անվանումը 

8.2 Դոնորների ազգային համաժողովի կազմակերպում և անցկացում 

Միջոցառման կատարման նկարագրություն 

 ՀՀ ոստիկանության և ՀՀ-ում ԱՄՆ դեսպանության համագործակցության շրջանակներում ԱՄՆ-ի 

կառավարության կողմից ՀՀ ոստիկանության ԿՀԴՊ ԳՎ թմրաբիզնեսի և թրաֆիքինգի դեմ 

պայքարի վարչությանը տրամադրվել է` 

 համակարգիչ – 20 հատ 

 դյուրակիր համակարգիչ – 2 հատ 

 լազերային տպիչ – 5 հատ 

 սկաներ – 1 հատ 

 ֆոտոխցիկ – 2 հատ 

 տեսախցիկ – 2 հատ 

 ֆաքս – 1 հատ 

 կրիչ 32GB – 15 հատ 

 կրիչ 500GB – 1 հատ 

Կարգավիճակը 

Չիրականացված 



77 

 

Դիտարկումներ 

Միջոցառմամբ պահանջվում է կազմակերպել և անցկացնել դոնորների ազգային համաժողով, 

սակայն ներկայացված տեղեկատվության մեջ նշված չէ, թե արդյոք կազմակերպվել է դոնորների 

համաժողով, երբ է կազմակերպվել, որ դոնորներն են մասնակցել:  

8.3 Հասարակական ոլորտի ներուժի զարգացում` ֆինանսական միջոցների հավաքագրման 

ուղղությամբ 

Միջոցառման կատարման նկարագրություն 

Միջոցառման կատարման վերաբերյալ տեղեկություններ չեն տրամադրվել, ուստի միջոցառումը 

համարվում է չիրականացված: 

Կարգավիճակը 

Չիրականացված 

Միջոցառման անվանումը 

8.4 Կառուցակարգերի մշակում և ներդնում, որոնք կապահովեն տարբեր մարմինների և 

կազմակերպությունների կողմից սույն ժամանակացույցով նախատեսված միջոցառումների 

համակարգված իրականացումը 

Միջոցառման կատարման նկարագրություն 

Հանրապետությունում թմրաբիզնեսի և թմրամոլության դեմ պայքարն ուժեղացնելու, դրա 

արդյունավետությունը բարձրացնելու, նշված բնագավառում գործադիր իշխանության 

մարմինների ու կազմակերպությունների ջանքերն ու հնարավորությունները առավելագույնս 

օգտագործելու, այդ աշխատանքները համակարգելու, ինչպես նաև թմրամոլության դեմ մղվող 

պայքարում հանրապետության միջազգային պարտավորությունների կատարումն ապահովելու,  

թմրաբիզնեսի և թմրամոլության դեմ պայքարի ծրագրերի մշակման ու իրականացման գործում 

պետական կառավարման և տեղական ինքնակառավարման մարմինների, 

կազմակերպությունների աշխատանքների համադրման կազմակերպական ապահովման 

նպատակով, ՀՀ Նախագահի 1993 թվականի դեկտեմբերի 21-ի հրամանագրով ստեղծվել է 

Թմրաբիզնեսի և թմրամոլության դեմ պայքարի միջգերատեսչական հանձնաժողով` Հայաստանի 

Հանրապետության ներքին գործերի նախարարի ղեկավարությամբ: ՀՀ կառավարության 

14.02.1994թ. թիվ 76 որոշմամբ հաստատվել է թմրաբիզնեսի եւ թմրամոլության դեմ պայքարի 

պետական միջգերատեսչական հանձնաժողովի կանոնադրությունը: ՀՀ կառավարության 

22.05.1996թ. թիվ 303 որոշմամբ հաստատվել է թմրաբիզնեսի եւ թմրամոլության դեմ պայքարն 

ուժեղացնելու միջոցառումների եւ անչափահասների հետ տարվող աշխատանքների  պետական 

միջգերատեսչական հանձնաժողովի կազմը: 

ՀՀ Նախագահի 10.11.1998թ. թիվ ՆՀ-140 հրամանագրով փոփոխություն է կատարվել 

հանձնաժողովի վերնագրում եւ վերանվանվել որպես թմրաբիզնեսի եւ թմրամոլության դեմ 

պայքարի պետական միջգերատեսչական հանձնաժողով: Ղեկավարվելով «Թմրամիջոցների և 

հոգեմետ նյութերի մասին» Հայաստանի Հանրապետության օրենքի 8-րդ հոդվածի 

/թմրամիջոցների ու հոգեմետ նյութերի շրջանառության և ապօրինի շրջանառության 

կանխարգելման բնագավառում պետական լիազորված մարմինների կողմից համաձայնեցված 

գործունեության նպատակով Հայաստանի Հանրապետության կառավարության որոշմամբ կարող 

է ստեղծվել միջգերատեսչական հանձնաժողով: Հանձնաժողովի աշխատակարգը և հիմնական 

խնդիրները սահմանում է Հայաստանի Հանրապետության կառավարությունը/ պահանջներով ու 

Հայաստանի Հանրապետությունում թմրամիջոցների և հոգեներգործուն նյութերի շրջանառության 

նկատմամբ հսկողությունն ուժեղացնելու, ապօրինի շրջանառության դեմ պայքարի 

արդյունավետությունը բարձրացնելու, կանխարգելման բնագավառում պետական լիազորված 

մարմինների կողմից իրականացվող գործունեությունը համակարգելու, ինչպես նաև 

թմրամիջոցների ու հոգեներգործուն նյութերի շրջանառության նկատմամբ հսկողության և 

ապօրինի շրջանառության դեմ պայքարում Հայաստանի Հանրապետության միջազգային 

պարտավորությունների կատարումն ապահովելու նպատակով Հայաստանի Հանրապետության 

կառավարության 27.11.2003թ. թիվ 1714-Ն որոշմամբ ստեղծվել է Հայաստանի 

Հանրապետությունում թմրամիջոցների և հոգեներգործուն նյութերի շրջանառության ու ապօրինի 

շրջանառության կանխարգելման միջգերատեսչական հանձնաժողով` Հայաստանի 

Հանրապետության ոստիկանության պետի ղեկավարությամբ: ՀՀ կառավարության 13.05.2004թ. 

թիվ 725-Ն որոշմամբ հաստատվել է ՀՀ-ում թմրամիջոցների եւ հոգեներգործուն նյութերի 

շրջանառության կանոնակարգման ու ապօրինի շրջանառության կանխարգելման 

միջգերատեսչական հանձնաժողովի աշխատակարգը: Ներկայումս ՀՀ ոստիկանության 

ղեկավարության կողմից միջոցներ  են ձեռնարկվում 2012 թվականից վերոհիշյալ հանձնաժողովի  

աշխատանքները վերսկսելու ուղղությամբ: 

Կարգավիճակը 

Չիրականացված 

Դիտարկումներ 

Միջոցառմամբ պահանջվում է սույն ժամանակացույցով նախատեսված տարբեր մարմինների և 

կազմակերպությունների կողմից միջոցառումների համակարգված իրականացումն ապահովող 

կառուցակարգերի մշակում և ներդնում, սակայն 2010-2012 թթ. հիշյալ միջոցառման 

իրականացման վերաբերյալ տեղեկություններ չեն տրամադրվել, որից կարող ենք ենթադրել, որ 

նշված միջոցառումը չի կաարվել: 

 

ՀՀ արդարադատության նախարարության կատարման ենթակա միջոցառումներ 

Միջոցառման անվանումը 

2.1.2. Թմրամիջոցների և թմրամոլության մոնիթորինգի կենտրոնին համապատասխան մարմինների և 

կազմակերպությունների կողմից թմրամիջոցների մասին տվյալների` ժամանակին տրամադրման 

ապահովում: Այդ գործընթացին համապատասխան պետական մարմինների և հասարակական 

կազմակերպությունների ակտիվ ներգրավվածության ապահովում 

Միջոցառման կատարման նկարագրությունը 

Ըստ ՀՀ ոստիկանության՝ ոստիկանության ԿՀԴՊ գլխավոր վարչությունը թմրամիջոցների, 

հոգեմետ նյութերի և դրանց պրեկուրսորների շրջանառության ու դրանց ապօրինի շրջանառության 

դեմ տարվող պայքարի վերաբերյալ տեղեկություններն ստանում է համապատասխան շահագրգիռ 

մարմիններից ու կազմակերպություններից, որոնք վերլուծում և ամփոփում է: 2010 թ. կտրվածքով 

հանրապետությունում թմրամիջոցների հետ կապված ամփոփ տեղեկատվությունը ներկայացվել է 

նաև ՀՀ առողջապահության նախարարության ազգային ինստիտուտի մոնիթորինգի կենտրոնին 

/տեղեկություններն ստացվում և ամփոփվում են եռամսյակային կտրվածքով/:  

Կարգավիճակը 

Իրականացված 

Միջոցառման անվանումը 

3.2.2. Ազատությունից զրկված անձանց շրջանում «Հավասարը` հավասարին» մեթոդով ուսուցման 

համակարգի ներդնում և յուրաքանչյուր տարի այդ համակարգով ուսուցման իրականացում 

Միջոցառման կատարման նկարագրությունը 

Ըստ ՀՀ արդարադատության նախարարության՝ «Հավասարը հավասարին» մեթոդով ուսուցման 

համակարգը ներդրված է: Քրեակատարողական ծառայությունում աշխատող բոլոր 

բուժծառայողները, փուլ առ փուլ ստանում են ուսուցում: 2011 թ. հունվար ամսին միջազգային 

Կարմիր Խաչի կողմից անցկացված ուսուցման ծրագրին մասնակցել և համապատասխան 

արտոնագիր են ստացել քրեակատարողական հիմնարկների բժշկական սպասարկման բաժինների 

բժիշկների մեծ մասը: ՄԻԱՎ/ՁԻԱՀ-ին հակազդելու և թմրամոլության կանխարգելման նպատակով 

2011 թ. փետրվարի 12-ին ՀՀ ԱՆ քրեակատարողական վարչության պետի հրամանով ստեղծվել է 

ՄՓԲ հանձնաժողով: 

Բացի դա, ՀՀ արդարադատության նախարարության կողմից մշակվել և շրջանառության մեջ է 

դրվել ՀՀ քրեական օրենսգրքում փոփոխություն նախատեսող օրենքի նախագիծ, որով 

նախատեսվում է լրացում կատարել օրենսգրքի՝ թմրամիջոցների և հոգեմետ նյութերի զգալի, խոշոր 

և առանձնապես խոշոր չափերը սահմանող թիվ 1 հավելվածում՝ համապատասխանեցնելով այն 

միջազգային չափորոշիչներին: 

Կարգավիճակը 

Իրականացված 

Միջոցառման անվանումը 

3.2.5. Ձերբակալված անձանց պահելու վայրերի և քրեակատարողական հիմնարկների կրտսեր և 

ավագ սպայակազմի համար սեմինար-խորհրդակցությունների, հատուկ դասընթացների կազմա-

կերպում` այդ հիմնարկներում թմրամոլության կանխարգելման ծրագրերի իրականացման 

արդյունավետության բարձրացման նպատակով 

Միջոցառման կատարման նկարագրությունը 

Ըստ ՀՀ արդարադատության նախարարության՝ ՀՀ օրենսդրության համաձայն՝ 

քրեակատարողական ծառայության գլխավոր, առաջատար, միջին և կրտսեր խմբերի պաշտոններ 

զբաղեցնող քրեակատարողական ծառայողները ենթակա են պարտադիր վերապատրաստման: 

Վերապատրաստման դասընթացները պարունակում են նաև թմրամոլության կանխարգելման 

ծրագրեր: Քրեակատարողական ծառայողների վերապատրաստումներն իրականացվում են «ՀՀ 

արդարադատության նախարարության իրավաբանական ինստիտուտ» ՊՈԱԿ-ի կողմից: Բացի 

այդ, ՀՀ ԱՆ քրեակատարողական վարչությունում և քրեակատարողական հիմնարկներում 

յուրաքանչյուր շաբաթ իրականացվում են մասնագիտական պարապմունքներ, որոնք ևս 

ներառում են թմրամոլության կանխարգելման ծրագրեր: Այս պարապմունքներին մասնակցում են 

բոլոր քրեակատարողական ծառայողները: 

Քրեակատարողական ծառայողների համար թմրամոլության ու դրա հասցրած վնասի հետ 

կապված սեմինար վարժանքներ կազմակերպվել են նաև՝ 

1. «Դատապարտյալների հիվանդանոց» ՔԿՀ-ի ուսումնական սենյակում: Անց է կացվել ՔԿ 

վարչության բժշկական սպասարկման բաժնի աշխատակիցների և նարկոլոգների կողմից: 

Մասնակցել են երկուական մասնագետ բոլոր ՔԿ հիմնարկներից (24 մարդ): 

2. «Նարկոլոգիական կլինիկայում» երկօրյա դասընթացներ մեթադոնի բուժում 

իրականացնող անձնակազմի համար: Անց է կացվել նարկոլոգների կողմից: Մասնակցել են 

երեքական մասնագետ «Դատապարտյալների հիվանդանոց» և «Նուբարաշեն» ՔԿ հիմնարկներից 

(6 մարդ): 

ՁԻԱՀԻ կանխարգելման հանրապետական կենտրոնում: Անց է կացվել կենտրոնի 

աշխատակիցների կողմից: Մասնակցել են երկուական մասնագետ բոլոր ՔԿ հիմնարկներից (23 

մարդ): 

Կարգավիճակը 

Իրականացված 

Միջոցառման անվանումը 

3.2.6. Յուրաքանչյուր տարի ձերբակալված անձանց պահելու վայրերի և քրեակատարողական հիմ-

նարկների անձնակազմի համար ուսուցողական սեմինարների կազմակերպում` «Հավասարը` 

հավասարին» մեթոդով ուսուցման և թմրամոլության կանխարգելման իրականացման համար 

Միջոցառման կատարման նկարագրությունը 

Ըստ ՀՀ արդարադատության նախարարության ՀՀ օրենսդրության համաձայն` 

քրեակատարողական ծառայության գլխավոր, առաջատար, միջին և կրտսեր խմբերի պաշտոններ 

զբաղեցնող քրեակատարողական ծառայողները ենթակա են պարտադիր վերապատրաստման: 

Վերապատրաստման դասընթացները պարունակում են նաև թմրամոլության կանխարգելման 

ծրագրեր: Բացի այդ ՀՀ ԱՆ քրեակատարողական վարչությունում և քրեակատարողական 

հիմնարկներում յուրաքանչյուր շաբաթ իրականացվում է մասնագիտական պարապմունքներ, 

որոնք և ներառում է թմրամոլության կանխարգելման ծրագրեր:  

Ուսումնասիրվում է «Հավասարը հավասարին» մեթոդի ներդրման հնարավորությունները:  

Կարգավիճակը 

Մասնակի իրականացված 

Դիտարկումներ 

Ըստ էության Ազգային ծրագրով սահմանված 3.2.2 , 3.2.5 և 3.2.6 միջոցառումները նույնաբովանդակ 

են, ուստի նույնաբովանդակ են նաև միջոցառման կատարման վերաբերյալ տրված 

տեղեկությունները և դրանց գնահատումն իրականացվել է 3 միջոցառման կատարման վերաբերյալ 

տրված տեղեկությունների համաձայն: 

Միջոցառման անվանումը 

3.2.7. Ձերբակալված անձանց պահելու վայրերի և քրեակատարողական հիմնարկների ավագ 

սպայակազմի ուսուցողական ուղևորությունների կազմակերպում` նշված հիմնարկներում թմրա-

մոլության կանխարգելման ծրագրերի հաջող իրականացման փորձ ունեցող երկրներ 

Միջոցառման կատարման նկարագրությունը 

Ըստ ՀՀ արդարադատության նախարարության՝ գիտական գրականությունից և էլեկտրոնային 

կայքերի միջոցով ուսումնասիրվել է ազատազրկման վայրերում թմրամոլության դեմ տարվող 

մասնագիտական, սոցիալ-հոգեբանական աշխատանքների առաջավոր փորձը, ինչից ելնելով՝ 

հաջող փորձ ունեցող երկրներ են ընտրվել Լեհաստանը, Խորվաթիան, Մեծ Բրիտանիան: Նշված 

երկրներ սպայական կազմից մասնագետների ուսուցողական ուղևորությունների կազմակերպման 

դեպքում հնարավոր կլինի այդ երկրների առաջավոր փորձը կիրառելի դարձնել նաև ՀՀ 

ազատազրկման վայրերում: 

Կարգավիճակը 

Չիրականացված 

Դիտարկումներ 

Միջոցառման կատարման վերաբերյալ տրված տեղեկատվությունից պարզ է դառնում, որ 

միջոցառմամբ պահանջվող ուղևորությունները չեն կազմակերպվել, միջոցառման չկատարման 

պատճառների վերաբերյալ տեղեկություններ չեն տրամադրվել: 

Միջոցառման անվանումը 

5.2.1. Իրավապահ և իրավասու այլ պետական մարմինների նյութատեխնիկական և կադրային 

պատշաճ հագեցվածության ապահովում 

Միջոցառման կատարման նկարագրությունը 

Ըստ ՀՀ արդարադատության նախարարության՝ կատարված ուսումնասիրություններն ու 

վերլուծությունները վկայում են նաև, որ վերջին տարիներին շատացել է սինթետիկ խմբին 

պատկանող թմրամիջոցների ապօրինի շրջանառությունը հատկապես երիտասարդության 

շրջանում, որոնք ապօրինի թմրամիջոցներ են ձեռք բերում և գործածում գիշերային ակումբներում և 

ժամանցի այլ վայրերում: Խնդրի լուծման կապակցությամբ ՀՀ դատախազության կոլեգիայի 2011 թ. 

մարտի 30-ի նիստում որոշում է ընդունվել առաջարկել ոստիկանության պետին՝ ուժեղացնել 

հսկողությունը գիշերային ակումբներում և ժամանցի այլ վայրերում՝ այդ բնույթի 

հանցագործությունների նախականխման և բացահայտման ուղղությամբ, իսկ ԿԵԿ-ի նախագահին՝ 

ուժեղացնել հսկողությունը մաքսային անցակետերում և վերազինել դրանք նոր 

սարքավորումներով:  

Ի կատարումն ՀՀ դատախազության կոլեգիայի 2011 թ. մարտի 30-ի նիստում ընդունված որոշման 

/արձանագրություն N2/ 1-ին կետի՝ գլխավոր դատախազության թմրամիջոցների ապօրինի 

շրջանառության հանցագործությունների գործերով բաժնի կողմից համապատասխան 

միջնորդագրեր են ուղարկվել ոստիկանապետին և ՊԵԿ-ի նախագահին՝ թմրամիջոցների ապօրինի 

շրջանառության հանցագործությունների նախականխման և բացահայտման ուղղությամբ 

անհրաժեշտ միջոցառումներ ձեռնարկելու համար: 

Կարգավիճակը 

Չիրականացված 

Դիտարկումներ 

Միջոցառման կատարողականի վերաբերյալ տրված տեղեկատվության մեջ նշված չէ, թե 

իրավապահ և իրավասու այլ պետական մարմիններն ինչ  նյութատեխնիկական և կադրային 

հագեցվածության կարիք ունեն, արդյոք նշված մարմինները համալրվել են նյութատեխնիկական 

միջոցներով և կադրերով: 

Միջոցառման անվանումը 

5.1.6 Ազատությունից զրկված անձանց շրջանում թմրամիջոցների, հոգեմետ նյութերի և դրանց 

պրեկուրսորների ապօրինի շրջանառության կանխման միջոցառումների ակտիվացում  

Միջոցառման կատարման նկարագրությունը 

Միջոցառման վերաբերյալ 2011թ. կազմակերպությանը տեղեկատվություն չի տրամադրվել  

Ըստ ՀՀ արդարադատության 2013 թ. տրամադրած տեղեկատվության՝  բոլոր քրեակատարողական 

հիմնարկներում մշտապես իրականացվում են պլանային և ոչ պլանային խուզարկություններ: 

Խուզարկություններն իրականացվում են մի շարք նպատակներով, որոնցից մեկն էլ 

անազատության մեջ գտնվող անձանց շրջանում թմրամիջոցների, հոգեմետ նյութերի և դրանց 

պրեկուրսորների ապօրինի շրջանառության կանխումն է: Բացի նշված միջոցառումներից, 

անազատության մեջ գտնվող անձանց շրջանում թմրամիջոցների, հոգեմետ նյութերի և դրանց 

պրեկուրսորների ապօրինի շրջանառության կանխման նպատակով քրեակատարողական 

հիմնարկներում կիրառվում են համապատասխան տեխնիկական միջոցներ, որոնց օգնությամբ 

ստուգվում են անազատության մեջ գտնվող անձանց համար ստացվող ծանրոցները, 

հանձնուքները և փաթեթները: 

Կարգավիճակը 

Իրականացված 

ՀՀ արտաքին գործերի նախարարության կատարման ենթակա միջոցառումներ 

Միջոցառման անվանումը 

5.1.2. Օտարերկրյա պետություններից Հայաստանի Հանրապետություն թմրամիջոցների, հոգեմետ 

նյութերի և դրանց պրեկուրսորների ապօրինի ներմուծումը կանխելու և նշված ոլորտում սերտ 

փոխգործակցություն ապահովելու նպատակով համապատասխան միջպետական համաձայնագրեր 

կնքելու ուղղությամբ միջոցների ձեռնարկում 

Միջոցառման կատարման նկարագրությունը 

Ըստ ՀՀ Արտաքին գործերի նախարարության՝ Հայաստանի Հանրապետությունը մասնակից է 

Անկախ Պետությունների Համագործակցության և ՄԱԿ-ի շրջանակներում ստորագրված նշված 

ոլորտի փաստաթղթերին, ինչպես նաև ստորագրվել է երկկողմ համաձայնագրեր օտարերկրյա 

պետությունների հետ: Նշված համաձայնագրերի առկայության դեպքում նոր համաձայնագրեր 

կնքելու նպատակահարմարությունը քննարկման կարիք ունի շահագրգիռ գերատեսչությունների 

հետ: Կից ներկայացնում ենք համաձայնագրերի տեքստերը, որոնք հրապարակված են նաև ՀՀ 

միջազգային պայմանագրերի պաշտոնական տեղեկագրերում:  

Ըստ ՀՀ ոստիկանության՝ Հավաքական անվտանգության կազմակերպության անդամ-

պետությունների շրջանակներում յուրաքանչյուր տարի անցկացվում է «Կանալ» օպերատիվ 

կանխարգելիչ միջոցառումը, որին ակտիվ մասնակցում է ՀՀ-ն: Միջոցառման մտադրությունն է 

կանխել թմրամիջոցների, հոգեմետ նյութերի ապօրինի հոսքը դեպի ՀԱՊԿ անդամ պետությունների 

տարածք, ինչպես նաև պրեկուրսորների ապօրինի փոխադրումները դեպի Աֆղանստան և 

Միջինասիական երկրներ: 

Կարգավիճակը 

Իրականացված 

 

ՀՀ պաշտպանության նախարարության կատարման ենթակա միջոցառումներ 

 

Միջոցառման անվանումը 

3.3.2. Զինծառայողների շրջանում «Հավասարը` հավասարին» մեթոդով ուսուցման համակարգի 

ներդնում և յուրաքանչյուր տարի այդ համակարգով ուսուցման իրականացում 

3.3.2. Զինծառայողների շրջանում «Հավասարը` հավասարին» մեթոդով ուսուցման համակարգի 

ներդնում և յուրաքանչյուր տարի այդ համակարգով ուսուցման իրականացում 

3.3.4. Զինծառայողներին թմրամոլության և դրա հասցրած վնասի, ինչպես նաև նշվածի հետ 

կապված կամավոր խորհրդատվության և հետազոտության վերաբերյալ  տեղեկատվական-կրթա-

կան նյութերի անվճար տրամադրում 

3.3.5. Զինված ուժերի և այլ զորքերի սպայական կազմի համար սեմինար-խորհրդակցությունների, 

հատուկ դասընթացների կազմակերպում` դրանցում թմրամոլության կանխարգելման ծրագրերի 

իրականացման արդյունավետության բարձրացման նպատակով 

3.3.6. Յուրաքանչյուր տարի զինված ուժերի և այլ զորքերի սպայական կազմի համար 

ուսուցողական սեմինարների կազմակերպում` «Հավասարը` հավասարին» մեթոդով ուսուցման և 

թմրամոլության կանխարգելման իրականացման համար 

3.3.7. Զինված ուժերի և այլ զորքերի սպայական կազմի ուղևորությունների կազմակերպում`այդ 

ոլորտում թմրամոլության կանխարգելման ծրագրերի հաջող իրականացման փորձ ունեցող 

երկրներ 

5.1.7. Զինծառայողների շրջանում թմրամիջոցների, հոգեմետ նյութերի և դրանց պրեկուրսորների 

ապօրինի շրջանառության կանխման միջոցառումների ակտիվացում 

Միջոցառման կատարման նկարագրություն 

Ըստ ՀՀ պաշտպանության նախարարության՝ ՀՀ կառավարության 2010 թվականի հուլիսի 15-ի N 

892-Ն որոշմամբ հաստատված «2010-2012թթ. ընթացքում Հայաստանի Հանրապետության 

թմրամոլության և թմրամիջոցների ապօրինի շրջանառության դեմ պայքարի ազգային ծրագրով 

նախատեսված միջոցառումների ժամանակացույցի» համաձայն՝ ՀՀ զինված ուժերում 

իրականացվել է թմրամոլության և թմրամիջոցների ապօրինի շրջանառության դեմ պայքարը, 

ձեռնարկվել են օպերատիվ կանխարգելիչ միջոցառումներ թմրանյութեր օգտագործողներին 

հայտնաբերելու և պատասխանատվության ենթարկելու ուղղությամբ, անցկացվել են 

նախականխիչ աշխատանքներ՝ ՀՀ ոստիկանության և ՀՀ ԱԱԾ մարմինների հետ օպերատիվ 

տեղեկատվության փոխանակման միջոցով, ինչպես նաև զորամասերի և ռազմական 

ոստիկանության տարածքային բաժինների կողմից մշակվում են համապատասխան պլաններ, 

որոնցում առանձնահատուկ ուշադրություն է դարձվել թմրամոլության կանխարգելմանը: 

Հայտնում եմ, որ ՀՀ պաշտպանության նախարարի 2012 թվականի մարտի 29-ի  թիվ 268 հրամանով 

ստեղծվել է հանձնաժողով՝ ՀՀ ՊՆ ռազմական ոստիկանության պետի ղեկավարությամբ, 

ներգրավելով ներկայացուցիչներ ՀՀ ՊՆ քննչական ծառայությունից, ռազմական 

ոստիկանությունից, պաշտպանական քաղաքականության, իրավաբանական, ՀՀ ԶՈՒ 

ռազմաբժշկական, անձնակազմի հետ տարվող աշխատանքների  (ԱՀՏԱ) վարչություններից և ՀՀ 

զինկոմիսարյատից: Հանձնաժողովի հիմնական նպատակն է քննարկել ու ամփոփել ՀՀ զինված 

ուժերում թմրամոլության և թմրամիջոցների ապօրինի շրջանառության դեմ պայքարի ազգային 

ծրագրով նախատեսված միջոցառումներն ու կատարվելիք գործողությունները: «Հավասարը՝ 

հավասարին» սկզբունքը կիրառելու նպատակահարմարությունը չի եղել, քանի որ ՀՀ զինված 

ուժերում գրանցված թմրամոլներ, հոգեմետ դեղեր օգտագործողներ որպես այդպիսիք չկան: 

Սակայն, զինված ուժերում իրավապահ մարմինների և հրամանատարության հետ համատեղ 

մշակվել են նաև կանխարգելիչ միջոցառումների պլաններ, որով զինծառայողների շրջանում 

անցկացվել են պրոֆիլակտիկ-դաստիարակչական բնույթի դասընթացներ: Թմրամոլության դեմ 

պայքարում մեթոդական օգնություն է ցուցաբերվել ՀՀ Ոստիկանության կողմից, որը դրսևորվել է 

«Ձեռնարկ-ուղեցույցների» տրամադրմամբ, ինչպես նաև ՀՀ Ոստիկանության ակադեմիայում ՀՀ ՊՆ 

ռազմական ոստիկանության աշխատակիցների համար դասընթացների կազմակերպմամբ: 

Կարգավիճակը 

Մասնակի իրականացված 

Դիտարկումներ 

 ՀՀ պաշտպանության նախարարությունը 2012 թ. վերոգրյալ միջոցառումների 

կատարողականության վերաբերյալ տեղեկատվություն չի տրամադրել, իսկ 2013 թ. տրամադրված 

տեղեկությունն ընդհանրական է, չի պարունակում ըստ Ազգային ծրագրի ժամանակացույցով 

սահմանված յուրքանչյուր գործողության համապատասխան տեղեկություններ, որի պատճառով 

դժվար է գործողության կատարողականի վերաբերյալ գնահատականներ տալ: 

 

Գծապատկեր  5 

 

 

 

Հիշյալ միջոցառումների կատարման վերաբերյալ Կազմակերպությանը 

տեղեկություններ տրամադրվել են 2013 թ. հունվար-փետրվար ամիսների ընթացքում, ինչն 

իրենից ենթադրում է, որ Ազգային ծրագրով 2010-2012 թթ. նախատեսված միջոցառումների 

կատարումն ավարտվել և արդյունքներն ամփոփվել ենֈ  

իրականացվա

ծ 

24 
34% 

մասնակի 

իրականացվա

ծ 

32 
46% 

չիրականացվ

ած 

14 
20% 

2010-2012թթ կատարման ենթակա միջոցառումների 

կատարողականությունը 

Ելնելով վերոգրյալից, արձանագրում ենք, որ Ազգային ծրագրով նախատեսված 

միջոցառումներից 2010-2012 թթ. կատարման ենթակա 70 միջոցառումներից ամբողջությամբ 

իրականացվել են 24-ը, մասնակի են իրականացվել՝ 33-ը, չեն իրականացվել՝ 14-ը: 

2010-2012 թթ. կատարման ենթակա, սակայն չիրականացված միջոցառումների 

առաջին պատասխանատու մարմիներ են հանդիսանում.  

 ՀՀ առողջապահության նախարարությունը՝ (3 միջոցառում),  

 ՀՀ կառավարությաննն առընթեր ՀՀ ոստիկանությունը՝ (7 միջոցառում),  

 ՀՀ գլխավոր դատախազությունը՝ (1 միջոցառում),  

 ՀՀ արտաքին գործերի նախարարութունը՝ (1 միջոցառում), 

 ՀՀ արդարադատության նախարարությունը՝ (2 միջոցառում), 

ՀՀ աշխատանքի և սոցիալական հարցերի նախարարությունը՝ (1 միջոցառում): 

 

 

2010-2012 ԹԹ. ԱԶԳԱՅԻՆ ԾՐԱԳՐՈՎ ՍԱՀՄԱՆՎԱԾ, ՍԱԿԱՅՆ ՉԻՐԱԿԱՆԱՑՎԱԾ 

ՄԻՋՈՑԱՌՈՒՄՆԵՐԸ, ԴՐԱՆՑ ՊԱՏԱՍԽԱՆԱՏՈՒՆԵՐԸ 

 

Չիրականացված 

միջոցառման անվանումը 

 

Պատասխանատու մարմինը Միջոցառման 

չիրականացման պատճառը 

2.1.8  Չափորոշիչների 

մշակում` հերձվողի մարմնի 

հյուսվածքներում և (կամ) 

կենսահեղուկներում 

հայտնաբերված 

թմրամիջոցներից 

առաջացած մահվան 

պատճառը բացահայտելու 

համար 

ՀՀ առողջապահության 

նախարարություն 

Ինչպես ՀՀ, այնպես էլ ՄԱԿ-ի 

փորձագետները չունեն որևէ 

թմրանյութի կամ հոգեմետ 

նյութից առաջացած մահվան 

անմիջական պատճառի 

չափորոշիչ 

2.1.9 

Ախտաբանաանատոմիական 

հերձումների դեպքում 

հերձվողի հյուսվածքներում և 

(կամ) կենսահեղուկներում 

թմրամիջոցների 

հայտնաբերմանն ուղղված 

ՀՀ առողջապահության 

նախարարություն 

Սույն կետը հակասում է 

«Ախտաբանաանատոմիական 

հերձումների անցկացման 

կարգը հաստատելու մասին» 

ՀՀ կառավարության 

06.10.2000 թ. թիվ 715 

որոշմամբ սահմանվող 

թունաքիմիական հետազո-

տության պարտադիր 

իրականացման կարգի 

սահմանում 

դրույթներին 

3.1.1 Անհրաժեշտ իրավական 

ակտերի մշակում և 

ընդունում` 

անչափահասների և 

երիտասարդների շրջանում 

թմրամոլության 

կանխարգելման 

միջոցառումների 

կանոնակարգման համար 

ՀՀ առողջապահության 

նախարարություն 

 

1.2.1. Հայաստանի 

Հանրապետության 

միջազգային պայմանագրերի 

և ներպետական իրավական 

ակտերի` թմրամոլության և 

թմրամիջոցների ապօրինի 

շրջանառության դեմ 

պայքարին առնչվող 

դրույթների կիրառման 

պրակտիկայի վերլուծության 

կատարում և դրանց 

կատարելագործման 

վերաբերյալ առաջար-

կություններ ներկայացնելը 

ՀՀ առողջապահության 

նախարարություն 

 

4.2.4. Հոգեբաններ և 

սոցիալական ոլորտի 

աշխատողներ պատրաստող 

և (կամ) վերապատրաստում 

ապահովող գիտակրթական 

հաստատությունների կողմից 

համապատասխան 

մասնագետների` 

նարկոլոգիական և վնասի 

նվազեցման ծրագրեր 

իրականացնող կազմակեր-

պություններ ուղեգրման 

ՀՀ առողջապահության 

նախարարություն 

Տրամադրված 

տեղեկատվությունն անորոշ 

է, որի պատճառով 

միջոցառումը գնահատվում է 

չիրականացված 

ապահովում 

4.2. 8  Ներարկային թմրամիջոց 

գործածողների շրջանում 

վնասի նվազեցման ծրագրեր 

իրականացնող կազմակեր-

պությունների ներուժի 

զարգացում`այդ ծրագրերի 

արդյունավետ իրակա-

նացումն ապահովելու 

նպատակով 

ՀՀ առողջապահության 

նախարարություն 

Տրամադրված 

տեղեկատվությունն անորոշ 

է, որի պատճառով 

միջոցառումը գնահատվում է 

չիրականացված 

4.1.4. Միջոցների ձեռնարկում` 

նարկոլոգիական 

բուժհաստատություններից 

դուրս խորհրդատվական և 

հոգեբանական աջակցության 

կենտրոններ հիմնելու 

համար: Այդ կենտրոնները 

պետք է ապահովեն 

թմրամոլության հետ կապված 

կամավոր 

խորհրդատվություն, 

հոգեբանական 

աջակցություն, անհրաժեշ-

տության դեպքում` նաև 

ուղեգրեն համապատասխան 

նարկոլոգիական 

բուժհաստատություններ 

ՀՀ առողջապահության 

նախարարություն 

Տեղեկատվություն չի 

տրամադրվել 

3.2. 3 Ազատությունից զրկված 

անձանց թմրամոլության ու 

դրա հասցրած վնասի հետ 

կապված կամավոր 

խորհրդատվություն և 

հետազոտություն 

տրամադրելու վերաբերյալ 

անհրաժեշտ իրավական 

ակտերի մշակում և 

ընդունում 

ՀՀ արդարադատության 

նախարարություն 

Իրավական ակտեր չեն 

մշակվել 

3.2.7. Ձերբակալված անձանց 

պահելու վայրերի և 

ՀՀ արդարադատության 

նախարարություն 

Ուղևորություններ չեն 

կազմակերպվել 



89 

 

քրեակատարողական հիմ-

նարկների ավագ 

սպայակազմի ուսուցողական 

ուղևորությունների կազմա-

կերպում` նշված հիմնարկ-

ներում թմրամոլության 

կանխարգելման ծրագրերի 

հաջող իրականացման փորձ 

ունեցող երկրներ 

1.2.2 Թմրամոլության և 

թմրամիջոցների ապօրինի 

շրջանառության դեմ 

պայքարի ոլորտի 

իրավակիրառ 

գործունեության հետ 

կապված մեթոդական 

ուղեցույցների մշակում` 

Հայաստանի 

Հանրապետության 

դատարանների, իրավապահ 

և այլ շահագրգիռ 

մարմինների ու 

կազմակերպությունների 

համար 

ՀՀ արդարադատության 

նախարարություն 

Ըստ տրամադրված 

տեղեկատվության՝ ուղեցույցը 

մշակման փուլում է, քաի որ 

կազմակերպությանը չի 

տրամադրվել ուղեցույցի 

օրինակը, ուստի 

միջոցառումը համարվում է 

չիրականացված 

3.2.1 Անհրաժեշտ իրավական 

ակտերի մշակում և 

ընդունում` ձերբակալված 

անձանց պահելու վայրերում 

և քրեակատարողական 

հիմնարկներում թմրամոլու-

թյան կանխարգելման 

միջոցառումների 

կանոնակարգման համար 

ՀՀ արդարադատության 

նախարարություն 

 

5.2.1. Իրավապահ և 

իրավասու այլ պետական 

մարմինների 

նյութատեխնիկական և 

կադրային պատշաճ 

հագեցվածության 

ՀՀ արդարադատության 

նախարարություն 

ապահովում 

1.2.3  «Թմրամիջոցների և 

հոգեներգործուն նյութերի 

ապօրինի շրջանառության 

դեմ պայքարի մասին» 1988 

թվականի Միավորված 

ազգերի կազմակերպության 

կոնվենցիայով 

նախատեսված իրավական 

փոխօգնության հարցերով 

ներպետական իրավասու 

մարմնի ստեղծման 

ապահովում 

ՀՀ արդարադատության 

նախարարություն/ ՀՀ 

ոստիկանույուն 

Թեև հիշյալ գործողությունը 

նախատեսված է եղել 

իրականացնել 2010 թ., 

սակայն 2011 թ. հիշյալ 

գործողության 

իրականացման համար 

վերանշանակվել է մեկ այլ 

պատասխանատու մարմին՝ 

ՀՀ կառավարությանն 

առընթեր ՀՀ 

ոստիկանությունը, որի 

կողմից միջոցառման 

կատարման մասին 

Կազմակերպությանը 

տեղեկատվություն չի 

տրամադրվել: 

 

 

Ելնելով  վերոգրյալից՝ կարող ենք արձանագրել, որ ՀՀ-ում թմրամոլության և 

թմրամիջոցների ապօրինի շրջանառության դեմ պայքարի ազգային ծրագրով սահմանված 87 

միջոցառումներից չեն իրականացվել 23-ը (26%), որոնց կատարման համար 

պատասխանատու մարմիններն են՝ ՀՀ կառավարությանն առընթեր ՀՀ ոստիկանությունը՝ 8 

միջոցառում (35%), ՀՀ առողջապահության նախարարությունը՝ 7 միջոցառում (30%), ՀՀ  

արդարադատության նախարարությունը՝ 5 միջոցառում՝ (22%), ՀՀ պաշտպանության 

նախարարությունը 2 միջոցառում՝ (9%), ՀՀ գլխավոր դատախազությունը՝ 1 միջոցառում (9%): 

Արձանագրում ենք, որ չիրականացված միջոցառումներն իրենց բնույթով հիմնականում 

օրենսդրական բարեփոխումներ ենթադրող միջոցառումներ են, որոնց առաջին 

պատասխանատու մարմինները մեծամասամբ հանդիսանում են ՀՀ կառավարությանն 

առընթեր ՀՀ ոստիկանությունը և ՀՀ առողջապահության նախարարությունը: 

ՀՀ կառավարությանն առընթեր ՀՀ ոստիկանության կողմից չիրականացված 

միջոցառումների թվում կան նաև Ծրագրի կատարման ապահովմանն ուղղված 3 

միջոցառումներ:  

Ամփոփում 

Այսպես, Ազգային ծրագրով նախատեսված միջոցառումների առաջին խումբը վերաբերում է 

թմրամոլության և թմրամիջոցների ապօրինի շրջանառության դեմ պայքարի ոլորտը 

կանոնակարգող` Հայաստանի Հանրապետության ներպետական իրավական ակտերի 

կատարելագործմանը  և դրանց ներդաշնակեցմանը միջազգային պայմանագրերին: 

 ՀՀ արդարադատության նախարարությունը Ազգային ծրագրով սահմանված 1.1.1 

կետի վերաբերյալ հաշվետվություն չի ներկայացրել հանրությանը, թեև 

կազմակերպության հարցմանը պատասխանել է:  

Կազմակերպությանը ներկայացված հաշվետվությունը ևս ամբողջական 

տեղեկատվություն չի պարունակում կատարված աշխատանքների մասին: 

Մասնավորապես՝ նշված չէ, թե ինչ հիմնավորմամբ է մշակվել օրենքների 

նախագծերը և կից հավելվածով ներկայացված չէ, թե ինչ խմբագրությամբ է 

առաջարկվում շարադրել  «Հայաստանի Հանրապետության քրեական օրենսգրքում» և 

«Վարչական իրավախախտումների վերաբերյալ» ՀՀ օրենսգրքում «Թմրամիջոցների և 

հոգեմետ (հոգեներգործուն) նյութերի զգալի, խոշոր և առանձնապես խոշոր չափերը» 

սահմանող հավելվածները: 

 ՀՀ դատական դեպարտամնետն իր հաշվետվության մեջ, ի տարբերություն մյուս 

կառույցների, ներկայացրել է առավել մանրամասն վերլուծություն, և որ 

հատկանշական է նաև այլ երկրների օրենսդրության ուսումնասիրության 

արդյունքները:  

Կարող ենք փաստել, որ ՀՀ դատական դեպարտամենտը խորությամբ ուսումնասիրել 

է  ՀՀ-ում թմրամոլության և թմրամիջոցների ապօրինի շրջանառությունը 

կարգավորող օրենսդրությունը և տիրապետում է առկա խնդիրներին: 

1. Ազգային ծրագրով նախատեսված միջոցառումների 2-րդ խումբը վերաբերում է 

թմրամիջոցների և թմրամոլության վերաբերյալ տեղեկատվական միասնական 

համակարգի ներդրմանն ու  կատարելագործմանը:  

Ազգային ծրագրի միջոցառումներից 2.1.2 կետով նախատեսված է թմրամիջոցների և 

թմրամոլության մոնիթորինգի կենտրոնին համապատասխան մարմինների և 

կազմակերպությունների կողմից թմրամիջոցների մասին տվյալների` ժամանակին 

տրամադրման ապահովում: Այդ գործընթացին համապատասխան պետական մարմինների և 

հասարակական կազմակերպությունների ակտիվ ներգրավվածության ապահովում: 

Այս միջոցառման ձևակերպումից պարզ չէ, թե թմրամիջոցների մասին ինչ տվյալներ պետք է 

տրամադրվեն, արդյոք դա վերաբերում է ՀՀ-ում շրջանառվող թմրամիջոցների տեսակին, 

քանակին և այլն: 

Թեև Ազգային ծրագրի 2.1.2 կետով նախատեսված միջոցառմամբ նախատեսված է, որ 

տվյալները տրամադրվելու են թմրամիջոցների վերաբերյալ, սակայն նույն կետի մասին ՀՀ 

առողջապահության նախարարության կողմից ներկայացվել է հաշվետվություն բնակչության  

շրջանում թմրամոլության տարածվածության վերաբերյալ տվյալների հավաքագրման 

մասին, պարզ չէ, թե ինչպես է բնակչության շրջանում կատարվել թմրամոլության 

տարածվածության վերաբերյալ տվյալների հավաքագրումը, արդյոք ՀՀ ամբողջ տարածքում է 

իրականացվել, քանի անձանց շրջանում, ինչ մեթոդով, ինչ խնդիրներ են բացահայտվել: 

2. Ազգային ծրագրի միջոցառումների 3-րդ խումբը վերաբերում է թմրամոլության 

առաջնային կանխարգելմանը: 

Այս խմբում ընդգրկված միջոցառումների գերակշիռ մասը վերաբերում է սեմինար-

վարժանքների և վերապատրաստման դասընթացների  կազմակերպմանը, հանրակրթական 

դպրոցների և ուսումնական այլ հաստատությունների ուսումնական ծրագրերում 

թմրամոլության կանխարգելմանն առնչվող դասաժամերի ընդգրկմանը: Ինչպես նաև 

նախատեսված է թմրամոլության ու դրա հասցրած վնասի վերաբերյալ գրքույկների և 

ուսումնական այլ նյութերի մշակում և երեխաներին ու նրանց օրինական 

ներկայացուցիչներին (ծնողներ, որդեգրողներ, խնամակալներ, հոգաբարձուներ) անվճար 

տրամադրում` նրանց իրազեկության բարձրացման և թմրամոլության կանխարգելման 

գործընթացին ակտիվ ներգրավվածության ապահովման նպատակով: 

 Նշված միջոցառումների կատարման պատասխանատուների կողմից ներկայացված 

հաշվետվությունը չի պարունակում տեղեկություն իրականացված սեմինար-վարժանքների 

թվի, դրանց թեմաների, վերապատրաստում անցած անձանց քանակական տվյալների 

վերաբերյալ, ինչպես նաև ներկայացված չէ, թե հիշյալ միջոցառումների իրականացումից 

հետո ինչպես է փոխվել իրավիճակը, արդյոք այն նպաստել է թմրամոլության առաջնային 

կանխարգելմանը:  

ՀՀ ազգային ծրագրի 3.2.7 կետով նախատեսված է ձերբակալված անձանց պահելու վայրերի և 

քրեակատարողական հիմնարկների ավագ սպայակազմի ուսուցողական ուղևորությունների 

կազմակերպում` նշված հիմնարկներում թմրամոլության կանխարգելման ծրագրերի հաջող 

իրականացման փորձ ունեցող երկրներ: 

Ըստ ՀՀ արդարադատության նախարարության կողմից ներկայացված հաշվետվության՝ 

գիտական գրականությունից և էլեկտրոնային կայքերի միջոցով ուսումնասիրվել է 

ազատազրկման վայրերում թմրամոլության դեմ տարվող մասնագիտական, սոցիալ-

հոգեբանական աշխատանքների առաջավոր փորձը, ինչից ելնելով՝ հաջող փորձ ունեցող 

երկրներ են ընտրվել Լեհաստանը, Խորվաթիան, Մեծ Բրիտանիան: 

Նշված երկրներ սպայական կազմից մասնագետների ուսուցողական ուղևորությունների 

կազմակերպման դեպքում հնարավոր կլինի այդ երկրների առաջավոր փորձը կիրառելի 

դարձնել նաև ՀՀ ազատազրկման վայրերում: 

Հատկանշական է, որ թեև նախատեսված է նշված միջոցառման իրականացումը, սակայն 

նշված չէ, թե հանրապետության քանի ազատազրկման վայրի մասնագետներ պետք է 

վերապատրաստվեն, յուրաքանչյուր ազատազրկման վայրից քանի աշխատակից է 

ուղարկվելու ուսուցողական ուղևորությունների, քանի օր տևողությամբ, որքան 

ֆինանսական միջոցներ են անհրաժեշտ և այլն:  

3. Ազգային ծրագրի 4-րդ խմբի միջոցառումները վերաբերում են թմրամիջոցներ կամ 

հոգեմետ նյութեր գործածող անձանց տրամադրվող բժշկական և սոցիալ-

հոգեբանական ծառայություններին: 

Նշված միջոցառումների կատարման վերաբերյալ ներկայացված հաշվետվությունների 

համաձայն՝ թմրամիջոցներ կամ հոգեմետ նյութեր գործածող անձանց շրջանում 

փոխօգնության, խնամքի, աջակցության և կանխարգելման ծրագրեր իրականացնող 

կազմակերպությունների և նարկոլոգիական ծառայություն մատուցող բժշկական 

հաստատությունների (այսուհետ` նարկոլոգիական բուժհաստատություններ), ինչպես 

նաև առողջության առաջնային պահպանման հաստատությունների և նարկոլոգիական 

բուժհաստատությունների միջև սերտ համագործակցությունն ապահովված է: 

Կազմակերպության կողմից իրականացված վերլուծության արդյունքում արձանագրում 

ենք, որ ներկայացված հաշվետվությունը չի պարունակում տեղեկություն այն մասին, թե 

որն է հիշյալ կառույցների կողմից սերտ համագործակցության արդյունքը, ինչ 

գործողություններ, ինչ ծրագրեր են պլանավորվել համագործակցության արդյունքում, ինչ 

գործողություններ են իրականացվել համատեղ և արդյոք այդ համագործակցության 

արդյունքում ավելացել են նարկոլոգիական բուժհաստատություն ուղեգրված 

լաբորատոր-գործիքային հետազոտություն, բուժում և տեղերում խորհրդատվություն ու 

կազմակերպչական-մեթոդական օժանդակություն ստացող անձանց դիմելիության թիվը:  

 

 Ազգային ծրագրի միջոցառումների կատարման վերաբերյալ հաշվետվության մեջ 

նշված է, որ թմրամոլությամբ հիվանդ անձանց նկատմամբ խարանի և 

խտրականության վերացման ուղղությամբ ՀՀ ոստիկանության հետ համատեղ 

իրականացվել է հեռուստահաղորդումներ:  

Սակայն հաշվետվության մեջ նշված չէ, թե քանի հեռուստահաղորդում է եթեր 

հերարձակվել, որ հեռուստաալիքներով, քանի րոպե տևողությամբ, ինչ թեմաներ են 

ներառվել և այլն: Հաշվետվության մեջ նշված չէ նաև, թե հիշյալ 

հեռուստահաղորդումներից հետո ինչպես է փոխվել իրավիճակը, արդյոք փոխվել է 

հասարակության վերաբերմունքը թմրամիջոցներից կախվածություն ունեցող անձանց 

նկատմամբ: 

 Ազգային ծրագրի միջոցառումների շարքում ընդգրկված է նաև՝ միջոցների 

ձեռնարկում` նարկոլոգիական բուժհաստատությունների հիվանդանոցային 

պայմանների բարելավման և համապատասխան բուժսարքավորումներով 

համալրման համար: 

Թեև Ազգային ծրագրի ժամանակացույցով նշված է, որ այս միջոցառման իրականացման 

համար նախատեսված ֆինանսական միջոցները տրամադրվելու են նաև պետական բյուջեից, 

սակայն ըստ ներկայացված հաշվետվությունների՝ վերջին տարիներին պետական բյուջեում 

կապիտալ ներդրումների համար գումարներ չեն նախատեսվել և բուժհաստատությունների 

հիվանդանոցային պայմանների բարելավումը և համապատասխան բուժսարքավորումներով 

համալրումը հիմնականում կատարվել է Համաշխարհային բանկի վարկային միջոցների 

հաշվին, որի մեջ նարկոլոգիական ծառայությունը ընդգրկված չէ: 

Միջոցառման կատարումը նախատեսված է, առանց հաշվի առնելու պետական բյուջեից 

տրամադրվելիք գումարների առկայությունը, այսինքն՝ գործողության իրականացումը 

չափելի չէ, քանի որ նախապես  չի գնահատվել նարկոլոգիական կլինիկաների և 

բաժանմունքների շենքային պայմանները, ժամանակակից նյութատեխնիկական միջոցներով 

հագեցվածության մակարդակը, չի որոշվել գոյություն ունեցող խնդիրների ֆինանսական 

միջոցների չափը: 

Բացի այդ անհրաժեշտ էր  գնահատել ՀՀ-ում գործող նարկոկլինիկաների և բաժանմունքների 

մատչելիությունը, համապատասխան մասնագետների որակական և թվային տվյալները, 

ինչպես նաև անհրաժեշտ էր ուսումնասիրել անձանց դիմելիության դինամիկան:  

4. Ազգային ծրագրով նախատեսված միջոցառումների 5-րդ խումբը վերաբերում է 

թմրամիջոցների, հոգեմետ նյութերի և դրանց պրեկուրսորների ապօրինի 

շրջանառության կանխմանը: 

Նշված միջոցառումների շարքում ընդգրկված են սահմանային արդյունավետ 

վերահսկողության ապահովում, օտարերկրյա պետություններից Հայաստանի 

Հանրապետություն թմրամիջոցների, հոգեմետ նյութերի և դրանց պրեկուրսորների 

ապօրինի ներմուծումը կանխելու և նշված ոլորտում սերտ փոխգործակցություն 

ապահովելու նպատակով համապատասխան միջպետական համաձայնագրեր կնքելու 

ուղղությամբ միջոցների ձեռնարկում, ազատությունից զրկված անձանց շրջանում 

թմրամիջոցների, հոգեմետ նյութերի և դրանց պրեկուրսորների ապօրինի 

շրջանառության կանխման միջոցառումների ակտիվացում, զինծառայողների շրջանում 

թմրամիջոցների, հոգեմետ նյութերի և դրանց պրեկուրսորների ապօրինի 

շրջանառության կանխման միջոցառումների ակտիվացում:   

Հատկանշական է  5.1.7 կետով նախատեսված միջոցառման վերաբերյալ ՀՀ 

պաշտպանության նախարարության կողմից ներկայացված հաշվետվությունը: 

Մասնավորապես՝ ՀՀ ՊՆ-ի կողմից ներկայացվել է հետևյալ հաշվետվությունը.   

«….Ձեռնարկված օպերատիվ-կանխարգելիչ գործողությունների շնորհիվ հայտնաբերվել է 

թմրանյութի օգտագործման 4 դեպք, որից 3-ով ՀՀ քրեական օրենսգրքի համապատասխան 

հոդվածի հատկանիշներով հարուցված քրեական գործերը գտնվում են նախաքննության 

փուլում, իսկ թվով 1 հարուցված քրեական գործը արդեն իսկ ուղարկվել է դատական 

քննության….»: Ուշագրավ է այն, որ  միջոցառման կատարման ժամանակացույց է 

սահմանվել  2010-2012 թթ., իսկ թմրամիջոցների ապօրինի գործածման համար սահմանված 

քրեական պատասխանատվությունը 2008 թ. մայիսի 26-ին ապաքրեականացվել է, սակայն 

հաշվետվության մեջ նշված է, որ քրեական գործերը հարուցվել են թմրամիջոցների ապօրինի 

գործածման համար: 

Ազգային ծրագրի 5.1.6 կետով նախատեսված միջոցառումը, որը վերաբերում է 

ազատությունից զրկված անձանց շրջանում թմրամիջոցների, հոգեմետ նյութերի և դրանց 

պրեկուրսորների ապօրինի շրջանառության կանխման միջոցառումների ակտիվացմանը, 

սահմանափակվում է միայն քրեակատարողական հիմնարկներում պլանային և ոչ պլանային 

խուզարկությունների իրականացմամբ և համապատասխան տեխնիկական միջոցների 

կիրառմամբ, որոնց օգնությամբ ստուգվում են անազատության մեջ գտնվող անձանց համար 

ստացվող ծանրոցները, հանձնուքները և փաթեթները:  

Մինչդեռ անհրաժեշտ է ազատությունից զրկված անձանց շրջանում թմրամիջոցների 

ապօրինի շրջանառության կանխումը չսահմանափակել օպերատիվ գործողությունների 

իրականացմամբ, այլ՝ իրականացնել խորհրդատվական, սոցիալ-հոգեբանական 

աշխատանքներ, կազմակերպել դասընթացներ՝ թմրամիջոցների գործածման, 

թմրամիջոցներից կախվածության հետևանքների,  բժշկական նորագույն  բուժման 

մեթոդների վերաբերյալ: 

5. Ազգային ծրագրի 6-րդ  խմբի միջոցառումները վերաբերում են միջազգային 

համագործակցությանը: Միջազգային համագործակցության շրջանակներում 

նախատեսված միջոցառումների շարքում ընդգրկված չէ ՀՀ առողջապահության 

նախարարության և Համաշխարհային առողջապահական կազմակերպության կամ 

այլ երկների լավագույն առողջապահական կազմակերպությունների միջև 

համագործակցություն: Միջազգային համագործակցության միջոցառումների շարքը 

սահմանափակվում է ՄԱԶԾ-ի, Ինտերպոլի, Եվրապոլի   և ՀՀ-ում 

հավատարմագրված միջազգային կազմակերպությունների հետ 

համագործակցությամբ: 

6. Ազգային ծրագրի 7-րդ խմբի միջոցառումները վերաբերում են մոնիթորինգին և 

գնահատմանը: Ծրագրի մոնիթորինգն իրենից ենթադրում է տվյալների 

համակարգված հավաքագրում, այն մասին, թե որ փուլում է գտնվում ծրագիրը, 

արդյոք ծրագիրն ընթանում է ճիշտ ուղղությամբ՝ ծրագրի նպատակներին հասնելու 

համար, արդյոք նպատակներին հասնելու համար կան խնդիրներ, խոչընդոտներ, 

ինչպես գնահատել արդյունքերը, արդյոք կա առաջընթաց և այլն: 

Ծրագրի գնահատման արդյունքում ներկայացվում է տեղեկություններ այն մասին, թե 

որքանով են հաջողվել կամ չեն հաջողվել իրագործել ծրագրով նախատեսված նպատակները, 

անհրաժեշտ է վերլուծել դրանց արդյունքները:  

Մինչդեռ Ազգային ծրագրով մոնիթորինգի և գնահատման իրականացման կատարողի՝ ՀՀ 

կառավարությանն առընթեր ՀՀ ոստիկանության կողմից ներկայացված հաշվետվությունը չի 

պարունակում տեղեկություններ մոնիթորինգի արդյունքների, վեր հանված խնդիրների, 

ինչպես նաև այն մասին, թե որքանով էր արդյունավետ ծրագրի իրականացումը, ինչ դրական 

արդյունքներ են արձանագրվել, արդյոք ծրագրով նախատեսված գործողությունները 

հանգեցրել են ծրագրի վերջնանպատակի իրագործմանը: 

7. Ազգային ծրագրի 8-րդ խմբի միջոցառումները վերաբերվում են ծրագրի 

կառավարմանը, համակարգմանը, համագործակցությանը և ֆինանսավորմանը:  

Ազգային ծրագրի համար պատասխանատու էր նախատեսված միջոցառումների 

իրականացման աշխատանքների համակարգման ՀՀ ոստիկանության ԿՀԴՊ Գլխավոր 

վարչությունը:  

Ազգային ծրագրի 8.2 կետով նախատեսված է կազմակերպել և անցկացնել դոնորների 

ազգային համաժողով, որի վերաբերյալ ՀՀ ոստիկանության կողմից ներկայացված 

հաշվետվությունը վերաբերում է թմրամիջոցների անօրինական շրջանառության դեմ 

պայքարի վարչությանը տեխնիկական միջոցների և սարքավորումների տրամադրմանը: 

Հարկ է նշել նաև, որ ոլորտում գործող օրենսդրության վերլուծությանը և իրավական  

ակտերում փոփոխություններ և լրացումներ կատարելուն ուղղված որոշ միջոցառումներ 

նպատակաուղղված են ներպետական իրավական ակտերի մեջ անորոշությունների և 

անհստակությունների վերացմանը/նվազեցմանը և որպես հետևանք անձանց` իրենց 

վարքագիծը օրենսդրական նորմերի հետ համատեղելու հնարավորության ընձեռմանը: 

Օրինակ` թմրամիջոցների և հոգեմետ նյութերի ցանկում ՀՀ կառավարության 2010 թ. 

դեկտեմբերի 9-ի N 1646-Ն որոշմամբ ընդգրկված դեղամիջոցների զգալի, խոշոր և 

առանձնապես խոշոր չափերը սահմանելու մասին օրենքի նախագծի մշակումը, ինչպես նաև 

ՀՀ քրեական օրենսգրքում հասկացությունների միասնականացումը «Թմրամիջոցների, 

հոգեմետ /հոգեներգործուն/ նյութերի մասին» ՀՀ օրենքի հասկացությունների հետ:  

Ծրագրով նախատեսված է եղել ազատությունից զրկված անձանց, զինծառայողներին 

թմրամոլության ու դրա հասցրած վնասի հետ կապված կամավոր խորհրդատվություն և 

հետազոտություն տրամադրելու վերաբերյալ անհրաժեշտ իրավական ակտերի մշակում և 

ընդունում: Սակայն, նշված չէ համապատասխան իրավական ակտերի ընդունման մասին, 

ուստի պարզ չեն խորհրդատվության տրամադրման իրավական հիմքերը, ինչը հանգեցնում է 

նաև իրավական անորոշության` հաշվի առնելով նաև այն, որ ազատությունից զրկված 

անձանց արդեն տրամադրվել է նշված խորհրդատվությունը:  

Ազգային ծրագրի միջոցառումների կատարման պատասխանատուների կողմից 

ներկայացված հաշվետվությունները չեն պարունակում ֆինանսական միջոցների 

վերաբերյալ տվյալներ: Մասնավորապես՝ հաշվետվություն չի ներկայացվել պահանջված և 

փաստացի ծախսված ֆինանսական միջոցների վերաբերյալ, ինչպես նաև այն 

միջոցառումների վերաբերյալ, որոնք չեն կատարվել կամ մասամբ են կատարվել՝ 

ֆինանսների բացակայության վերաբերյալ:  

Կազմակերպությունը Ազգային ծրագրի միջոցառումների կատարման 

պատասխանատուներին տեղեկատվության հարցմամբ խնդրել է պատասխանել 

ֆինանսական միջոցներին վերաբերող հարցերին, սակայն նշված հարցերի վերաբերյալ 

պատասխան չի ստացվել: 

Կազմակերպությունը Ազգային ծրագրով սահմանված միջոցառումների կատարողներից 

կրկին խնդրել է պատասխանել  Ազգային ծրագրով սահմանված միջոցառումների 

կատարման համար պահանջված և ծախսված ֆինանսական միջոցների վերաբերյալ 

տեղեկություններ և այս անգամ գերատեսչությունների կողմից ստացվել են պատասխաններ 

(տե՝ս հավելված 3)ֈ 

 

 

Եզրահանգումներ 

Այսպիսով «2010-2012 թթ. ՀՀ-ում թմրամոլության և թմրամիջոցների ապօրինի 

շրջանառության դեմ պայքարի ազգային ծրագրի»  վերլուծությունը  կարող ենք ամփոփել 

հետևյալով՝ 

Ըստ ծրագրով նախատեսված միջոցառումների կատարողականության՝ 

      Հայաստանի Հանրապետությունում շարունակվում է արդիական խնդիր 

համարվել թմրամոլության և թմրամիջոցներից կախվածության կանխարգելումը, 

թմրամիջոցներից կախվածություն ունեցող անձանց բուժօգնության արդյունավետ և մատչելի 

ապահովումը, վերականգնողական և խնամքի ծառայությունների տրամադրումըֈ  

Հայաստանի Հանրապետությունը Եվրոպական հարևանության քաղաքականության 

գործողությունների ծրագրի 2010-2011 թթ. միջոցառումների ցանկի համաձայն՝ հաստատել ու 

իրականացրել է «2010-2012 թթ. ՀՀ-ում թմրամոլության և թմրամիջոցների ապօրինի 

շրջանառության դեմ պայքարի ազգային ծրագիրը»: 

Ազգային ծրագրի նպատակն է կատարելագործել Հայաստանի Հանրապետությունում 

թմրամոլության և թմրամիջոցների ապօրինի շրջանառության դեմ պայքարի 

կազմակերպման պետական և հասարակական կառուցակարգերը, ապահովել դրանց 

արդյունավետ կիրարկումը: 

Ազգային ծրագրով սահմանված 87 միջոցառումներից ամբողջությամբ կատարվել են 

27-ը (31%), մասնակի են կատարվել 37-ը՝ (43%), չեն կատարվել 23-ը՝ (26%): 

Չկատարված միջոցառումները մեծամասամբ վերաբերում են թմրամոլության և 

թմրամիջոցների ապօրինի շրջանառության դեմ պայքարին առնչվող իրավական ակտերի 

մշակմանը, չափորոշիչների և կարգերի սահմանմանըֈ  

    Չիրականացված միջոցառումներից 2-ը վերաբերում են ներարկային թմրամիջոց 

գործածողների շրջանում վնասի նվազեցման ծրագրեր իրականացնող 

կազմակերպությունների ներուժի զարգացմանը՝ այդ ծրագրերի արդյունավետ 

իրականացումն ապահովելու նպատակով և հասարակական ներուժի զարգացմանը՝ 

ֆինանսական միջոցների հավաքագրման ուղղությամբֈ  

Չիրականացված միջոցառումներից մեկը վերաբերում է  Հայաստանի 

Հանրապետության կառավարության և ՄԱԶԾ-ի միջև համագործակցության շարունակմանը՝ 

Հարավային Կովկասում թմրամիջոցների հակազդման ծրագրի հետագա իրականացման 

ուղղությամբֈ 

 

Ըստ ծրագրով նախատեսված աշխատանքների տեղեկատվության՝ 

          Այսպես, Ազգային ծրագրով նախատեսված աշխատանքների վերաբերյալ ամբողջական 

տեղեկատվությունը հասանելի չէ: Մատչելի չէ յուրաքանչյուր կիսամյակ Հանրապետության 

նախագահին տրամադրվող տեղեկատվությունը, Միջգերատեսչական հանձնաժողովի 

կայացրած նիստերի օրակարգերը, արձանագրությունները, հանձնաժողովի գործունեության 

աշխատանքային պլանը: Հաշվի առնելով Միջգերատեսչական հանձնաժողովի կողմից 

տրված վերջին տեղեկատվությունը, փաստում ենք, որ ՀՀ-ում թմրամոլության և 

թմրամիջոցների ապօրինի շրջանառության դեմ պայքարի հարցերով Միջգերատեսչական 

հանձնաժողովը գումարել է 4 նիստ, թեև Ազգային ծրագրով նախատեսված է, որ 

Միջգերատեսչական հանձնաժողովը պարտավոր էր առնվազն յուրաքանչյուր կիսամյակը 

մեկ անգամ գումարել նիստ` (ընդհանուրը՝ 8 նիստ):  

Արձանագրենք նաև, որ Միջգերատեսչական հանձնաժողովը Ազգային ծրագրով 

սահմանված 2010թ. առաջին կիսամյակում և 2012թ. 2-րդ կիսամյակում իրականացվելիք 

աշխատանքների արդյունքների ամփոփման և գնահատման վերաբերյալ նիստեր չի 

գումարելֈ  2010 թ. գումարած նիստը վերաբերել է ամբողջ տարվա ընթացքում կատարված 

աշխատանքների ամփոփմանըֈ 

Նաև փաստենք, որ ՀՀ կառավարությանն առընթեր ՀՀ ոստիկանության պաշտոնական 

կայքէջում զետեղված Ազգային ծրագրի վերաբերյալ ներկայացված հաշվետվության մեջ  

բացակայում են Միջգերատեսչական հանձնաժողովի կողմից կատարված աշխատանքների 

վերաբերյալ տվյալներըֈ 

 

Ըստ ծրագրով նախատեսված ֆինանսավորման 

 Ազգային ծրագրով նախատեսված 87 միջոցառումներից 70-ի (80%) կատարման 

համար  պահանջվում են ֆինանսական միջոցներ, սակայն նշված  70 միջոցառումներից 

միայն մեկ  միջոցառման համար է  հատկացվել ֆինասավորում (ՀՀ երիտասարդության և 

սպորտի նախարարության  կողմից ներկայացված տեղեկատվության համաձայն): Նկատենք, 

որ Ազգային ծրագրի ժամանակացույցով սահմանված միջոցառումների կատարման համար 

որպես ֆինանսավորման աղբյուր է հանդիսանում նաև ՀՀ պետական բյուջեն, սակայն 

ֆինանսավորում պահանջող որևէ միջոցառման կատարման համար ՀՀ պետական բյուջեից 

որևէ գումար չի հատկացվելֈ  

Արձանագրենք նաև, որ Ազգային ծրագրի արդյունքերի ամփոփման վերաբերյալ 

հաշվետվության մեջ բացակայում են ֆինանսական միջոցների վերաբերյալ տվյալներըֈ 

Այսինքն՝ հանրությանը մատչելի և հասանելի չէ Ազգային ծրագրով սահմանված 

միջոցառումների կատարման համար ֆինանսական միջոցների վերաբերյալ 

տեղեկատվությունըֈ 

 

Ըստ նախատեսված միջոցառումների  պատասխանատուների  

  Միջոցառումների կատարման համար պատասխանատու են եղել թվով 14 

գերատեսչություններ, որոնցից 9-ը  հանդիսանում են առաջին պատասխանատուններ:  

Միջոցառումներից գերակշիռ մասի` 39-ի (45%) կատարման անմիջական 

պատասխանատուն հանդիսանում է ՀՀ Առողջապահության նախարարությունը, իսկ ՀՀ 

ոստիկանության անմիջական կատարման ենթակա է 15 (17%) միջոցառում: 

Թեև Ազգային ծրագրով նախատեսված միջոցառումների մեծ մասի կատարման 

համար անմիջական պատասխանատու մարմին է հանդիսացել ՀՀ առողջապահության 

նախարարությունը, սակայն թմրամիջոցներից կախվածություն ունեցող անձանց բուժման 

խնդիրներին վերաբերող  միջոցառումները  կազմում են ծրագրային միջոցառումների միայն 

8%-ը:   

Այսպիսով, կարող ենք նշել,  որ միակ հաստատված «2010-2012 թվականների 

ընթացքում Հայաստանի Հանրապետությունում թմրամոլության և թմրամիջոցների ապօրինի 

շրջանառության դեմ պայքարի ազգային ծրագիրը» չի պարունակում թմրամիջոցներից 

կախվածություն և բուժման կարիք ունեցող անձանց առողջության իրավունքի պահպանման, 

արդյունավետ բուժօգնության տրամադրման, որակի և մատչելիության ապահովմանն 

ուղղված համալիր միջոցառումներֈ  

Ըստ ծրագրի բովանդակության 

Ուսումնասիրելով «2010-2012 թթ. ՀՀ-ում թմրամոլության և թմրամիջոցների ապօրինի 

շրջանառության դեմ պայքարի ազգային ծրագրի»  նպատակները՝ 

 1) թմրամիջոցների, հոգեմետ նյութերի և դրանց պրեկուրսորների ապօրինի շրջանառության 

հետ կապված հանցավորության նվազեցման համար անհրաժեշտ պայմանների ստեղծումը, 

2) թմրամիջոցների ապօրինի շրջանառության և դրան ուղեկցող հանցավորության 

նախականխմանն ու բացահայտմանն ուղղված կազմակերպական-իրավական, 

կազմակերպական-կիրառական միջոցառումների իրականացման գործընթացում պետական 

իշխանության մարմինների և այլ պետական կազմակերպությունների համակարգված 

գործունեության ապահովումը, 

3) հասարակության համար վտանգավոր այդ երևույթները ծնող պատճառների վերացումը, 

եզրակացնում ենք, որ ծրագիրն ունի պատժողական բնույթ, սկսած ծրագրի 

վերնագրից, մինչև նախատեսված միջոցառումների տրամաբանությունն ուղղված է 

հանցագործությունների կանխարգելմանը, դրանց բացահայտմանն ու անազատության հետ 

կապված պատիժների նշանակմանըֈ 

  Ոլորտի վրա Ծրագրի ազդեցության տեսանկյունից կարող ենք ասել, որ Ազգային 

ծրագիրը ոչ միայն չի նպաստել թմրամիջոցների, հոգեմետ նյութերի և դրանց 

պրեկուրսորների ապօրինի շրջանառության հետ կապված հանցավորության նվազեցմանը, 

այլև առկա է հակառակ միտումը՝ բարձրացել է հանցագործությունների բացահայտման 

մակարդակը:  

Մի շարք միջոցառումներ ուղղակիորեն ուղղված են պացիենտների հետևյալ 

իրավունքների պաշտպանությանը. 

 անձնական կյանքի գաղտինության ապահովում   

միջոցառումը` թմրամիջոցների և թմրամոլության մասին տեղեկատվական համակարգի 

հատուկ պաշտպանության և խորհրդապահական (կոնֆիդենցիալ) բնույթի ապահովում  

 խտրականության բացառում 

միջոցառումը` սեմինարների, խորհրդակցությունների, ինչպես նաև հատուկ դասընթացների 

անցկացում` թմրամոլությամբ հիվանդ անձանց նկատմամբ խարանի և խտրականության 

վերացման ուղղությամբ  

 որակի չափորոշիչների պահպանման իրավունքի ապահովում 

թմրամիջոցներ կամ հոգեմետ նյութեր գործածող անձանց ժամանակակից և գիտականորեն 

հիմնավորված բուժման, վերականգնման և վնասի նվազեցման ծառայությունների 

տրամադրմանն ուղղված նպատակով սահմանված միջոցառումները  

 անկախ ապրելու և համայնքում ներգրավվելու իրավունքի ապահովումը  

թմրամիջոցներից կամ հոգեմետ նյութերից կախվածությամբ անձանց հետբուժական 

սոցիալական վերաինտեգրմանը ուղղված միջոցառումները 

Սակայն գերատեսչությունների կողմից միջոցառումների կատարողականի 

վերաբերյալ  տրամադրված տեղեկություններից կարող ենք եզրակացնել, որ հիշյալ 

իրավունքների ապահովմանն ուղղված միջոցառումներն ամբողջությամբ իրենց նպատակին 

չեն ծառայել, կամ ընդհանրապես չեն իրականացվել, օրինակ՝ սոցիալ-հոգեբանական, 

վերականգնողական ծառայություններ չեն ներդրվել:  

 

Այսպիսով, եզրափակելով այս ամենը, փաստում ենք հետևյալը. 

   ՀՀ-ում բացակայում է թմրամիջոցներից կախվածություն ունեցող անձանց 

բուժծառայությունների որակի բարելավման և մատչելիության, բուժօգնություն ստանալու 

իրավունքի արդյունավետ ապահովման, ինչպես նաև սոցիալ-հոգեբանական 

ծառայությունների ներդրման բնագավառում ռազմավարություն: 

   Թմրամոլության և թմրամիջոցներից կախվածության կանխարգելման վերաբերյալ 

ռազմավարությունը պետք է հիմնված լինի մարդասիրական սկզբունքների, 

թմրամիջոցներից կախվածություն և թմրամոլությունից բուժման կարիք ունեցող անձանց 

իրավունքների բարելավմանն ուղղված միջոցառումների վրաֈ 

Պետությունը թմրամիջոցների բանագավառում իրականացվող քաղաքականության 

հիմքում պետք է տեսնի թմրամիջոցներից կախվածություն ու բուժման կարիք ունեցող 

անձանց բուժօգնություն ստանալու իրավունքի արդյունավետ ապահովումը:  

 

Առաջարկություններ 

1. Մշակել թմրամոլության և թմրամիջոցներից կախվածության կանխարգելման 

ազգային ռազմավարություն, որը, սկսած վերնագրից, մինչև նպատակն ու 

միջոցառումները, հիմնված կլինի մարդասիրական սկզբունքների վրա, 

2. ՀՀ-ում վերացնել թմրամիջոցներից կախվածություն և թմրամոլությունից բուժման 

կարիք ունեցող անձանց նկատմամբ պատժողական քաղաքականությունը, 

3.  Թմրամոլության կանխարգելման ոլորտում շեշտը դնել թմրամիջոցներից 

կախվածություն և թմրամոլությունից բուժման կարիք ունեցող անձանց բուժմանը, 

վերականգմանն ու հասարակությունում անձանց ինտեգրմանը, 

4. Մշակել ծրագրեր՝ թմրամոլությունից և թմրամիջոցների կախվածությունից բուժում 

ստացած ու ռեմիսիայի շրջանում գտնվող անձանց սոցիալ-հոգեբանական և 

վերականգնողական ծառայություններ տրամադրելու վերաբերյալ, 

5. ՀՀ բոլոր մարզերում պետության ֆինանսական օժանդակությամբ ներդնել 

մեթադոնային փոխարինող բուժման ծրագիրը՝ ապահովելով մարզի՝ թմրամիջոցից 

կախվածություն և բուժման կարիք ունեցող յուրաքանչյուր անձի նորագույն 

բժշկական օգնությունից օգվելու և բուժօգնության մատչելիության (հասանելիության) 

իրավունքը:  

Հավելված 1 

Կազմակերպության կողմից Ազգային ծրագրի վերաբերյալ 2011 թ. և 2013 թ. 

պետական մարմիններից տեղեկատվության ստացման ընթացքը 

«2010-2012 թթ ՀՀ-ում թմրամոլության և թմրամիջոցների ապօրինի շրջանառության դեմ 

պայքարի ազգային ծրագրի» կատարման վերաբերյալ ուսումնասիրության շրջանակներում 

Հելսինկյան Քաղաքացիական Ասամբլեայի Վանաձորի գրասենյակը տեղեկատվություն 

ստանալու նպատակով դիմել է ծրագրի կատարման համար պատասխանատու պետական 

մարմինների:  

2011 թ. և 2013 թ.Կազմակերպության հարցումների վերաբերյալ ստացված 

տեղեկատվությունն ըստ ժամանակագրության և ներկայացված մարմինների 

Աղյուսակ 1 

N Ում է հասցեագրված 

տեղեկատվության հարցումը  

Հարցման ուղարկման 

ամիս ամսաթիվը 

Պատասխան գրության ամիս 

ամսաթիվը 

 2011թ. 2013 թ. 2011 թ. 2013 թ. 

1. 1 ՀՀ նախագահ Սերժ Սարգսյան  
03.10.2013

թ 

 22.10.2013 

 

2. 1 Ազգային անվտանգության խորհրդի 

քարտուղար, թմրամոլության և 

թմրամիջոցների ապօրինի 

շրջանառության դեմ պայքարի 

միջգերատեսչական հանձնաժողովի 

նախագահ Արթուր Բաղդասարյան 

20.04.2011 22.01.2013 

03.10.2013 

28.04.2011 14.10.2013 

 

3. 2 ՀՀ ազգային անվտանգության տնօրեն 

Գորիկ Հակոբյան 

02.08.2011 22.01.2013 11.10.2011 06.02.2013 

4. 3 ՀՀ առողջապահության նախարար 

Հարություն Քուշկյան  

02.08.2011 22.01.2013 05.10.2011 31.01.2013  

02.10.2013 

23.10.2013 

5. 4 ՀՀ տարածքային կառավարման 

նախարար Արմեն Գևորգյան 

02.08.2011  10.08.2011  

6. 5 ՀՀ պաշտպանության նախարար 

Սեյրան Օհանյան 

02.08.2011 

19.09.2011 

22.01.2013 

 

16.08.2011 

07.10. 2011 

16.02.2011 

/19.02.2013 

 

7. 6 ՀՀ սպորտի և երիտասարդության 

նախարար Արթուր Պետրոսյան 

02.08.2011 22.01.2013 10.08.2011  

8. 7 ՀՀ արտաքին գործերի նախարար 

Էդվարդ Նալբանդյան 

02.08.2011 22.01.2013 12.08.2011 06.02.2013 

9. 8 ՀՀ դատական դեպարտամենտի 

ղեկավար Մ. Մարտիրոսյան 

 
23.09.2013 

 09.10.2013 

10. 9 ՀՀ ԿԱ պետական եկամուտների 

կոմիտեի նախագահ Գագիկ 

Խաչատրյան 

02.08.2011 22.01.2013 11.08.2011 11.02.2013 

11. 1

0 

ՀՀ կրթության և գիտության 

նախարար Արմեն Աշոտյան 

02.08.2011 22.01.2013 25.08.2011 07.02.2013 

12. 1

1 

ՀՀ աշխատանքի և սոցիալական 

հարցերի նախարար Արթուր 

Գրիգորյան 

03.08.2011 22.01.2013 11.08.2011 07.02.2013 

13. 1

2 

ՀՀ ոստիկանության պետ Ալիկ 

Սարգսյան/ Վլադիմիր Գաասպարյան 

03.08.2011 23.09.2013 16.08.2011 
14.10.2013 

14. 1

3 

ՀՀ արդարադատության նախարար 

Հրայր Թովմասյան 

03.08.2011 22.01.2013 10.08.2011  

15. 1

4 

ՀՀ արդարադատության նախարար 

Հրայր Թովմասյան 

17.09.2011 23.09.2013 10.10.2011 02.10.2013 

10.10.2013 

       29.10.2013 

16. 1

5 

ՀՀ գլխավոր դատախազ Աղվան 

Հովսեփյան 

19.09.2011 23.09.2013  29.09.2011 01.10.2013 

 

17. 1

6 

ՀՀ տարածքային կառավարման 

նախարար Արմեն Գևորգյան 

02.08.2011  10.08.2011  

18. 1

7 

ՀՀ վարչապետ Տիգրան Սարգսյան 

/Վարչական բողոք՝ ՀՀ ազգային 

անվտանգության ծառայության  

ղեկավարին պարտավորեցնել 

տեղեկատվություն տրամադրելուն/ 

19.09.2011  31.10.2011  

19. 1

8 

ՀՀ վարչապետ Տիգրան Սարգսյան 10.10.2011  31.10.2011  

20.  ՀՀ կենտրոնական բանկի նախագահ 

Ա. Զավդյան 

 
23.09.2013 

 
04.10.2013 

 

 

Ինչպես երևում է աղյուսակից, հատկապես ՀՀ Առողջապահության նախարարության 

և ՀՀ կառավարությանն առընթեր ՀՀ Ազգային անվտանգության ծառայությանը 2011 թ. 

ուղղված տեղեկատվության հարցումների պատասխանները ստացվել են խիստ ուշացված 

/ՀՀ Առողջապահության նախարարությունից պատասխան գրության ստացման վերաբերյալ 

զանգի միջոցով պարզվել է, որ գրության պատասխանը պատրաստվել է, սակայն ՀՀ 

առողջապահության նախարարության աշխատակազմի ղեկավարը ուղարկել է վերանայման 

իրավաբանների մոտ, իսկ պատասխան գրությունը պատրաստած աշխատակիցը այլևս չի 

աշխատում ՀՀ Առողջապահության նախարարությունում/:  

ՀՀ ազգային անվտանգության ծառայությունից գրության կապակցությամբ տեղեկատվություն 

ստանալ կազմակերպության աշխատակիցը զանգերի միջոցով չի կարողացել. նախ 

համապատասխան աշխատակիցը, որը ըստ վարչության պետի պետք է կապ հաստատեր, 

կապ չի հաստատել, իսկ հետո վարչության պետն է արձակուրդի մեջ եղել /ի դեպ հենց 

վարչության պետն է այդպես պնդել/: Արդյունքում կազմակերպությունը վարչական բողոք է 

ներկայացրել ՀՀ վարչապետ Տիգրան Սարգսյանին: Վարչական բողոքից հետո միայն 

Ազգային անվտանգության ծառայությունից ստացվել է պատասխան գրություն, որով 

հայտնվել է, որ պահանջվող տեղեկատվությունը չի կարող տրամադրվել, քանի որ այն 

պարունակում է ծառայողական գաղտնիք: 

Տեղեկատվության մյուս հարցումների ստացման հետ կապված դժվարություններ չեն 

եղել, սակայն որոշ պատասխան գրություններ եղել են ոչ լիարժեք. սպառիչ պատասխաններ 

չեն տրվել:  

Ազգային ծրագրով սահմանված միջոցառումների կատարման  համար 

պատասխանատու մարմինները 2013 թ. Կազմակերպության կողմից ներկայացված 

հարցումներին հիմնականում պատասխանել են օրենքով սահմանված ժամկետներում և 

կարգովֈ 

Նշենք, որ ՀՀ կառավարությանն առընթեր ՀՀ ազգային անվտանգության 

ծառայությունը Ազգային ծրագրով սահմանված միջոցառումների կատարման վերաբերյալ 

տեղեկացրել է, որ այն պարունակում է ծառայողական գաղտնիք և չի կարող տրամադրել: 

ԹՄՐԱՄԻՋՈՑ ԳՈՐԾԱԾՈՂ ԱՆՁԱՆՑ ՎԻՃԱԿԸ՝ ԸՍՏ 2011-2013 ԹԹ. ԶԱՆԳՎԱԾԱՅԻՆ 

ԼՐԱՏՎՈՒԹՅԱՆ ՄԻՋՈՑՆԵՐՈՎ ԵՎ ՊԱՇՏՈՆԱԿԱՆ ԿԱՅՔԷՋԵՐՈՎ ՏԱՐԱԾՎԱԾ 

ՆՅՈՒԹԵՐԻ 

 

Ներածություն 

Հելսինկյան Քաղաքացիական Ասամբլեայի Վանաձորի գրասենյակ հասարակական 

կազմակերպությունն ի լրացում «2010-2012 թթ. ՀՀ-ում թմրամոլության և թմրամիջոցների 

ապօրինի շրջանառության դեմ պայքարի ազգային ծրագրի» վերլուծության, իրականացրել է 

նաև զանգվածային լրատվության միջոցներով (այսուհետ ԶԼՄ) 2011-2013 թթ. տարածված 

նյութերի վերլուծություն, նպատակ ունենալով պարզել, թե որքանով են  ԶԼՄ-ներն 

անդրադառնում թմրամիջոց գործածող անձանց իրավունքների պաշտպանությանը: 

«2010-2012 թթ. ՀՀ-ում թմրամոլության և թմրամիջոցների ապօրինի շրջանառության դեմ 

պայքարի ազգային ծրագրով» սահմանված միջոցառումների թվում են նաև 3.4.2 և 3.4.3 

կետերը, ըստ որի՝   

 Թմրամոլության կանխարգելման նպատակով իրականացվող միջոցառումների` 

զանգվածային լրատվության միջոցներով, ինչպես նաև առանձին հոդվածներով 

պարբերաբար լուսաբանում, Հայաստանի Հանրապետությունում թմրամոլության 

կանխարգելման համար պատասխանատու մարմինների և կազմակերպությունների` 

հեռուստառադիոհաղորդումներին, մամուլի ասուլիսներին մասնակցությունը կանո-

նավոր դարձնելը, 

 

 Հեռուստառադիոհաղորդումների հատուկ շարքի հեռարձակման կազմակերպում` 

ցուցադրելով թեմատիկ տեսահոլովակներ: Մամուլի և զանգվածային լրատվության 

մյուս միջոցների օգտագործում` թմրամոլության և դրա հասցրած վնասի վերաբերյալ 

բնակչության իրազեկության բարձրացման համար: 

 

Ազգային ծրագրով սահմանված միջոցառումների առաջին պատասխանատուների կողմից 

ներկայացված հաշվետվությունների համաձայն՝ հիշյալ միջոցառումերը կատարված են:  

ԶԼՄ-ՆԵՐՈՎ ԵՎ ՊԱՇՏՈՆԱԿԱՆ ԿԱՅՔԷՋԵՐՈՎ ՁԵՌՔ ԲԵՐՎԱԾ ՏԵՂԵԿԱՏՎՈՒԹՅԱՆ 

ՎԵՐԼՈՒԾՈՒԹՅԱՆ ՄԵԹՈԴԱԲԱՆՈՒԹՅՈՒՆ 

2011-2013 թթ. ԶԼՄ նյութերի ուսումնասիրության համար ընտրվել են այն ԶԼՄ-ները, որոնք 

պարբերաբար հրապարակում են թմրամիջոցներից կախվածություն ունեցող անձանց, 

թմրամոլության կանխարգելման և թմրամիջոցների ապօրինի շրջանառության դեմ պայքարի 

վերաբերյալ նյութեր: Դիտարկվել են ընդհանուր թվով 31 կայքէջեր և լրատվական 

միջոցներ/աղբյուրներ: Նախապես կազմվել է տեղեկատվության հավաքագրման և 

ամփոփման համար նախատեսված գործիքը:  

ԶԼՄ նյութերի ուսումնասիրությունն ընդգրկում է ԶԼՄ նյութերի հավաքագրումը և 

ամփոփումը: 

ԶԼՄ-ներով ուսումնասիրված տեղեկատվությունը բաժանվել է ըստ բովանդակության և ըստ 

տեսակների: 

Ըստ տեսակների ԶԼՄ նյութերը դասակարգվել են՝ հետաքննության վերաբերյալ նյութեր, 

տեղեկատվական, վերլուծական, հաշվետվություն և հարցազրույց:  

 Հետաքննության նյութերն - անձանց՝ թմրամիջոցների ապօրինի շրջանառության 

վերաբերյալ քրեական հետապնդման, բերման ենթարկվելու, ձերբակալվելու, 

նախաքննության, դատաքննության, պատիժ նշանակելու մասին տեղեկություններ: 

 Տեղեկատվական նյութերն - ոււղղակի տեղեկություններ, կապված թմրամոլության և 

թմրամիջոցների ապօրինի շրջանառության հետ: 

 Վերլուծական նյութեր -մեկնաբանություններ, տեսակետներ և վերլուծական մտքի 

առկայություն : 

 Հաշվետվություններ-պաշտոնատար անձանց կողմից իրականացված 

գործողությունների վերաբերյալ տեղեկություններ: 

 Հարցազրույցներ - պաշտոնատար անձանց կողմից լրատվական միջոցներին տրված 

հարցազրույցներ: 

Ըստ բովանդակության՝ ուսումնասիրված ԶԼՄ նյութերը դասակարգվել են հետևյալ կերպ. 

Պատժիչ բնույթի նյութեր, կանխարգելիչ, իրավիճակ ներկայացնող, բացասական 

վերաբերմունք ստեղծող:  

 Պատժիչ բնույթի՝ թմրամիջոցներից կախվածություն ունեցող անձանց նկատմամբ 

պատժողական վերաբերմունք կամ գործողություն, որի արդյունքում անձի նկատմամբ 

կիրառվում է պատասխանատվության միջոց: 

 Կանխարգելիչ բնույթի՝ ներկայացված տեղեկատվությունը վերաբերում է 

թմրամոլության և թմրամիջոցների ապօրինի շրջանառության կանխարգելմանը: Այս 

նյութերում լուսաբանված են նաև «Կանեփ-կակաչ» միջոցառումը, որն ուղղված է 

թմրամիջոցների ապօրինի շրջանառության դեմ պայքարին: 

 Իրավիճակ ներկայացնող՝ ներկայացված են տեղեկություններ թմրամոլության և 

թմրամիջոցների ապօրինի շրջանառության վերաբերյալ:  

 Բացասական վերաբերմունք՝ ներկայացված տեղեկատվությունն ընթերցողի մոտ 

առաջացնում է բացասական վերաբերմունք թմրամիջոցներից կախվածություն 

ունեցող անձանց նկատմամբ: 

Ուսումնասիրվել են նաև, թե որ կայքէջը կամ լրատվամիջոցը ինչ տեսակի և ինչ 

բովանդակության նյութեր են հրապարակել, ինչպես նաև նույն աղբյուրների կողմից 

թմրամիջոցների ապօրինի շրջանառության վերաբերյալ նյութերում անձանց իրավունքների 

խախտման դեպքերը: 

 

ՈՒՍՈՏՒՄՆԱՍԻՐՎԱԾ ՆՅՈՒԹԵՐԻ ԹԻՎԸ, ԿԱՅՔԷՋԵՐԻ ԵՎ ԼՐԱՏՎԱՄԻՋՈՑՆԵՐԻ 

ԱՆՎԱՆՈՒՄՆԵՐԸ 

2011-2013 թթ. ընթացքում կազմակերպությունն ուսումնասիրել է ընդհանուր թվով  1723 

նյութ, որից՝ 2011թ.-ին հրապարակվել են 957-ը (56%),  2012 թ.-ին՝ 401-ը (23%), 2013 թ.-ին՝  

365-ը՝ (21%): 

Ուսումնասիրված 1723  նյութերը  տարածվել են ընդհանուր թվով 31 աղբյուրներով, 

որոնցից 3-ը հանդիսանում են պաշտոնական կայքէջեր, 28-ը՝լրատվամիջոցներ: 

2011 թ-ին ուսումնասիրված 957 ԶԼՄ նյութերից պաշտոնական կայքէջերում հրապարակվել 

են 239 (25%) նյութ, ոչ պաշտոնական լրատվամիջոցների կողմից՝ 718-ը (75%): 

2012 թ-ին  ուսումնասիրված 401  ԶԼՄ  նյութերից պաշտոնական կայքէջերում հրապարակվել 

են 155 (39%) նյութ, ոչ պաշտոնական լրատվամիջոցների կողմից՝ 246 (61%) նյութ: 

 2013 թ. ուսումնասիրված 365 նյութերից պաշտոնական կայքէջերում հրապարակվել են 106 

(29%) նյութ, ոչ պաշտոնական լրատվամիջոցների կողմից 259 (71%) նյութ: 

Պաշտոնական կայքէջեր          

genproc.am 

police.am  

moh.am 

 

Ոչ պաշտոնական կայքէջեր/լրատվամիջոցներ 

1. 168 ժամ 

2. 7or.am  

3. a1plus.am  

4. aravot.am 
5. հenaran.am 

6. հetq.am  

7. armeniatv.com  

8. armtimes.com 

9. հհpress.am 

10. hraparak.am 

11. armworld.am 

12. aysor.am 

13. azatutyun.am 

14. lragir.am 

15. sհanttv.am 

16. tert.am 

17. tv.am  

18. yerkir.am 

19. azg.am 

20. chi.am  

21. slaq.am 

22. 1in.am 

23. galatv.am  

24. ilur.am  

25. news.am 

26. newsbook.am 

27. operativ.am 

28. panorama.am 

ՈՒՍՈՒՄՆԱՍԻՐՎԱԾ ՆՅՈՒԹԵՐԻ ՏԵՍԱԿԸ ԵՎ ԲՈՎԱՆԴԱԿՈՒԹՅՈՒՆԸ 

Աղյուսակ 1 

2011 թ. ուսումնասիրված նյութերի տեսակը և 

բովանդակությունը 

2012 թ. ուսումնասիրված նյութերի տեսակը և 

բովանդակությունը 

2013 թ. ուսումնասիրված նյութերի 

տեսակը և բովանդակությունը 

2011 թ. ուսումնասիրված 957 ԶԼՄ նյութերը 

հետևյալ տեսակի են. 

 

 հետաքննություն-   656  (69%) 

 տեղեկատվական-  204 (21%) 

 հաշվետվություն -  63  (7%) 

 վերլուծական-         27   (2%) 

 հարցազրույց-         7 (1%) 

  

 

 

2011 թ.-ին ուսումնասիրված նյութերն  ըստ 

բովանդակության բաշխվել են հետևյալ կերպ. 

 պատժիչ բնույթի նյութեր-              674 (70%),  

 կանխարգելիչ -                                 24 (3%),  

 իրավիճակ ներկայացնող-                254 (26%) 

 բացասական վերաբերմունք ստեղծող՝-

5(1%) նյութ: 

2012 թ. ուսումնասիրված 401 ԶԼՄ նյութերը 

հետևյալ տեսակի են. 

 

 հետաքննություն-      310 (77%) 

 տեղեկատվական-     84 (21%) 

 հաշվետվություն-      3 (1%) 

 հայտարարություն-   2 (0.4%) 

 վերլուծական-           1 (0.2%) 

 հարցազրույց-           1 (0.2%) 

  

 

2012 թ. ուսումնասիրված նյութերն ըստ 

բովանդակության բաշխվել են հետևյալ կերպ. 

 

 պատժիչ բնույթի նյութեր -    307   (77%), 

 կանխարգելիչ-                       20    (5%)   

 իրավիճակ ներկայացնող-     74  (18%) 

2013 թ. ուսումնասիրված 365 նյութերը 

հետևյալ տեսակի են. 

  

 հետաքննություն-             215 (59%) 

 տեղեկատվական-           128 (35%) 

 հաշվետվություն-              7   (2%) 

 հարցազրույց-                    5   (1%) 

 հայտարարություն-            3  (1%) 

 հետազոտություն-              3  (1%)  

 միջազգային համաժողով- 2 (1%) 

 վերլուծական-                    2 (1%) 

 

2013 թ. ուսումնասիրված նյութերն ըստ 

բովանդակության բաշխվել են հետևյալ 

կերպ. 

 պատժիչ բնույթի նյութեր -151 

(42%),  

 կանխարգելիչ-73 (20%)  

 իրավիճակ ներկայացնող- 141 

(38%) նյութ:  

Ամփոփում 

Վերոգրյալից արձանագրում ենք, որ 2011-2013 թթ. ուսումնասիրված 1723 նյութերի կեսից ավելին՝ 1179 (68%) իրենց բնույթով հետաքննության 

վերաբերյալ նյութեր են, այսինքն՝ այն նյութերն են, որոնցում առկա է իրավապահ մարմինների միջամտության վերաբերյալ տեղեկություններ: 

Ուսումնասիրված նյութերի մեծ մասը ՝1132 (66%),  ըստ բովանդակության՝ պատժիչ բնույթ ունեն: Կանխարգելիչ բնույթի միջոցառումները շատ 

քիչ տոկոս են կազմում, միևնույն ժամանակ կարող ենք փաստել, որ 2013 թ. ուսումնասիրված ԶԼՄ նյութերով գրեթե եռակի աճել է կանխարգելիչ 

բնույթի նյութերի թիվը: 

2011 թ. ուսումնասիրված նյութերի բովանդակությունը՝ ըստ կայքէջերի և լրատվամիջոցների 

Աղյուսակ 1.1 

Կայքէջի/լրատվամիջոցի 

անվանումը 

Պատժիչ 

բնույթի 

Կանխարգելիչ 

բնույթի 

Իրավիճակ 

ներկայացնող 

Բացասական 

վերաբերմունք 

ստեղծող 

Ընդամենը 

Ոչ 

պաշտոնական 

Պաշտոնական  թիվ տոկոս թիվ տոկոս թիվ տոկոս թիվ տոկոս թիվ տոկոս 

02շաբաթաթերթ 

(էլ.) 

 

75 11 2 8 14 6 1 11.1 92 10 

police.am 

 

130 19 4 17 10 4 0 0 144 15 

168 ժամ  5 1 0 0 5 2 1 0 11 1 

7or.am   13 2 0 0 14 6 0 0 27 3 

a1plus.am   19 3 0 0 9 4 0 0 28 3 

aravot.am  25 4 2 8 13 5 0 0 40 4 

հenaran.am  22 3 0 0 16 6 1 11.1 39 4 

հetq.am   37 5 0 0 12 5 0 0 49 5 

      armeniatv. com   66 10 5 21 6 2 1 11.1 78 8 

      armtimes.com  16 2 2 8 3 1 1 11.1 22 2 

հհpress.am  1 0.1 0 0 5 2 0 0 6 1 

hraparak.am  4 1 0 0 1 0.4 0 0 5 1 

armworld.am  10 1 0 0 9 4 0 0 19 2 

aysor.am  20 3 1 4 17 7 0 0 38 4 

azatutyun.am  1 0.1 0 0 3 1 0 0 4 0.4 

lragir.am  14 2 0 0 6 2 2 22.2 22 2 

sհanttv.am  0 0 0 0 3 1 0 0 3 0.3 

tert.am  56 8 2 8 33 13 2 22.2 91 10 

tv.am   0 0 0 0 2 1 0 0 2 0.2 

yerkir.am  9 1 1 4 9 4 0 0 19 2 

azg.am  1 0.1 0 0 8 3 0 0 9 1 

chi.am   4 1 0 0 4 2 0 0 8 1 

news.am  146 21 5 21 48 19 0 0 199 21 

Ընդամենը  674 100 24 100 250 100 9 100 957 100 

Ամփոփում 

Ինչպես երևում է գծապատկերից, 2011 թ.-ին դիտարկված նյութերից պատժիչ բնույթի նյութերը մեծամասամբ հրապարակվել են police.am 

և news.am կայքէջերում: Եթե հաշվի առնենք, որ 02 շաբաթաթերթը ևս պատկանում է ՀՀ կառավարությանն առընթեր ՀՀ ոստիկանությանը, 

ապա կարող ենք փաստել, որ 2011 թ.-ին պատժիչ բնույթ ունեցող  ԶԼՄ նյութերի գերակշիռ մասը հրապատարկվել է ՀՀ կառավարության 

առընթեր ՀՀ ոստիկանության կողմից: 

 

2011 թ. հրապարակված կանխարգելիչ բնույթ ունեցող նյութերի 25%-ն է հրապարակվել ՀՀ կառավարությանն առընթեր ՀՀ 

ոստիկանության կողմից: 

Ըստ բնույթի՝ իրավիճակ ներկայացնող նյութերը մեծամասամբ հրապարակվել են news.am և tert.am լրատվամիջոցների կողմից: 

2012 թ. ուսումնասիրված նյութերի բովանդակությունը՝ ըստ կայքէջերի և լրատվամիջոցների 

Աղյուսակ 1.2 

Կայքէջի/լրատվամիջոցի 

անվանումը 

Պատժիչ բնույթի Կանխարգելիչ 

բնույթի 

Իրավիճակ 

ներկայացնող 

Ընդամենը 

Ոչ պաշտոնական Պաշտոնական  թիվ տոկոս թիվ տոկոս թիվ տոկոս թիվ տոկոս 

 02շաբաթաթերթ 

(էլ.) 

62 20 5 25 2 3 69 17 

police.am 78 25 5 25 0 0 83 21 

168 ժամ 11 4 0 0 5 7 16 4 

7or.am 24 8 4 20 4 5 32 8 

a1plus.am 9 3 0 0 1 1 10 2 

aravot.am 14 5 0 0 6 8 20 5 

հenaran.am 3 1 0 0 5 7 8 2 

հetq.am 15 5 2 10 2 3 19 5 

armtimes.com 1 0.3 0 0 1 1 2 0.4 

հհpress.am 0 0 0 0 3 4 3 1 

armworld.am 4 1 0 0 0 0 4 1 

aysor.am 16 5 1 5 9 12 26 6 

lragir.am 8 3 0 0 5 7 13 3 

tert.am 40 13 3 15 19 26 62 15 

yerkir.am 0 0 0 0 1 1 1 0.2 

chi.am 0 0 0 0 3 4 3 1 

slaq.am 22 7 0 0 8 11 30 7 

Ընդամենը 307 100 20 100 74 100 401 100 

Ամփոփում 

2012 թ. դիտարկված  պատժիչ բնույթի ԶԼՄ նյութերի մեծ մասը հրապարակվել են ՀՀ կառավարությանն առընթեր ՀՀ 

ոստիկանության կողմից: Մեծ թիվ են կազմում նաև tert.am, 7or.am և slaq.am լրատվամիջոցների կողմից հրապարակված պատժիչ 

բնույթի նյութերի թիվը: 

Կանխարգելիչ բնույթի նյութերը կազմում եմ դիտարկված նյութերի ընդամենը 5%-ը, վերջիններս հրապարակվել են հիմնականում 

police.am և 7or.am կայքէջերում: 

Իրավիճակ ներկայացնող նյութերը հրապարակվել են tert.am և slaq.am լրատվամիջոցների կողմից: 

2013 թ. ուսումնասիրված նյութերի բովանդակությունը՝ ըստ կայքէջերի և լրատվամիջոցների 

Աղյուսակ 1.3 

Կայքէջի/լրատվամիջոցի 

անվանումը 

Պատժիչ բնույթի Կանխարգելիչ 

բնույթի 

Իրավիճակ 

ներկայացնող 

Ընդամենը 

ոչ պաշտոնական պաշտոնական  թիվ տոկոս թիվ տոկոս թիվ տոկոս թիվ տոկոս 

 police.am 46 30 40 56 3 2 89 24 

 genproc.am 3 2 0 0 7 5 10 3 

 moh.am 0  0 0 2 1 2 1 

7or.am 1 1 0 0 2 1 3 1 

168.am 0 0 0 0 3 2 3 1 

a1plus.am 3 2 3 4 4 3 10 3 

1-in.am 49 32 10 14 69 49 128 35 

lragir.am 0 0 1 1 5 4 6 2 

galatv.am 1 1 2 2 7 5 10 3 

news.am 5 3 0 0 3 2 8 2 

armlur.am 6 4 5 7 3 2 14 4 

ilur.am 4 3 1 1 4 3 9 2 

panorama.am 0 0 1 1 0 0 1 0.2 

operativ.am 20 13 5 7 16 11 41 11 

newsbook.am 0 0 0 0 1 1 1 0.2 

slaq.am 13 9 5 7 12 9 30 8 

Ընդամենը 151 100 73 100 141 100 365 100 

Ամփոփում 

2013 թ. հրապարակված պատժիչ բնույթի նյութերի կեսից ավելին հրապարակվել են 1-in.am լրատվական և police.am 

կայքէջերում: Ի տարբերություն նախորդ 2011 և 2012 թ. դիտարկված նյութերի, 2013 թ. հրապարակված նյութերում կրկնակի աճ է 

նկատվում police.am կայքէջում հրապարակված կանխարգելիչ բնույթի նյութերի թվում:  Կանխարգելիչ բնույթի նյութեր հավասար 

թվով հրապարակվել են slaq.am, armlur.am և operativ.am լրատվամիջոցների կողմից: 

 

 

ԽԱԽՏՎԱԾ ԻՐԱՎՈՒՆՔԸ ԵՎ ԻՐԱՎՈՒՆՔԸ ԽԱԽՏՈՂ ԿԱՅՔԷՋԻ ԵՎ ԼՐԱՏՎԱՄԻՋՈՑԻ/ԱՂԲՅՈՒՐԻ ԱՆՎԱՆՈՒՄԸ 

  Ուսումնասիրված նյութերում դիտարկվել է նաև թմրամիջոց գործածող անձանց իրավունքի խախտման դեպքերը, որոնք թույլ են տրվել 

լրատվամիջոցների կողմից: Ուսումնասիրության արդյունքերը ցույց են տվել, որ խախտվում են անձանց մասնավոր կյանքի գաղտնիության և 

անձական կյանքի, մասնավորապես՝ անհատական տվյալների գաղտնիության իրավունքը, որը դրսևորվում է լրատվամիջոցների կողմից անձի 

ծննդյան թիվը, անունը, ազգանունը, կեղծանունը, բնակության վայրը, հասցեն, գործունեության բնույթը  հրապարակելով, ինչը թույլ է տալիս 

անձին նույնականացնել՝ (անհատական հատկանիշներով ճանաչել վերջինիս):  

2011-2013 թթ. ուսումնասիրված 1723 ԶԼՄ նյութերից 324 (19%) նյութերում հրապարակվել են անձի անձնական տվյալները, որից 2011 թ. 

ուսումնասիրված 957 նյութերից 156 (16%) նյութերում, 2012 թ. 401 նյութերից 41 (10%) նյութերում, 2013 թ. 365 նյութերից՝ 127 (35%) նյութերում: 

Այսինքն՝ 2012 թ. ավելի քիչ թվով են հրապարակվել անձանց անձնական տվյալները, քան 2011 և 2013 թթ.: 

 

 

Թմրամիջոցների ապօրինի շրջանառությանն առնչվող և թմրամիջոցների գործածման վերաբերյալ հրապարակված նյութերում անձանց 

անձնական տվյալների հրապարակման թիվը, հրապարակող կայքէջի/լրատվամիջոցի անվանումը: 

Աղյուսակ 2 

Կայքէջի/լրատվամիջոցի անվանումը Տարեթիվը  

Ընդամենը Ոչ պաշտոնական Պաշտոնական  2011 թ. 2012 թ. 2013թ. 

 թիվ տոկոս թիվ տոկոս թիվ տոկոս թիվ տոկոս 

02շաբաթաթերթ (էլ.) 34 22 26 63 0 0 60 19 

police.am 15 10 2 5 74 58 91 28 

genproc.am 0 0 0 0 1 1 1 0.3 

168 ժամ 3 2 0 0 0 0 3 1 

7or.am 2 1 3 7 3 2 8 2 

1-in.am 0 0 0 0 17 13 17 5 

a1plus.am 8 5 1 2 3 2 12 4 

aravot.am 8 5 2 5 0 0 10 3 

armeniatv.com 6 4 0 0 0 0 6 1.8 

armtimes.com 6 4 1 2 0 0 7 2 

armworld.am 5 3 0 0 0 0 5 1.5 

aysor.am 7 4 0 0 0 0 7 2 

lragir.am 26 17 1 2 1 1 28 9 

news.am 4 3 0 0 1 1 5 1.5 

tert.am 2 1 3 7 0 0 5 1.5 

yerkir.am 5 3 0 0 0 0 5 1.5 

Ժամանակ 9 6 0 0 0 0 9 3 

ilur.am 0 0 0 0 2 2 2 1 

հenaran.am 8 5 1 2 0 0 9 3 

slaq.am 0 0 0 0 14 11 14 4 

հetq.am 3 2 1 2 0 0 4 1 

operativ.am 0 0 0 0 11 9 11 3 

Հրապարակ 3 2 0 0 0 0 3 1 

Չորրորդ իշխանություն 2 1 0 0 0 0 2 1 

Ընդամենը  156 100 41 100 127 100 324 100 

Ամփոփում 

Այսպիսով, կարող ենք արձանագրել, որ 2011-2013 թթ. դիտարկված 1723 ԶԼՄ 

նյութերում մեծ թիվ են կազմում պատժիչ բնույթի նյութերը՝ 1132 (66%):  

Որպես կանոն պատժիչ բնույթի նյութերը ըստ տեսակի՝ հետաքննության վերաբերյալ 

նյութեր են: 

2011 և 2012 թթ. դիտարկված ԶԼՄ նյութերում քիչ թիվ են կազմում կանխարգելիչ 

բնույթի նյութերը: Դիտարկված նյութերի արդյունքներից նկատում ենք, որ 2 տարվա 

ընթացքում կանխարգելիչ բնույթի նյութերը գրեթե նույն թվաքանակով են հրապարակվել:  

Թեև կարող ենք արձանագրել, որ ի տարբերություն 2011 և 2012 թթ.-ի, 2013 թ-ին կրուկ աճել է 

կանխարգելիչ բնույթի նյութերի հրապարակումների թիվը: 

Իրավունքի խախտման տեսանկյունից ԶԼՄ-ների կողմից թմրամիջոցների ապօրինի 

շրջանառությանն առնչվող և թմրամիջոցների գործածման վերաբերյալ նյութերում անձանց 

անձնական տվալները հրապարակվել են ուսումնասիրված 1723 նյութերից 324-ում (19%): 

Ընդ որում՝ ՀՀ կառավարությանն առընթեր ՀՀ ոստիկանության պաշտոնական 

կայքէջում ոչ միայն հրապարակվում են անձանց անունը, ազգանունը, ծննդյան թիվը, 

բնակության վայրը և հասցեն, այլև անձանց անմիջական մասնակցությամբ (առանց դեմքը 

փակելու, ձայնը փոխելու և անուն ազգանունն արտաբերելու) հեռուսահաղորդումներ են 

նկարահանվում և տեղադրվում կայք կայքէջում: Ավելին, կան տեսանյութեր, որտեղ անձինք 

ինքնուրույն են փորձում թաքցնել իրենց դեմքը՝ ձեռքով փակելով դեմքը:  

Այսպես, «2010-2012 թթ. ՀՀ-ում թրմամոլության և թմրամիջոցների ապօրինի 

շրջանառության դեմ պայքարի ազգային ծրագրով» սահմանված միջոցառումների թվում էր 

նաև ԶԼՄ-ներով թմրամոլության կանխարգելման վերաբերյալ նյութերի լուսաբանումն ու 

տարածումը, ելնելով վերոգրյալից, կարող ենք փաստել, որ հիշյալ միջոցառումները չեն 

կատարվել, քանի որ կանխարգելիչ բնույթի են ուսումնասիրված նյութերից 117-ը, որը 

կազմում է ուսումնասիրված նյութերի ընդամենը 6,7 %-ը: 

ԶԼՄ-ներով տարածված նյութերն ըստ տեսակի և բովանդակության ոչ միայն պետք է 

լինեն թմրամիջոցների ապօրինի շրջանառության վերաբերյալ պատժիչ բնույթի և 

հետաքննության վերաբերյալ նյութեր, այլև պետք է հրապարակվեն թմրամիջոցներից 

կախվածություն ունեցող անձանց բուժման եղանակների, բուժման պայմանների, 

բուժհաստատություններում առկա խնդիրների, ինչպես նաև թմրամոլության բուժման 

միջազգային պրակտիկայի և բուժօգնության նորարարության վերաբերյալ 

տեղեկատվություն, որը կարող է նպաստել թմրամիջոցների ապօրինի շրջանառության ու 

թմրամոլության կանխարգելմանը:  

